1. Dandin: Kavyadarsa, Paricchedas 1 & 2 (6th-7th century)

वस्तु किंचिदभिप्रेत्य तत्तुल्यस्यान्यवस्तुनः  
उक्तिः संक्षेपरूपत्वात्सा समासोक्तिरिष्यते   । । २.२०५  । ।
पिबन्मधु यथाकामं भ्रमरः फुल्लपङ्कजे   
अप्यसंनद्धसौरभ्यं पश्य चुम्बति कुड्मलं  । । २.२०६  । ।
इति प्रौढाङ्गनाबद्धरतिलीलस्य रागिणः  
कस्यां चिदिह बालायां इच्छावृत्तिर्विभाव्यते   । । २.२०७  । ।
विशेष्यमात्रभिन्नापि तुल्याकारविशेषणा  
अस्त्यसावपराप्यस्ति भिन्नाभिन्नविशेषणा   । । २.२०८  । ।
रूढमूलः फलभरैः पुष्णन्ननिशं अर्थिनः  
सान्द्रच्छायो महावृक्षः सोऽयं आसादितो मया   । । २.२०९  । ।
अनल्पविटपाभोगः फलपुष्पसमृद्धिमान् 
सोच्छ्रयः स्थैर्यवान्दैवादेष लब्धो मया द्रुमः   । । २.२१०  । ।
उभयत्र पुमान्कश्चिद्वृक्षत्वेनोवर्णितः  
सर्वे साधारणा धर्माः पूर्वत्रान्यत्र  तु द्वयं  । । २.२११  । ।
निवृत्तव्यालसंसर्गो निसर्गमधुराशयः  
अयं अम्भोनिधिः कष्टं कालेन  परिशुष्यति   । । २.२१२  । ।
इत्यापूर्वसमासोक्तिः पूर्वधर्मनिवर्तनाथ्
समुद्रेण समानस्य पुंसो व्यापत्तिसूचनात् । ।इति समासोक्तिचक्रम् । ।   । । २.२१३  । ।
2. Bhamaha: Kavyalamkara (7th century)

यत्रोक्ते गम्यतेऽन्योऽर्थस्तत्समानविशेषणः   ।
सा समासोक्तिरुद्दिष्टा संक्षिप्तार्थतया यथा   । । २.७९  । ।
 स्कन्धवानृजुरव्यालः स्थिरोऽनेकमहाफलः   ।
जातस्तरुरयं चोच्चैः पातितश्च नभस्वता   । । २.८०  । ।
3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti

समासोक्तिः----
#<प्रकृतार्थेन वाक्येन तत्समानैर्विशेषणैः  ।
अप्रस्तुतार्थकथनं समासोक्तिरुदाहृता  । । काव्यालङ्कारसंग्रह २.१०  । ।>#

यत्र प्रस्तुतार्थनिष्ठं वाक्यं तत्समानैर्विशेषणैस्तेनाप्रकृतेनार्थेन तुल्यानि यानि विशेषणानि तद्द्वारेण सादृश्यवशादप्रस्तुतमर्थमुपमानभूतं कथयति, सा संक्षेपेणोपमानोपमेयलक्षणार्थद्वतयाभिधानात्समासोक्तिः  ।
तस्या उदाहरणम्----
दन्तप्रभासुमनसं पाणिपल्लवशोभिनीं  ।
तन्वीं वनगतां लीनजटाषट्चरणावलिं  । । काव्यालङ्कारसंग्रह २.*१२  । ।
अत्र दन्तप्रभापाणिजटा भगवतीविशेषणभूता यथाक्रमं लतागतसुमनःपल्लवषट्चरणरूपेण आरोपेण व्या(प्ताः) (?) तद्भावमापद्यन्ते  ।
तनुत्वं तु भगवतीलतयोः साधारणो धर्मः  ।
वनशब्देन च रूपकप्रतिभोत्पत्तिहेतुना श्लेषेण भगवतीतपश्चर्याधारभूतमुदकं लताधारेण काननेन रूप्यते  ।
अत एतान्यत्र प्रकृताया भगवत्या अप्रकृतया लतया समानानि विशेषणानि  ।
तत्सामर्थ्येन च प्रकृतया भगवत्या उपमेयभूतया लता उपमानत्वेनाक्षिप्यते  ।
तेनेयं समासोक्तिः  ।
5. Anandavardhana: Dhvanyaloka (820-890)

ध्वन्यालोक १.१३ः
यत्रार्थः शब्दो वा तं अर्थं उपसर्जनीकृत-स्वार्थौ  ।
व्यङ्क्तः काव्य-विशेषः स ध्वनिरिति सूरिभिः कथितः   । । ध्वन्यालोकः_१.१३  । ।
यत्रार्थो वाच्य-विशेषः वाचक-विशेषः शब्दो वा तं अर्थं व्यङ्क्तः, स काव्य-विशेषो ध्वनिरिति  । अनेन वाच्य-वाचक-चारुत्व-हेतुभ्य उपमादिभ्योऽनुप्रासादिभ्यश्च विभक्त एव ध्वनेर्विषय इति दर्शितं  ।
यदप्युक्तम्-"प्रसिद्ध-प्रस्थानातिक्रमिणो मार्गस्य काव्य-हानेर्ध्वनिर्नास्ति" इति, तदप्ययुक्तं  । यतो लक्षण-कृतां एव स केवलं न प्रसिद्धः, लक्ष्ये तु परीक्ष्यमाणे स एव सहृदय-हृदयाह्लाद-कारि काव्य-तत्त्वं  । ततोऽन्यच्चित्रं एवेत्यग्रे दर्शयिष्यामः  ।
यदप्युक्तम्-"कामनीयकं अनतिवर्तमानस्य तस्योक्तालङ्कारादि-प्रकारेष्वन्तर्-भावः" इति, तदप्यसमीचीनम्; वाच्य-वाचक-मात्राश्रयिणि प्रस्थाने व्यङ्ग्य-व्यञ्जक-समाश्रयेण व्यवस्थितस्य ध्वनेः कथं अन्तर्-भावः, वाच्य-वाचक-चारुत्व-हेतवो हि तस्याङ्ग-भूताः, स त्वङ्गि-रूप एवेति प्रतिपादयिष्यमाणत्वात् ।
परिकर-श्लोकाश्चात्र-
व्यङ्ग्य-व्यञ्जक-सम्बन्ध-निबन्धनतया ध्वनेः  ।
वाच्य-वाचक-चारुत्व-हेत्व्-अन्तः-पातिता कुतः  । ।
ननु यत्र प्रतीयमानस्यार्थस्य वैशद्येनाप्रतीतिः स नाम मा भूद्ध्वनेर्विषयः  । यत्र तु प्रतीतिरस्ति, यथा-समासोक्त्याक्षेपानुक्त-निमित्त-विशेषोक्ति-पर्यायोक्तापह्नुति-दीपक-सङ्करालङ्कारादौ , तत्र ध्वनेरन्तर्-भावो भविष्यतीत्यादि निराकर्तुं अभिहितम्-"उपसर्जनी-कृत-स्वार्थौ" इति  ।
अर्थो गुणीकृतात्मा, गुणीकृताभिधेयः शब्दो वा यत्रार्थान्तरं अभिव्यनक्ति स ध्वनिरिति  । तेषु कथं तस्यान्तर्-भावः  । व्यङ्ग्य-प्राधान्ये हि ध्वनिः  । न चैतत्समासोक्त्यादिष्वस्ति  ।
समासोक्तौ तावत्-
उपोढ-रागेण विलोल-तारकं
तथा गृहीतं शशिना निशा-मुखं  ।
यथा समस्तं तिमिरांशुकं तया
पुरोऽपि रागाद्गलितं न लक्षितं  । ।
इत्यादौ व्यङ्ग्येनानुगतं वाच्यं एव प्राधान्येन प्रतीयते समारोपित-नायिका-नायक-व्यवहारयोर्निशा-शशिनोरेव वाक्यार्थत्वात् ।
आक्षेपेऽपि व्यङ्ग्य-विशेषाक्षेपिणोऽपि वाच्यस्यैव चारुत्वं प्राधान्येन वाक्यार्थ आक्षेपोक्ति-सामर्थ्यादेव ज्ञायते  । तथा हि-तत्र शब्दोपारूढो विशेषाभिधानेच्छया प्रतिषेध-रूपो य आक्षेपः स एव व्यङ्ग्य-विशेषं आक्षिपन्मुख्यं काव्य-शरीरं  ।
-----------------

यदा तु सारूप्य-मात्र-वशेनाप्रस्तुत-प्रशंसायां अप्रकृत-प्रकृतयोः सम्बन्धस्तदाप्यप्रस्तुतस्य सरूपस्याभिधीयमानस्य प्राधान्येनाविवक्षायां ध्वनावेवान्तः-पातः  । इतरथा त्वलङ्कारान्तरं एव  । तदयं अत्र सङ्क्षेपः-
व्यङ्ग्यस्य यत्राप्राधान्यं वाच्य-मात्रानुयायिनः  ।
समासोक्त्यादयस्तत्र वाच्यालङ्कृतयः स्फुटाः  । ।
व्यङ्ग्यस्य प्रतिभा-मात्रे वाच्यार्थानुगमेऽपि वा  ।
न ध्वनिर्यत्र वा तस्य प्राधान्यं न प्रतीयते  । ।
तत्-परावेव शब्दार्थौ यत्र व्यङ्ग्यं प्रति स्थितौ  ।
ध्वनेः स एव विषयो मन्तव्यः सङ्करोज्झितः  । ।
----------------

ध्वन्यालोक ३.३६ः
वाच्यालङ्कार-वर्गोऽयं व्यङ्ग्यांशानुगमे सति  ।
प्रायेणैव परां छायां बिभ्रल्लक्ष्ये निरीक्ष्यते   । । ध्वन्यालोकः_३.३६  । ।
वाच्यालङ्कार-वर्गोऽयं व्यङ्ग्यांशस्यालङ्कारस्य वस्तु-मात्रस्य वा यथा-योगं अनुगमे सति च्छायातिशयं बिभ्रल्-लक्षण-कारैरेक-देशेन दर्शितः  । स तु तथा-रूपः प्रायेण सर्व एव परीक्ष्यमाणो लक्ष्ये निरीक्ष्यते  । तथा हि-दीपक-समासोक्त्यादि-वदन्येऽप्यलङ्काराः प्रायेण व्यङ्ग्यालङ्कारान्तर-वस्त्व्-अन्तर-संस्पर्शिनो दृश्यन्ते  । यतः प्रथमं तावदतिशयोक्ति-गर्भता सर्वालङ्कारेषु शक्य-क्रिया  । कृतैव च सा महा-कविभिः कां अपि काव्यच्छविं पुष्यति, कथं ह्यतिशययोगिता स्व-विषयौचित्येन क्रियमाणा सती काव्ये नोत्कर्षं आवहेत् ।
-----

समासोक्त्याक्षेप-पर्यायोक्त्य्-आदिषु तु गम्यमानांशाविनाभावेनैव तत्त्व-व्यवस्थानाद्गुणीभूत-व्यङ्ग्यता निर्विवादैव  ।
-------------

संसृष्टालङ्कारान्तर-सङ्कीर्णो ध्वनिर्, यथा-
दन्त-क्षतानि करजैश्च विपाटितानि
प्रोद्भिन्न-सान्द्र-पुलके भवतः शरीरे  ।
दत्तानि रक्त-मनसा मृग-राज-वध्वा
जात-स्पृहैर्मुनिभिरप्यवलोकितानि  । ।
अत्र हि समासोक्ति-संसृष्टेन विरोधालङ्कारेण सङ्कीर्णस्यालक्ष्य-क्रम-व्यङ्ग्यस्य ध्वनेः प्रकाशनं  । दया-वीरस्य परमार्थतो वाक्यार्थीभूतत्वात् । संसृष्टालङ्कार-संसृष्टत्वं च ध्वनेर्यथा-
अभिनव-पयोधर-रसितेषु पथिक-श्यामायितेषु दिवसेषु  ।
शोभते प्रसारित-ग्रीवाणां नृत्तं मयूर-वृन्दानां  । ।
अत्र ह्युपमा-रूपकाभ्यां शब्द-शक्त्य्-उद्भवानुरणन-रूप-व्यङ्ग्यस्य ध्वनेः संसृष्टत्वं  ।
6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)

समासोक्तौ तावत्---- उपोढरागेम विलोलतारकं तथा गृहीतं शशिना निशामुखं  ।
यथा समस्तं तिमिशंशुकं तया पुरोऽपि रागाद्गलितं न लक्षितं  । ।
इत्याद.उ व्यङ्ग्येनानुगतं वाच्यमेव प्राधान्येन प्रतीयते लोचनं न रसोन्मुखीभवति; स्वातन्त्र्येणापि तु वाच्यमेवार्थ संस्कर्तुं धावतीति गुणीभूतव्यङ्ग्यतोक्त  ।
समासोक्ताविति  ।
यत्रोक्तौ गम्यतेऽन्योऽर्थस्तत्समानैर्विशेषणैः  ।
सा समसोक्तिरुदिता संक्षिप्तार्थतया बुधैः  । ।
इत्यत्र समासोक्तेर्लक्षणस्वरूपं हेतिर्नाम तन्निर्वचनमिति पादचतुष्टयेन क्रमादुक्तं  ।
उपोढोरागः सान्ध्योऽरुणिमा प्रेम चयेन  ।
विलोलास्तारका ज्योतींषि नेत्रत्रिभागाश्च यत्र  ।
तथेति  ।
झटित्येव प्रेमरभसेन च  ।
गृहीतमाभासितं परिचुम्बितुमाक्रान्तं च  ।
निशाया मुखं प्रारम्भो वदनकोकनदं चेति  ।
यथेति  ।
झटिति ग्रहणेन प्रेमरभसेन च  ।
तिमिरं चांशुकाश्च सूक्ष्मांशवस्तिमिशंशुकं रश्मिशबलीकृतं तमःपटलं, तिमिशंशुकं नीलजालिका नवोढाप्रौढवधूचिता  ।
रागाद्रक्तत्वात्सन्ध्याकृतादनन्तरं प्रेमरूपाच्च
----

एवं समासोक्तौ व्यङ्ग्योपस्कृतं वाच्यमेव प्रधानमतस्तत्र ध्वनिलक्षणस्य नातिव्याप्तिरिति प्रदर्श्याक्षेपेऽपि स एव प्रकार इत्याह वृत्तो-ऽआक्षेपेऽपीऽ त्यादि  ।
आक्षेपेऽपिऽवाच्यस्यैव चारुत्वं, प्राधान्येन ज्ञायतऽ इति सम्बन्धः  ।
अत्र हेतुःऽवाक्यार्थऽ इत्यादि  ।
वाक्यार्थे विषये या आक्षेपोक्तिः, तस्याः सामर्थ्यादित्यर्थः  ।
कथं तत्राक्षेपोक्तिरित्यत उक्तम्--ऽव्यग्येऽति  ।
व्यङ्गयो यो विशेषस्तदाक्षेपिणस्तदाकर्षित्वादित्यर्थः  ।
ऽशब्दोपारूढऽ इति  ।
शब्दवाच्य इत्यर्थः  ।
लोचने भामहोक्ते तल्लक्षणाद्योदाहरणे दर्शयति--प्रतिषेध इति  ।
विशेषाबिधित्सया व्यङ्ग्यभूतविशेषप्रतिपिपादयिषया  ।
यः इष्टस्य वक्तुमिष्टस्य  ।
----------

समासोक्तौ ध्वनिरन्तर्भवतीति परमताभ्युपगमेन समासोक्तीति  ।
-----------

8. Kuntaka: Vakroktijivita, with auto-commentary (950-1050)

यत्रैकेनैव वाक्येन वर्णनीयार्थसिद्धये   ।
उक्तिर्युगपदर्थानां सा सहोक्तिः सतां मता   । । वक्रोक्तिजीवित ३.५२  । ।
यत्रेत्यादि   ।
सा सहोक्तिरलङ्कृतिः, "मता" =  प्रतिभाता, "सतां" तद्विदां संमतेत्यर्थः   ।
कीदृशी---"यत्र"  = यस्यां, "एकेनैव वाक्येन" अभिन्नेनैव पदसमूहेन "अर्थानां" वाक्यार्थतात्पर्यभूतानां वस्तूनां "युगपत्" = तुल्यकालं "उक्तिः" = अभिहितिः   ।
किमर्थं---"वर्णनीयार्थसिद्धये" = "वर्णनीयस्य" = प्रधानत्वेन विवक्षितस्यार्थस्य "सिद्धये" = संपत्तये   ।
तदिदमुक्तं भवति---यत्र वाक्यान्तरवक्तव्यमपि वस्तु प्रस्तुतार्थनिष्पत्तये विच्छित्त्या तेनैव वाक्येनाभिधीयते   ।
यथा 
हे हस्त दक्षिण मृतस्य शिशोर्द्विजस्य जीवातवे विसृज शूद्रमुनौ कृपाणं  ।
रामस्य पाणिरसि निर्भरगर्भखिन्न- देवीविवासनपटोः करुणा कुतस्ते   । । टीका ३.१९५  । ।
अत्र मुख्यार्थसिद्धये यद्(वाक्यांन्तरा)भिधेयं वस्तु विच्छित्त्या तदेकेनैव (वाक्येनो) पनिबद्धं  ।
यदि च न्याय्यत्वा दवश्यं करणीयमपि निकृतिलक्षणं वस्तु करुणास्पदत्वादकरणीयकल्पं (तथापि) नैवोपेक्षणीयानुष्ठानम्; निर्भरगर्भखिन्नदेवीविवासनपटोः दाशरथेः पाणिरसीत्युचितानुरोधित्वात्कुतस्ते करुणा(संभवः)तदवध्यस्यापि शूद्रमुनेः ब्राह्मणशिशुजीवितरक्षणाय मण्डलाग्रं समर्पयेत्येकं वस्तु   ।
द्वितीयं, यदि न्याय्यमवश्यकरणीयमपि तथाविधकारुणिकत्वादुदारचेतसा न करणीयमेवेति मन्यसे, तथापि रामस्य निर्भरगर्भखिन्नदेवीविवासनपटोः निष्करुणचूडामणेः करस्त्वमिति मुनिमारणं कियन्मात्रं तवेति विप्रलम्भशृङ्गारपरिपोषात्किमपि रामशब्दस्य रूढिवैचित्र्यवक्रत्वमुभयत्रापि स्फुरति   ।
तथा च--- 
उच्यतां स वचनीयमशेषं नेश्वरे परुषता सखि साध्वी   ।
आनयैनमनुनीय कथं वा विप्रियाणि जनयन्ननुनेयः   । । टीका ३.१९६  । ।
किं गतेन न हि युक्तमुपैतुं कः प्रिये सुभगमानिनि मानः   ।
योषितामिति कथासु समेतैः कामिभिर्बहुरसा धृतिरूहे   । । टीका ३.१९७  । ।
अत्र विच्छित्त्या तात्पर्यार्थवाचकमुपनिबद्धं  ।
तथाहि---नायिकायाः सख्याश्चावबद्धयोरपि प्रत्येकं वल्लभतत्सन्धानप्रवणतया सकलमेव वाक्यं (वाचक) मिति प्रतीयते   ।
यथा वा--- 
सर्वक्षितिभृतां नाथ दृष्टा सर्वाङ्गसुन्दरी   ।
रामा रम्या वनोद्देशे मया विरहिता त्वया   । । टीका ३.१९८  । ।
अत्र प्रधानभूतविप्रलम्भशृङ्गाररसपरिपोष (विच्छित्त) ये वाक्यार्थद्वयमुपनिबद्धं  ।
ननु चानेकार्थसंभवेऽत्र श्लेषानुप्रवेशः कथं न भवतीति ? अभिधीयते   ।
तत्र यस्मात्द्वयोरेकतरस्य वा मुख्यभावे श्लेषः, अत्र पुनस्तथाविधाभावात्, बहूनां द्वयोर्वा सर्वेषां गुणभावः प्रधानार्थपरत्वेनावसानाथ् ।
अन्यच्च तस्मिन्नेकेनैव शब्देन युगपत्प्रदीपप्रकाशवदर्थद्वयप्रकाशनं शब्दार्थद्वयप्रकाशनं वेति शाब्दस्तत्र सामान्यार्थो विजृम्भते   ।
सहोक्तौ पुनस्तथाविधस्याङ्गभावादेकेनै(व) वाक्येन पुनः पुनरावर्तमानतया वस्त्वन्तरप्रकाशनं विधीयते, तस्मादावृत्तिरत्र शब्द (स्य) प्राधान्यतां प्रतिपद्यते   ।
(यदि) "सर्वक्षितिभृतां नाथ" इत्यत्र वाक्यैकदेशे श्लेषानुप्रवेशः संभवतीत्युच्यते, तथापि न कश्चिद्दोषः, यस्मादलङ्करणमलङ्करणान्तरं क्वचिदङ्गभावं गमयतीति   ।
अत्र वाक्यैकदेशे श्लेषस्याङ्गत्वं, मुख्यभावः पुनः सहोक्तेरेव   ।
(ननु) तदेवमावृत्त्या वस्त्वन्तरावगतौ सहोक्तेः सहभावाभावादर्थान्येपरिहाणिः प्रसज्यते, नैतदस्ति   ।
यस्मात्सहोक्तिरित्युक्तम्, न पुनः सहप्रतिपत्तिरिति   ।
तेनात्यन्तसहभावाभिधानमेव (सं) प्रतिपन्नमुत्कर्षावगतेरिति न किञ्चिदसंबद्धं  ।
कैश्चिदेषा समासोक्तिः सहोक्तिः कैश्चिदुच्यते   ।
अर्थान्वयात्सा विद्वद्भिरन्यैरन्यत्वमेतयोः   । । टीका ३.१९९  । ।
इत्यन्तरश्लोकः   ।
एवं गुणभूतादपि स्वरूपोत्कर्षमाहात्म्यादलङ्कारसामान्यस्वभावाथ् ।
कांश्चिदलङ्कारानमिधायेदानीं विभूषणत्वादेव तथविधान्गुणभूतानुपक्रमते   ।
9. Mammata: Kavyaprakasa (11th century)

#<परोक्तिर्भेदकैः श्लिष्टैः समासोक्तिर्...>#

प्रकृतार्थप्रतिपादकवाक्येन श्लिष्टविशेषणमाहात्म्यात्न तु विशेष्यस्य सामर्थ्यादपि यतप्रकृतस्यार्थस्याभिधानं सा समासेन संक्षेपेणार्थद्वयकथनात्समासोक्तिः  । उदाहरणं ----
     {लहिऊण तुज्झ बाहुप्फंसं जीए स को वि उल्लासो  ।
     जालच्छी तुब विरहे ण हुज्जला दुब्बला णं सा  । ।४३४ । ।}

     [लब्ध्वा तव बाहुस्पर्श यस्याः स कोऽप्युल्लासः  ।
     जयलक्ष्मीस्तव विरहे न खलूज्ज्वला दुर्बला ननु सा  । ।]
                    %<(हाल गाथाशप्तशती, णिर्नय Sअगर्Pरेस्स्. ४२८)>%

अत्र जयलक्ष्मीशब्दस्य केवलं कान्तावाचकत्वं नास्ति  । ।
10. Mammata: Kavyaprakasa [Karikavali]

परोक्तिर्भेदकैः श्लिष्टैः समासोक्तिः। । ९७  ।
11. Vamanacarya Ramabhatta Jhalakikar’s Balabodhini commentary

#<परोक्तिर्भेदकैः श्लिष्टैः समासोक्तिः>#

प्रकृतार्थप्रतिपादकवाक्येन श्लिष्टविशेषणमाहात्मयात्न तु विशेष्यस्य सामर्थ्यादपि यतप्रकृतस्यार्थस्याभिधानं सा समासेन संक्षेपेणार्थद्वयकथनात्समासोक्तिः  ।
उदाहरणम्--लहिऊण तुज्झ बाहुफ्फंसं जीए स को वि उल्लासो  ।
जालच्छी तुह विरहे ण हूज्जला दुब्बला णं सा  । । ४३४  । ।
अत्र जयलक्ष्मीशब्दस्य केवलं कान्तावाचकत्वं नास्ति  । ।
(सू- १४९)
---------------

12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)

17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)

सूत्र ३२:
अधुना विशेषणविच्छित्त्याश्रयेणालङ्कारद्वयमुच्यते  ।
तत्रादौ विशेषणसाम्यावष्टम्भेन समासोक्तिमाह-  ।
विशेषणानां साम्यादप्रस्तुतस्य गम्यत्वे समासोक्तिः  । । ३२  । ।
इह प्रस्तुताप्रस्तुतानां क्वचिद्वाच्यत्वं क्वचिद्गम्यत्वमिति द्वैविध्यं  ।
वाच्यत्वं च श्लेषनिर्देशभङ्ग्या पृथगुपादानेन वेत्यपि द्वैविध्यं  ।
एतद्द्विभेदमपि श्लेषालङ्कारस्य विषयः  ।
गुम्यत्वं तु प्रस्तुतनिष्ठमप्रस्तुतप्रशंसाविषयः अप्रस्तुतनिण्ठं तु समासोक्तिविषयः  ।
तत्र च निमित्तं विशेषणसाम्यं  ।
विशेष्यस्यापि साम्ये श्लेषप्रात्पेः  ।
विशेषणसाम्याद्धि प्रतीयमानप्रस्तुतं प्रस्तुतावच्छेदकत्वेन प्रतीयते  ।
अवच्छेदकत्वं च व्यवहारसमारोपः  ।
रूपसमारोपे त्ववच्छादितत्वेन प्रकृतस्य तद्रूपित्वाद्रूपकमेव  ।
__________

तच्च विशेषणसाम्यं श्लिष्टतया साधारण्येनौपम्यगर्भत्वेन च भवत्त्रिधा भवति तत्र श्लिष्टतया यथा -ऽउपोढरागेण विलोलतारकं तथा गृहीतं शशिना निशामुखं ष यथा समस्तं तिमिरांशुकं तया पुरोऽपि रागाद्गलितं न लक्षितम्ऽ  । ।
अत्र निशाशशिनोः श्लिष्टविशेषणमहिम्ना नायकव्यवहारप्रतिपत्तिः  ।
अपरित्यक्तस्वरूपयोर्निशाशशिनोर्नायकताख्यधर्मविशिष्टयोः प्रतीतेः  ।
साधारण्येन यथा -ऽतन्वी मनोरमा बाला लोलाक्षी पुष्पहासिनी  ।
विकासमेति सुभग भवद्दर्शनमात्रतःऽ  । ।
अत्र तन्वीत्यादिविशेषणसाम्याल्लोलाक्ष्या लताव्यवहारप्रतीतिः  ।
तत्र च लतैकगामिविकासाख्यधर्मससारोपः कारणं  ।
अन्यथा विशेषणसाम्यमात्रेण नियतलताव्यवहारस्याप्रतीतेः  ।
विकासश्च प्रकृते उपचरितो ज्ञेयः  ।
एवं च कार्यसमारोपेऽपि ज्ञेया  ।
इयं च समासोक्तिः पूर्वापेक्षयास्पष्टा  ।
__________

औपम्यगर्भत्वेन यथा-
ऽदन्तप्रभापुष्पचिता पाणिपल्लवशोभिनी  ।
केशपाशालिवृन्देन सुवेषा हरिणेक्षणाऽ  । ।
अत्र दन्तप्रभा पुष्पाणीवेति सुवेषत्ववशादुपमागर्भत्वेन कृते समासे पश्चाद्दन्तप्रभासदृशैः पुष्पैश्चितेति समासान्तराश्रयणेन समानविशेषणमाहात्म्याल्लताव्यवहारप्रतीतिः  ।
अत्रैवऽपरीता हरिणेक्षणाऽ इति पाठे उपमारूपसाधकबाघकाभावात्संकरसमाश्रयेण कृते योजने पश्चात्पूर्ववत्समासान्तरमहिम्ना लताप्रतीतिज्ञंया  ।
रूपकगर्भत्वेन तु समासान्तराश्रयणात्समानविषेषणत्वं भवदपि न समासोक्तेः प्रयोजकं  ।
एकदेशविवर्तिरूपकमुखेनैवार्थान्तरप्रतीतेस्तस्या वैयर्थ्यात् ।
न च पूर्वदर्शितोपमासंकरविषये एष न्यायः  ।
उपमासंकरयोरेकदेशविवर्तिनोरभावात् ।
तच्चैकदेशविवर्तिरूपकमश्लेषेण श्लेषेण च भवतीति द्विविधं  ।
अश्लिष्टं यथा-
ऽनिरीक्ष्य विद्युन्नयनैः पयोदो मुखं निशायामभिसारिकायाः  ।
धारानिपातैः सह किं नु वान्तश्चन्द्रोऽयमित्पार्ततरं ररासऽ  । ।
अत्र निरीक्षणानुगुण्याद्विद्युन्नयनैरिति रूपके पयोदस्य द्रष्टृपुरुषनिरूपणमार्ततरं ररासेत्यत्र प्रतीयमानोत्प्रेक्षाया निमित्तत्वं भजते  ।
श्लिष्टं यथा-
ऽमदनगणनास्थाने लेख्यप्रपञ्चमुदञ्चयन्विचकिल-बृहत्पत्त्रन्यस्तद्विरेफमषीलवैः  ।
कुटिललिपिभिः कं कायस्थं न नाम विसूत्रयन्व्यधित विरहिप्राणेष्वायव्ययावधिकं मधुःऽ [श्री. च. ६७०]  । ।
अत्र हि पत्त्रलिपिकायस्थशब्देषु श्लेषगर्भे रूपकं द्विरेफमषीलवैरित्येतद्रूपकनिमित्तं  ।
अस्य च प्रचुरः प्रयोगविषय इति न समासोक्तिबुद्धिः कार्या  ।
__________

तदेवं श्लिष्टविशेषणसमुत्थापितैका  ।
साधारणविशेषणसमुत्थापिता तु धर्मकार्यसमारोपाभ्यां द्विभेदा  ।
औपम्यगर्भविशेषणसमुत्थापितोपमासंकरसमासाभ्यां द्विभेदा  ।
रूपकसमाश्रयेण तु भेदद्वयमस्या न विषयः  ।
तदेवं पञ्चप्रकारा समासोक्तिः  ।
इयं च शुद्धकार्यसमारोपेण विशेषणसाम्येनोभयमयत्वेन प्रथमं त्रिधा समासोक्तिः  ।
विशेषणसाम्यं च पञ्चप्रकारं निर्णीतं  ।
सर्वत्र चात्र व्यवहारसमारोप एव जीवितं  ।
स च लौकिके वस्तुनि लौकिकवस्तुव्यवहारसमारोपः  ।
शास्त्रीये वस्तुनि शास्त्रीयवस्तुव्यवहारसमारोपः  ।
लौकिके वा शास्त्रीयवस्तुव्यवहारसमारोपः  ।
शास्त्रीये वा लौकिकवस्तुव्यवहारमारोप इति चतुर्धा भवति  ।
तदेवं बहुप्रकारा समासोक्तिः  ।
__________

तत्र शुद्धकार्यसमारोपेण यथा-
ऽविलिखति कुचावुच्चैर्गाढं करोति कचग्रहं लिखति ललिते वक्त्रे पत्त्रावलीमसमञ्जसां  ।
क्षितिप खदिरः श्रोणीबिम्बाद्विकर्षति चांशुकं मरुभुवि हठात्त्रस्यन्तीनां तवारिमृगीदृशाम्ऽ  । ।
अत्र पत्त्रावलीविलेखनादिशुद्धकार्यसमारोपात्खदिरस्य हठकामुकत्वप्रतीतिः विशेषणसाम्येनोदाहृता  ।
__________

उभयमयत्वेन यथा -
ऽनिर्लूनान्यलकानि पाटितमुरः कृत्स्नोऽधरः खण्डितः कर्णे रुग्जनिता कृतं च नयने नीलाब्जकान्ते क्षतं  ।
यान्तीनामतिसंभ्रमाकुलपदन्यासं मरौ नीरसैः किं किं कण्टकिभिः कृतं न तरुभिस्त्वद्वैरिवामभ्रुवाम्ऽ  । ।
अत्र नीरसैः कण्टकिभिरिति विशेषणसाम्यं  ।
निर्लूनान्यलकानीत्यादिषु कार्यसमारोपः  ।
व्यवहारसमारोपप्रकारचतुष्टये क्रमेणोदाहरणं  ।
यथा-
ऽद्यामालिलिङ्ग मुखमाशु दिशां चुचुम्ब रुद्धाम्बरां शशिकलामलिखत्कराग्रैः  ।
अन्तर्निमग्रचरपुष्पशरोऽतितापात्किं किं चकार तरुणो न यदीक्षणाग्निःऽ  । ।
लौकिकं च वस्तु रसादिभेदान्नानाभेदं स्वयमेवोत्प्रेक्ष्यं  ।
ऽयैरेकरूपमखिलास्वपि वृत्तिषु त्वां पश्यद्भिख्ययमसंख्यतया प्रवृत्तं  ।
लोपः कृतः किल परत्वजुषो विभक्ते- स्तैर्लक्षणं तव कृतं ध्रुवमेव मन्येऽ  । ।
अत्रागमशास्त्रप्रसिद्धे वस्तुनि व्याकरणप्रसिद्धवस्तुसमारोपः  ।
ऽसीमानं न जगाम यन्नयनयोर्नान्येन यत्संगतं न स्पृष्टं वचसा कदाचिदपि यद्दृष्टोपमानं न यत् ।
अर्थादापतितं न यन्न च न यत्तत्किञ्चिदेणीदृशां लावण्यं जयति प्रमाणरहितं चेतश्चमत्कारकम्ऽ  । ।
अत्र लावण्ये लौकिके वस्तुनि मीमांसाशास्त्रप्रसिद्धवस्तुसमारोपः  ।
एवं तर्कायुर्वेदज्योतिःशास्त्रप्रसिद्धवस्तुसमारोपो बोद्धव्यः  ।
यथा-
ऽस्वपक्षलीलाललितैरुपोढहेतौ स्मरे दर्शयतो विशेषं  ।
मानं निकारर्तुमशेषयूनां पिकस्य पाण्डित्यमखण्डमासीत्ऽ  । ।
अत्र तर्कशास्त्रप्रसिद्धवस्तुसमारोपः  ।
पाण्डित्यशब्दः प्रकृते लक्षणया व्याख्येयः  ।
ऽमन्दमग्रिमधुरर्यमोपला दर्शितश्वयथु चाभवत्तमः  ।
दृष्टयस्तिमिरजं सिषेविरे दोषमोषधिपतेरसंनिधौऽ  । ।
अत्रायुर्वेदप्रसिद्धवस्तुसमारोपः  ।
ऽगण्डान्ते मददन्तिनां प्रहृरतः क्ष्मामण्डले वैधृते रक्षामाचरतः सदा विदधतो लाटेषु यात्रोत्सवं  ।
पूर्वामत्यजतः स्थितिं शुभकरीमासेव्यमानस्य ते वर्धन्ते विजयश्रियः किमिव न श्रेयस्विनां मङ्गलम्ऽ  । ।
अत्र ज्योतिःशास्त्रप्रसिद्धवस्तुसमारोपः  ।
ऽप्रसर्पत्तात्पर्यैरपि सदनुमानैकरसिकै- रपि ज्ञेयो नो यः परिमितगतित्वं परिजहृत् ।
अपूर्वव्यापारो गुरुवर! बुधैरित्यवसितो न वाच्यो नो लक्ष्यस्तव सहृदयस्यो गुणगणःऽ  । ।
अत्र भरतादिशास्त्रप्रसिद्धवस्तुसमारोपः  ।
तथा ह्यत्र गुणगणगतत्वेन शृङ्गारादिरसव्यवहारः प्रतीयते  ।
यतो रसो न तात्पर्यशक्तिज्ञेयः  ।
नाप्यनुमानविषयः  ।
न शब्दैरभिधाव्यापारेण वाच्यीकृतः  ।
न लक्षणागोचरः  ।
किं तु विगलितवेद्यानतरत्वेन परिहृतपारिमित्यो व्यञ्जनलक्षणापूर्वव्यापारविषयीकृतोऽनुकार्यानुकर्तृगतत्वपरि हारेण सहृदयगत इति प्रसर्पत्तात्पर्यैरित्यादिपदै रस एव प्रतीयते  ।
एव प्रतीयते  ।
एवमन्यदपि ज्ञेयं  ।
__________

ऽपश्यन्ती त्रपयेव यत्र तिरयत्यात्मानमाभ्यन्तरे यत्र त्रुट्यति मध्यमापि मधुरध्वन्युज्जिहासारसात् ।
चाटूच्चारणचापलं विदधतां वाक्तत्र बाह्या कथं देव्या ते परया प्रभो सह रहःक्रीडादृढालिङ्गनेऽ  । ।
अत्रागमप्रसिद्धे वस्तुनि लौकिकवस्तुव्यवहारसमारोप  ।
लौकिकवस्तुव्यवहारश्च रसादिभेदाद्बहुभेद इत्युक्तं प्राक् ।
तत्र शुद्धकार्यसमारोपे कार्यस्य विशेषणत्वमौपचारिकमाश्रित्य विशेषणसाम्यादिति लक्षणं पूर्वशास्त्रानुसारेण विहितं यथाकथञ्चिद्योज्यं  ।
__________

इह तु--
ऽऐन्द्रं धनुः पाण्डुपयोधरेण शरद्दधानार्द्रनखक्षताभं  ।
प्रसादयन्ती सकलङ्कमिन्दुं तापं रवेरभ्यधिकं चकारऽ  । ।
इत्यत्रास्ति तावद्रविशशिनोर्नायकत्वप्रतीतिः  ।
न चात्र विशेषणसाम्यमिति सा कुतस्त्या  ।
प्रसादयन्ती सकलङ्कमिन्दुमिति विशेषणसाम्याच्छरदोनायिकात्वप्रतीतौ तदुनुगुण्यात्तयोः समासोक्त्या नायकत्वप्रतीतिरिति चेतार्द्रनखक्षताभमैन्द्रं धनुर्दधानेत्येतद्विशेषणं कथं साम्येन निर्द्रिष्टं  ।
न चैकदेशविवर्तिन्युपमोक्ता यत्सामर्थ्यान्नायकत्वप्रतीतिः स्यात् ।
तत्कथमत्र ध्यवस्था  ।
अत्रोच्यते-एकदेशविवर्तिन्युपमा यदि प्रतिपदं नोक्ता तत्सा केन प्रतिषिद्धा  ।
सामान्यलक्षणद्वारेणायातायास्तस्या अत्रापि संभवात् ।
अथात्र नोपमानत्वेन नायकः स्वस्वरूपेण प्रतीयते अपितु रविशशिनोरेवनायकत्वप्रतीतिः  ।
तयोरत्र नायकत्वात् ।
तदत्रार्द्रनखक्षताभमित्यत्र स्थितमपि श्रुत्योपमानत्वं वस्तुपर्यालोचनया ऐन्द्रे धनुषि संचारणीयम्, इन्द्रचापाभं नखक्षतं दधानेति प्रतीतेः, यथाऽदध्ना जुहोतिऽ इत्यादौ दध्नि संचर्यते विधिः  ।
एवमियमुपमानुप्राणिता समासोक्तिरेव  ।
इह पुनः इत्यत्र सरःश्रियां नायिकात्वप्रतीतिर्न समासोक्त्या, विशेषणसाम्याभावात् ।
तस्मान्नायिकात्रोपमानत्वेन प्रतीयते न तु सरःश्रीधर्मत्वेन नायिकात्वप्रतीतिरित्येकदेशविवर्तिन्युपमैवाभ्युपगम्या,गत्यन्तरासंभवात् ।
यैस्तुनोक्ता तेषामप्युपसंख्येयैव  ।
यत्र तुऽकेशपाशालिवृन्देनऽ इत्यादौ समासोक्तायामुपमायां समासन्तरिण विशेषणसाम्यं योजयितुं शक्यं तत्रौपम्यगर्भविशेषणप्रभाविता समासोक्तिरेवेति न विरोधः कश्चित् ।
__________

सा च समारोक्तिरर्थान्तरन्यासे कचित्समर्थ्यगतत्वेन कचित्समर्थकगतत्वेन च भवति  ।
क्रमेण यथा-
ऽअथोपगूढे शरदा शशाङ्के प्रावृड्ययौ शान्ततडित्कटाक्षा  ।
कासां न सौभाग्यगुणोऽङ्गनानां नष्टं पिरभ्रष्टपयोधराणाम्ऽ  । ।
ऽअसमात्पजिगीषस्य स्त्रीचिन्ता का मनस्विनः  ।
अनाक्रम्य जगत्सर्वे नो संध्यां भजते रविःऽ  । ।
अत्रोपगूढत्वेन शान्ततडित्कटाक्षत्वेन च शशाङ्कशरदोर्नायकव्यवहारप्रतीतौ समासोक्त्यालिङ्गित एवार्थो विशेषरूपः सामान्याश्रयेणार्थान्तरन्यासेन समर्थ्यते  ।
सामान्यस्य चात्र श्लेषवशादुत्थानं  ।
शान्ततडित्कटाक्षेत्यौपम्यगर्भे विशेषणं समासान्तराश्रयेणात्र समानं  ।
असमात्पेत्यादौ तु स्त्रीशब्दस्य सामान्येन स्त्रीत्वमात्राभिधानात्सामान्यरूपोऽर्थो लिङ्गविशेषनिर्देशगर्भेण कार्यापनिबन्धनेनोत्थापितया समासोक्त्या समारोपितनायकव्यवहारेण रविसंध्यावृत्तान्तेन विशेषरूपेण समर्थ्यते  ।
ऽआकृष्टिवेगविगलद्भुजगेन्द्रभोगनिमोकपट्टपरिवेषतयाम्बुराशेः  ।
मन्थव्यथाव्युपशमार्थमिवाशु यस्य मन्दाकिनी चिरवेष्टत पादमूलेऽ  । ।
अत्र निर्मोकपट्टापह्नवेन समारोपिताया मन्दाकिन्या यद्वस्तुवृत्तेन पादमूले वेष्टनं तच्चरणमूले वेष्टनत्वेन श्लेषमूलयातिशयोक्त्याध्यवसीयते  ।
तत्तथाध्यवसितं मन्थव्यथाव्युपशमार्थमिवेत्युत्प्रेक्षामुत्थापयति  ।
सोत्थाप्यमानैवाम्बुराशिमन्दाकिन्योः पतिपत्नीव्यवहाराश्रयां समासोक्तिं गर्भीकरोति  ।
एवं चोत्प्रेक्षासमासोक्त्योरेकः कालः  ।
एवंऽनखक्षतानीव वनस्थलीनाम्ऽ इत्यत्रापि वनस्थलीनां नायिकाव्यवहार उत्प्रेक्षान्तरानुप्रविष्टसमासोक्तिमूल एव  ।
एवमियं समासोक्तिरनन्तप्रपञ्चेत्यनया दिशा स्वयमुत्प्रेक्ष्या  ।

अधुना विशेषणविच्छित्त्याश्रयेणालङ्कारद्वयमुच्यते  ।
तत्रादौ विशेषणसाम्यावष्टम्भेन समासोक्तिमाह-  ।
विशेषणानां साम्यादप्रस्तुतस्य गम्यत्वे समासोक्तिः  । । ३२  । ।
इह प्रस्तुताप्रस्तुतानां क्वचिद्वाच्यत्वं क्वचिद्गम्यत्वमिति द्वैविध्यं  ।
वाच्यत्वं च श्लेषनिर्देशभङ्ग्या पृथगुपादानेन वेत्यपि द्वैविध्यं  ।
एतद्द्विभेदमपि श्लेषालङ्कारस्य विषयः  ।
गुम्यत्वं तु प्रस्तुतनिष्ठमप्रस्तुतप्रशंसाविषयः अप्रस्तुतनिण्ठं तु समासोक्तिविषयः  ।
तत्र च निमित्तं विशेषणसाम्यं  ।
विशेष्यस्यापि साम्ये श्लेषप्रात्पेः  ।
विशेषणसाम्याद्धि प्रतीयमानप्रस्तुतं प्रस्तुतावच्छेदकत्वेन प्रतीयते  ।
अवच्छेदकत्वं च व्यवहारसमारोपः  ।
रूपसमारोपे त्ववच्छादितत्वेन प्रकृतस्य तद्रूपित्वाद्रूपकमेव  ।>#

--------------------

तत्रेत्यलांरद्वयमध्यात् ।
आदाविति प्रधानतया  ।
अस्या हि विशेषणमात्रावष्टभ्भात्परिकराद्विशेषणसाम्यावष्टम्भत्वेन विशिष्टत्वं  ।
विशेषणेत्यादि  ।
अत्त्याश्चालङ्कारान्तरेभ्यो विभागं दर्शयितुमुपक्रमते-इहेत्यादिना  ।
वाच्यत्वं चात्र द्वयोः प्रस्तुतयोरप्रस्तुतयोः प्रस्तुताप्रस्तुतयोश्च भवति  ।
गम्यत्वं पुनः क्वचित्प्रस्तुतस्य क्वचिच्चाप्रस्तुतस्य  ।
प्रस्तुताप्रस्तुतयोस्तु न भवति  ।
ताद्रूप्येण वस्तुसद्भावाभावात् ।
श्लेषनिर्दिशभङ्ग्येति  ।
प्रस्तुतयोरप्रस्तुतयोश्च  ।
पृथगुपादानेनेति  ।
प्रस्तुतयोरप्रस्तुतयोः प्रस्तुताप्रस्तुतयोश्चैतदिति वाच्यं  ।
अत्र चाप्रस्तुतस्य किंहेतुकं गम्यत्वमित्यङ्क्याह-तत्र चेत्यादि  ।
तत्रेति अप्रस्तुतस्य गम्यत्वे  ।
विशेषणानां चात्र बहुत्वमेव विवक्षितमिति न वाच्यं  ।
ऽश्वसनविषमा रार्त्रिर्ज्योत्स्त्ना तरङ्गितविभ्रमा शशिमणिभुवो वाष्पायन्तेनिमीलति पद्मिनी  ।
उपचिततमोनोहा भूमिर्व्यनक्ति विवर्णतां तदिति गहने दर्शं दर्शं कथं सखि जीव्यतेऽ  । ।
इत्यत्र विशेषणबहुत्वाभावेऽपि समासोक्तेः सद्भावात् ।
अतश्च विशेषणानां साम्यादीति न सूत्रणीयम  ।
अबहुत्वे तस्याव्याप्तेः  ।
विशेषणसाम्यमपि कस्मादत्र हेतुत्वं भजत इत्याशङ्क्याह-विशेषेणेत्यादि  ।
अप्रस्तुतमिति न पुनरप्रस्तुतधर्मा एव  ।
नह्यन्यधर्मिसंबन्धिनो धर्माःस्वधर्मिणमन्तरेणान्यत्रावतिष्टन्ते  ।
नह्यनायके नायकधर्माणामन्वयो युज्यते  ।
अन्यधर्माणामन्वयत्रान्वयासंभवात् ।
अत एवान्यरोप्यमाणोऽन्यवहारोऽन्यत्र न संभवतीति तदविनाभावात्स्वव्यवहारिणमाक्षिपतीत्याक्षिप्यमाणेनाप्रस्तुतेन धर्मिणैव प्रस्तुतो धर्म्यवच्छ्रिद्यतेन पुनराच्छ्राद्यते  ।
तथात्वे ह्यप्रस्तुतेन प्रस्तुतस्य रूपरूपितत्वाद्रूपसमारोपः स्यान्न व्यवहारसमारोपः  ।
अत एवाह-प्रस्तुतस्य रूपरूपितत्वाद्रूपसमारोपः स्यान्न व्यवहारसमारोपः  ।
अत एवाह-प्रस्तुतावच्छेदकत्वेनेति  ।
अत एवाप्रस्तुतस्य गम्यत्वे इति सूत्रितं  ।
एवं समासोक्तौ व्यवहारसमारोपादप्रस्तुतेन प्रस्तुतस्य वैशिष्टम्लक्षणमवच्छ्रेदकत्वं विधयते  ।
रूपके तु रूपसमारोपाद्रूपितत्वाख्यमाच्छ्रादकत्वमित्यनिर्भेदः  ।
तेनऽविशेषणानां साम्यादप्रस्तुतधर्मावच्छ्रेदऽ इत्यपास्यास्मल्लक्षणानुगुण्येनैव विशेषणसाम्यादप्रस्तुतावच्छेदः समासोक्तिरित्येव सूत्रणीयं  ।
अतिशयोक्त्याशङ्का पुनरत्र निष्प्रमाणिकैव  ।
विषयस्योपादानाद्विषयिणश्चानुपादानात् ।
__________

तच्च विशेषणसाम्यं श्लिष्टतया साधारण्येनौपम्यगर्भत्वेन च भवत्त्रिधा भवति तत्र श्लिष्टतया यथा -ऽउपोढरागेण विलोलतारकं तथा गृहीतं शशिना निशामुखं ष यथा समस्तं तिमिरांशुकं तया पुरोऽपि रागाद्गलितं न लक्षितम्ऽ  । ।
अत्र निशाशशिनोः श्लिष्टविशेषणमहिम्ना नायकव्यवहारप्रतिपत्तिः  ।
अपरित्यक्तस्वरूपयोर्निशाशशिनोर्नायकताख्यधर्मविशिष्टयोः प्रतीतेः  ।
साधारण्येन यथा -ऽतन्वी मनोरमा बाला लोलाक्षी पुष्पहासिनी  ।
विकासमेति सुभग भवद्दर्शनमात्रतःऽ  । ।
अत्र तन्वीत्यादिविशेषणसाम्याल्लोलाक्ष्या लताव्यवहारप्रतीतिः  ।
तत्र च लतैकगामिविकासाख्यधर्मससारोपः कारणं  ।
अन्यथा विशेषणसाम्यमात्रेण नियतलताव्यवहारस्याप्रतीतेः  ।
विकासश्च प्रकृते उपचरितो ज्ञेयः  ।
एवं च कार्यसमारोपेऽपि ज्ञेया  ।
इयं च समासोक्तिः पूर्वापेक्षयास्पष्टा  ।>#

--------------------

तदिति अप्रस्तुतस्य गम्यत्वे निमित्तं  ।
तत्रेति निर्धारणे  ।
नायकेति सरूपयोरेकशेषः  ।
अपरित्यक्तस्वरूपयोरिति  ।
रूपरूपितत्वे हि परित्यक्तं स्वस्वरूपं स्यात् ।
तत्रेति  ।
लताव्यवहारप्रतीतौ  ।
ननु यदि लतैकगम्येव विकासाख्यो धर्मस्तत्कथं प्रकृते संगच्छत इत्याशङ्क्याह-विकास इत्यादि  ।
एतदेवान्यत्रापि योजयति-एवमित्यादिना  ।
तदेवं साधारण्येन समासोक्तेर्विशेषणसाम्ये सत्यप्यप्रकृतसंबन्धि धर्मकार्यंसमारोपमन्तरेण तद्वयवहारप्रतीतिर्न भवतीति सिद्धं  ।
__________

औपम्यगर्भत्वेन यथा-
ऽदन्तप्रभापुष्पचिता पाणिपल्लवशोभिनी  ।
केशपाशालिवृन्देन सुवेषा हरिणेक्षणाऽ  । ।
अत्र दन्तप्रभा पुष्पाणीवेति सुवेषत्ववशादुपमागर्भत्वेन कृते समासे पश्चाद्दन्तप्रभासदृशैः पुष्पैश्चितेति समासान्तराश्रयणेन समानविशेषणमाहात्म्याल्लताव्यवहारप्रतीतिः  ।
अत्रैवऽपरीता हरिणेक्षणाऽ इति पाठे उपमारूपसाधकबाघकाभावात्संकरसमाश्रयेण कृते योजने पश्चात्पूर्ववत्समासान्तरमहिम्ना लताप्रतीतिज्ञंया  ।
रूपकगर्भत्वेन तु समासान्तराश्रयणात्समानविषेषणत्वं भवदपि न समासोक्तेः प्रयोजकं  ।
एकदेशविवर्तिरूपकमुखेनैवार्थान्तरप्रतीतेस्तस्या वैयर्थ्यात् ।
न च पूर्वदर्शितोपमासंकरविषये एष न्यायः  ।
उपमासंकरयोरेकदेशविवर्तिनोरभावात् ।
तच्चैकदेशविवर्तिरूपकमश्लेषेण श्लेषेण च भवतीति द्विविधं  ।
अश्लिष्टं यथा-
ऽनिरीक्ष्य विद्युन्नयनैः पयोदो मुखं निशायामभिसारिकायाः  ।
धारानिपातैः सह किं नु वान्तश्चन्द्रोऽयमित्पार्ततरं ररासऽ  । ।
अत्र निरीक्षणानुगुण्याद्विद्युन्नयनैरिति रूपके पयोदस्य द्रष्टृपुरुषनिरूपणमार्ततरं ररासेत्यत्र प्रतीयमानोत्प्रेक्षाया निमित्तत्वं भजते  ।
श्लिष्टं यथा-
ऽमदनगणनास्थाने लेख्यप्रपञ्चमुदञ्चयन्विचकिल-बृहत्पत्त्रन्यस्तद्विरेफमषीलवैः  ।
कुटिललिपिभिः कं कायस्थं न नाम विसूत्रयन्व्यधित विरहिप्राणेष्वायव्ययावधिकं मधुःऽ [श्री. च. ६७०]  । ।
अत्र हि पत्त्रलिपिकायस्थशब्देषु श्लेषगर्भे रूपकं द्विरेफमषीलवैरित्येतद्रूपकनिमित्तं  ।
अस्य च प्रचुरः प्रयोगविषय इति न समासोक्तिबुद्धिः कार्या  ।>#

--------------------

सुवेषत्वं प्रकृतार्थं एवानुगुणमित्युपमायाः साधकं अतश्च तत्समासाश्रयः  ।
समासान्तराश्रयणेनेति  ।
यद्यप्यत्रोपमासमास एव स्थितस्तथाप्युपमानोपमेययोर्व्यत्ययादेव समासान्तरत्वमुक्तं  ।
पूर्वापेक्षवास्यान्ययात्वात् ।
अत्रैवेति दन्तप्रभेत्यादौ  ।
उपमारूपकसाधकबाधकाभावादिति  ।
पर्रीतत्वस्य हि प्रकृताप्रकृतयोस्तथा नानुगुण्यमिति साधकत्वाभावः  ।
तथा च न विगुणत्वमिति बाधकत्वाभावः  ।
अतश्चैकपक्षाश्रयाभावादुपमारूपकयोः संदेहसंकरः  ।
तस्य समाश्रय उभयसमासग्रहणं  ।
तच्चैकस्मिन्नेव वाक्ये न संभवतीति कामक्षारेण तयोर्ग्रहणं  ।
संकरसमाश्रयेणाप्युपमासमासयोच्चने कृते यद्वदयमेवालङ्कारस्तद्वद्रूपकसमासयोजजनेऽपि किमथमेव किमुतालङ्कारान्तरमित्याशङ्क्याह-रूपकेत्यादि  ।
एवच्च साक्षादपि रूपकगर्भे समासे योज्यम्, समानन्यायत्वात् ।
यद्येवं तर्झुपमासमाश्रयेऽप्येकदेशविवर्त्युपमामुखेनैवार्थान्तरप्रतीतेः किं नैतद्भवतीत्याशङ्क्याह-न चेत्यादि  ।
एष इति रूपकोक्तः  ।
अभावादिति उद्भटमतेन  ।
यदाहुः - 
ऽन च रुद्रटस्येवोद्भटस्यैकदेशविवर्तिरूपकवदुपमासंकरावेकदेशिनौ स्तःऽ अतश्चैतत्तन्मताभिप्रायेणोक्तं  ।
ग्रन्थकृन्मते हि वक्ष्यमाणनीत्या तयोः संभवः  ।
ननु यदि तयोर्ग्रन्थकृन्मते संभवस्तदौपम्यगर्भविशेषणोत्थापितः समासोक्तिप्रकारस्तर्हि न संभवति  ।
तस्यैकदेशविवर्तिरूपकवदेकदेशविवर्तिभ्यामुपमासंकराभ्यामेवार्थान्तरप्रतीतिसिद्धेर्वैयर्थ्यात् ।
नैतत् ।
यतोऽस्त्येव तावदौपम्यगर्भविशेषणहेतुकत्वं समासोक्तेः  ।
किन्त्वेतदन्यभेदसहचरितमेवास्या निमित्ततां भजते न पुनः केवलं  ।
तथात्वे हि विशेषणानामौपम्यगर्भत्वे एकदेशविवर्तिन्या उपमायाः प्रात्पिः  ।
तत्र श्लिष्टत्वसहचरितमेतद्यथा - 
ऽपरिपिञ्जरितासिताम्बरैर्निबिडैः कं न हरन्ति हारिभिः  ।
अयि सायमिमाः पयोधरैः स्फुटरागाश्चलतारका दिशःऽ  । ।
अत्रऽस्फुटसंध्यातपकुङ्कुमैःऽ इति पाठे संध्यातपकुङ्कुमैरित्यौपम्यगर्भं विशेषणं  ।
साधारण्यसहचरितं यथा - 
ऽतन्वी मनोरमा बाला लोलाक्षी स्तबकस्तनी  ।
विकासमेति सुभग भवद्दर्शनमात्रतःऽ  । ।
अत्र स्तबकस्तनीत्यौपम्यगर्भं विशेषणं  ।
शुद्धकार्यसमारोपसहचरितं यथा - 
ऽसमारुरोहोपरिपादपानां लुलोठपुष्पोत्कररेणुपुञ्जे  ।
लताप्रसूनांशुकमाचकर्षं क्रीडन्वने किं न चकार चैत्रःऽ  । ।
अत्र प्रसूनांशुकमित्यौपभ्यगर्भविशेषणं  ।
केवलत्वे पुनरेतेषामेकदेशविवर्तिन्युपमैव यथा - 
ऽबभौ लोलाधरदलस्फुरद्दशनकेसरं  ।
भ्रूविलासालिवलयं ललितं ललनामुखम्ऽ  । ।
अत्र ललितत्वमुपमासाधकं  ।
समासान्तराश्रयात्समानविशेषणत्वं भवदपि नात्र समासोक्तेः प्रयोजकं  ।
एकदेशविवर्त्युपमामुखेनैवार्थान्तरप्रतीतेस्तस्या वैचथ्यात् ।
एवं दन्तप्रभेत्यादावपि ज्ञेयं  ।
दन्तप्रभाः पुष्पाणीवेत्येव समासे कृते उपमानभूताया लतायाः प्रतीतिसिद्धेः समासान्तराश्रयेणागतायास्तत्प्रतीतेर्व्यर्थत्वात् ।
अप्रकृतागूरणे हि कवेः संरम्भः तच्चानयैव सिद्धमिति किं समासोक्त्या  ।
चिरन्तनानुरोधात्पुनरत्र ग्रन्थकृतासमासोक्तिरुक्ता  ।
यत्तुऽयत्र समासोक्तायामुपमायां समासान्तरेण विशेषणसाम्यं योजयितुं शक्यं तत्रौपम्यगर्भविशेषणप्रभाविता समासोक्तिरुक्ताऽ इति वक्ष्यति तदपि चिरन्तनानुरोधपरमेव  ।
अन्यथा हि समानन्यायत्वादेकदेशविवर्तिनि रूपकेऽपि यत्र समानविशेषणत्वं योजयितुं शक्यं तत्रापि समासोक्तिरिति किं नोक्तं  ।
यत्तु नोक्तं तद्युक्तं  ।
रूपकमाहात्म्यात्प्रथममेव तत्प्रतीतिसिद्धेरन्तरं समासोक्तिमुखेनाप्रकृतीतेर्वैयर्थ्यात् ।
ऽआह्लादिचन्द्रवदना स्फुरत्तारकमौक्तिका  ।
घनान्धकारधम्मिल्ला राजते गगनस्थलीऽ  । ।
इत्यादौ पुनरुपमायाः साधकाभावादेकदेशविवर्ति रूपकमेवेति न समासोक्तिभ्रमः कार्यः  ।
न चैवमादावुपमारूपकयोः संदेहसंकरो न्याय्यः  ।
तस्यालङ्कारसारकारादिभिनिराकृतत्वात् ।
समासोक्तिलक्षणावलसरे किं रूपकनिरूपणेनेत्याशङ्क्याह-अस्या इत्यादि  ।
--------------------

३२ ।२अः
अस्याश्च यथोपरादितान्भेदान्संकलयति-तदेवमित्यादिना  ।
__________

३२ ।३ः
#<

तदेवं श्लिष्टविशेषणसमुत्थापितैका  ।
साधारणविशेषणसमुत्थापिता तु धर्मकार्यसमारोपाभ्यां द्विभेदा  ।
औपम्यगर्भविशेषणसमुत्थापितोपमासंकरसमासाभ्यां द्विभेदा  ।
रूपकसमाश्रयेण तु भेदद्वयमस्या न विषयः  ।
तदेवं पञ्चप्रकारा समासोक्तिः  ।
इयं च शुद्धकार्यसमारोपेण विशेषणसाम्येनोभयमयत्वेन प्रथमं त्रिधा समासोक्तिः  ।
विशेषणसाम्यं च पञ्चप्रकारं निर्णीतं  ।
सर्वत्र चात्र व्यवहारसमारोप एव जीवितं  ।
स च लौकिके वस्तुनि लौकिकवस्तुव्यवहारसमारोपः  ।
शास्त्रीये वस्तुनि शास्त्रीयवस्तुव्यवहारसमारोपः  ।
लौकिके वा शास्त्रीयवस्तुव्यवहारसमारोपः  ।
शास्त्रीये वा लौकिकवस्तुव्यवहारमारोप इति चतुर्धा भवति  ।
तदेवं बहुप्रकारा समासोक्तिः  ।>#

--------------------

३२ ।३ः
भेदद्वयमिति साक्षात्संदिह्यमानत्वेन वा  ।
न विषय इति  ।
यथोक्तोपपत्ते रूपक एव विश्रान्तेः  ।
प्रथममिति  ।
एतद्भेदत्रयमस्या मूलभूतमित्यर्थः  ।
उक्तं पुनः प्रकारपञ्चकमस्या अवान्तरभेदरूपं  ।
विशेषणसाम्यस्यैतद्भेदत्वात् ।
यद्यपि शुद्धकार्यसमारोपेऽपि विशेषणसाम्यभेवास्ति तथाप्यत्र शुद्ध एव कार्यसमारोप उद्भिक्ततया प्रतीयत इति तस्य पृथग्मेदत्वमुक्तं  ।
सर्वत्रेति भेदसत्पके  ।
बहुप्रकारेति  ।
लौकिकादीनां व्यवहाराणामानन्त्यात् ।
__________

३२ ।४ः
#<

तत्र शुद्धकार्यसमारोपेण यथा-
ऽविलिखति कुचावुच्चैर्गाढं करोति कचग्रहं लिखति ललिते वक्त्रे पत्त्रावलीमसमञ्जसां  ।
क्षितिप खदिरः श्रोणीबिम्बाद्विकर्षति चांशुकं मरुभुवि हठात्त्रस्यन्तीनां तवारिमृगीदृशाम्ऽ  । ।
अत्र पत्त्रावलीविलेखनादिशुद्धकार्यसमारोपात्खदिरस्य हठकामुकत्वप्रतीतिः विशेषणसाम्येनोदाहृता  ।>#

--------------------

३२ ।४ः
उदाहृतमिति-उपोढरागेणेत्यादिना  ।
__________

३२ ।५ः
#<

उभयमयत्वेन यथा -
ऽनिर्लूनान्यलकानि पाटितमुरः कृत्स्नोऽधरः खण्डितः कर्णे रुग्जनिता कृतं च नयने नीलाब्जकान्ते क्षतं  ।
यान्तीनामतिसंभ्रमाकुलपदन्यासं मरौ नीरसैः किं किं कण्टकिभिः कृतं न तरुभिस्त्वद्वैरिवामभ्रुवाम्ऽ  । ।
अत्र नीरसैः कण्टकिभिरिति विशेषणसाम्यं  ।
निर्लूनान्यलकानीत्यादिषु कार्यसमारोपः  ।
व्यवहारसमारोपप्रकारचतुष्टये क्रमेणोदाहरणं  ।
यथा-
ऽद्यामालिलिङ्ग मुखमाशु दिशां चुचुम्ब रुद्धाम्बरां शशिकलामलिखत्कराग्रैः  ।
अन्तर्निमग्रचरपुष्पशरोऽतितापात्किं किं चकार तरुणो न यदीक्षणाग्निःऽ  । ।
लौकिकं च वस्तु रसादिभेदान्नानाभेदं स्वयमेवोत्प्रेक्ष्यं  ।
ऽयैरेकरूपमखिलास्वपि वृत्तिषु त्वां पश्यद्भिख्ययमसंख्यतया प्रवृत्तं  ।
लोपः कृतः किल परत्वजुषो विभक्ते- स्तैर्लक्षणं तव कृतं ध्रुवमेव मन्येऽ  । ।
अत्रागमशास्त्रप्रसिद्धे वस्तुनि व्याकरणप्रसिद्धवस्तुसमारोपः  ।
ऽसीमानं न जगाम यन्नयनयोर्नान्येन यत्संगतं न स्पृष्टं वचसा कदाचिदपि यद्दृष्टोपमानं न यत् ।
अर्थादापतितं न यन्न च न यत्तत्किञ्चिदेणीदृशां लावण्यं जयति प्रमाणरहितं चेतश्चमत्कारकम्ऽ  । ।
अत्र लावण्ये लौकिके वस्तुनि मीमांसाशास्त्रप्रसिद्धवस्तुसमारोपः  ।
एवं तर्कायुर्वेदज्योतिःशास्त्रप्रसिद्धवस्तुसमारोपो बोद्धव्यः  ।
यथा-
ऽस्वपक्षलीलाललितैरुपोढहेतौ स्मरे दर्शयतो विशेषं  ।
मानं निकारर्तुमशेषयूनां पिकस्य पाण्डित्यमखण्डमासीत्ऽ  । ।
अत्र तर्कशास्त्रप्रसिद्धवस्तुसमारोपः  ।
पाण्डित्यशब्दः प्रकृते लक्षणया व्याख्येयः  ।
ऽमन्दमग्रिमधुरर्यमोपला दर्शितश्वयथु चाभवत्तमः  ।
दृष्टयस्तिमिरजं सिषेविरे दोषमोषधिपतेरसंनिधौऽ  । ।
अत्रायुर्वेदप्रसिद्धवस्तुसमारोपः  ।
ऽगण्डान्ते मददन्तिनां प्रहृरतः क्ष्मामण्डले वैधृते रक्षामाचरतः सदा विदधतो लाटेषु यात्रोत्सवं  ।
पूर्वामत्यजतः स्थितिं शुभकरीमासेव्यमानस्य ते वर्धन्ते विजयश्रियः किमिव न श्रेयस्विनां मङ्गलम्ऽ  । ।
अत्र ज्योतिःशास्त्रप्रसिद्धवस्तुसमारोपः  ।
ऽप्रसर्पत्तात्पर्यैरपि सदनुमानैकरसिकै- रपि ज्ञेयो नो यः परिमितगतित्वं परिजहृत् ।
अपूर्वव्यापारो गुरुवर! बुधैरित्यवसितो न वाच्यो नो लक्ष्यस्तव सहृदयस्यो गुणगणःऽ  । ।
अत्र भरतादिशास्त्रप्रसिद्धवस्तुसमारोपः  ।
तथा ह्यत्र गुणगणगतत्वेन शृङ्गारादिरसव्यवहारः प्रतीयते  ।
यतो रसो न तात्पर्यशक्तिज्ञेयः  ।
नाप्यनुमानविषयः  ।
न शब्दैरभिधाव्यापारेण वाच्यीकृतः  ।
न लक्षणागोचरः  ।
किं तु विगलितवेद्यानतरत्वेन परिहृतपारिमित्यो व्यञ्जनलक्षणापूर्वव्यापारविषयीकृतोऽनुकार्यानुकर्तृगतत्वपरि हारेण सहृदयगत इति प्रसर्पत्तात्पर्यैरित्यादिपदै रस एव प्रतीयते  ।
एव प्रतीयते  ।
एवमन्यदपि ज्ञेयं  ।>#

--------------------

३२ ।५ः
क्रमेणेति यथोद्देशं  ।
मीमांसेत्यत्रोत्तरमीमांसा विवक्षिता  ।
तत्र कहि निखिलप्रमाणागोचरं परमात्मस्वरूपं दर्शितं  ।
तद्व्यवहारसमारोपोऽत्र कृतः  ।
--------------------

३२ ।५अः
न तात्पर्येति  ।
यदुक्तम्- 
ऽनाभिधैवं न तात्पर्यं लक्षणानुमितिर्नं वा  ।
ध्वन्यन्तर्भावने शक्ता भेदेन विषयस्थितेःऽ  । ।
इति  । ।
अनुकार्यो रामादिः  ।
अनुकर्ता नटादिः  ।
तद्गचरश्च न रसः प्रतीयते  ।
यदुक्तम्-ऽनानुकार्येऽपि रामादौ नटादौ नानुकर्तरि  ।
रसः सचेतसां किं तुऽ इति  ।
अन्यदिति  ।
अन्यशास्त्रप्रसिद्धवस्तुसमारोपलक्षणं  ।
__________

३२ ।६ः
#<

ऽपश्यन्ती त्रपयेव यत्र तिरयत्यात्मानमाभ्यन्तरे यत्र त्रुट्यति मध्यमापि मधुरध्वन्युज्जिहासारसात् ।
चाटूच्चारणचापलं विदधतां वाक्तत्र बाह्या कथं देव्या ते परया प्रभो सह रहःक्रीडादृढालिङ्गनेऽ  । ।
अत्रागमप्रसिद्धे वस्तुनि लौकिकवस्तुव्यवहारसमारोप  ।
लौकिकवस्तुव्यवहारश्च रसादिभेदाद्बहुभेद इत्युक्तं प्राक् ।
तत्र शुद्धकार्यसमारोपे कार्यस्य विशेषणत्वमौपचारिकमाश्रित्य विशेषणसाम्यादिति लक्षणं पूर्वशास्त्रानुसारेण विहितं यथाकथञ्चिद्योज्यं  ।>#

--------------------

३२ ।६ः
तदित्थं सप्रपञ्चां समासोक्तिं प्रतिपाद्य पुनरपि सहृदयानां हृदयङ्गमीकर्तुं ग्रन्थकृदेतत्प्रतीर्ति विभागेन लक्ष्ये योजयति-इह त्वित्यादिना  ।
__________

३२ ।७ः
#<

इह तु--
ऽऐन्द्रं धनुः पाण्डुपयोधरेण शरद्दधानार्द्रनखक्षताभं  ।
प्रसादयन्ती सकलङ्कमिन्दुं तापं रवेरभ्यधिकं चकारऽ  । ।
इत्यत्रास्ति तावद्रविशशिनोर्नायकत्वप्रतीतिः  ।
न चात्र विशेषणसाम्यमिति सा कुतस्त्या  ।
प्रसादयन्ती सकलङ्कमिन्दुमिति विशेषणसाम्याच्छरदोनायिकात्वप्रतीतौ तदुनुगुण्यात्तयोः समासोक्त्या नायकत्वप्रतीतिरिति चेतार्द्रनखक्षताभमैन्द्रं धनुर्दधानेत्येतद्विशेषणं कथं साम्येन निर्द्रिष्टं  ।
न चैकदेशविवर्तिन्युपमोक्ता यत्सामर्थ्यान्नायकत्वप्रतीतिः स्यात् ।
तत्कथमत्र ध्यवस्था  ।
अत्रोच्यते-एकदेशविवर्तिन्युपमा यदि प्रतिपदं नोक्ता तत्सा केन प्रतिषिद्धा  ।
सामान्यलक्षणद्वारेणायातायास्तस्या अत्रापि संभवात् ।
अथात्र नोपमानत्वेन नायकः स्वस्वरूपेण प्रतीयते अपितु रविशशिनोरेवनायकत्वप्रतीतिः  ।
तयोरत्र नायकत्वात् ।
तदत्रार्द्रनखक्षताभमित्यत्र स्थितमपि श्रुत्योपमानत्वं वस्तुपर्यालोचनया ऐन्द्रे धनुषि संचारणीयम्, इन्द्रचापाभं नखक्षतं दधानेति प्रतीतेः, यथाऽदध्ना जुहोतिऽ इत्यादौ दध्नि संचर्यते विधिः  ।
एवमियमुपमानुप्राणिता समासोक्तिरेव  ।
इह पुनः इत्यत्र सरःश्रियां नायिकात्वप्रतीतिर्न समासोक्त्या, विशेषणसाम्याभावात् ।
तस्मान्नायिकात्रोपमानत्वेन प्रतीयते न तु सरःश्रीधर्मत्वेन नायिकात्वप्रतीतिरित्येकदेशविवर्तिन्युपमैवाभ्युपगम्या,गत्यन्तरासंभवात् ।
यैस्तुनोक्ता तेषामप्युपसंख्येयैव  ।
यत्र तुऽकेशपाशालिवृन्देनऽ इत्यादौ समासोक्तायामुपमायां समासन्तरिण विशेषणसाम्यं योजयितुं शक्यं तत्रौपम्यगर्भविशेषणप्रभाविता समासोक्तिरेवेति न विरोधः कश्चित् ।>#

--------------------

३२ ।७ः
अविप्रतिपत्तिद्योतनार्थस्तावच्छ्रब्दः  ।
कुतस्त्येति  ।
किमस्या निमित्तमितिभावः  ।
तदानुगुण्यादिति  ।
शरदो नायिकात्वप्रतीत्यनुगुणत्वात् ।
तयोरिति रविशशिनोः  ।
कथमिति  ।
अप्रकृतार्थाननुगुणत्वात्साम्यायोगात् ।
कथमत्र व्यवस्थेति  ।
विशेषणसाम्यायोगात्समासोक्तेरप्रात्पेरेकदेशविवर्तिन्या उपमाया अनुक्तत्वात् ।
सामान्यलक्षणेति  ।
उपमानोपमेययोः साधर्म्ये भेदाभेदतुल्यत्वे उपमेति  ।
एवमेकदेशविवर्त्युपमासामर्य्थादेवात्र नायककत्वप्रतीतिरिति भावः  ।
अथेति पक्षान्तरे  ।
यदि चात्र पूर्वोक्तयुक्त्यैवानुगुण्याद्रविशशिनोः समासोक्तिमुखेन नायकत्वप्रतीतिस्तदार्द्रनखक्षताभमिति विशेषणं कथं साम्येन योजयितुं शक्यमित्याशङ्क्याह-तदत्रेत्यादि  ।
एतदेव शास्त्रान्तरप्रसिद्धदृष्टान्तमुखेन हृदयङ्गमीकरोति-यथेत्यादिना  ।
अग्निहोत्रं जुहुयादित्यनेनोत्पत्तिविधिवाक्येन हि ह्ॐओ विहितः  ।
तस्य च पुनर्विधानमदग्धदहनन्यायेन यावदप्रात्पं तावद्विधेर्विषय इत्यभ्युपगमात्र युज्यत इति तत्राप्युक्तत्वादुपपदे दध्नि संचार्यत इत्यर्थः  ।
उपमानुप्राणितेति  ।
औपम्यगर्भविशेषणोत्थापितेत्यर्थः  ।
समासोक्तिरेवेति  ।
न पुनरेकदेशविवर्तिन्युपमा  ।
गत्यन्तरमलङ्कारान्तरं  ।
यैरित्युद्भटादिभिः  ।
यत्रत्वित्यादेर्ग्रन्थस्य पूर्वमेवास्माभिरभिप्राय उक्तः  ।
__________

सा च समारोक्तिरर्थान्तरन्यासे कचित्समर्थ्यगतत्वेन कचित्समर्थकगतत्वेन च भवति  ।
क्रमेण यथा-
ऽअथोपगूढे शरदा शशाङ्के प्रावृड्ययौ शान्ततडित्कटाक्षा  ।
कासां न सौभाग्यगुणोऽङ्गनानां नष्टं पिरभ्रष्टपयोधराणाम्ऽ  । ।
ऽअसमात्पजिगीषस्य स्त्रीचिन्ता का मनस्विनः  ।
अनाक्रम्य जगत्सर्वे नो संध्यां भजते रविःऽ  । ।
अत्रोपगूढत्वेन शान्ततडित्कटाक्षत्वेन च शशाङ्कशरदोर्नायकव्यवहारप्रतीतौ समासोक्त्यालिङ्गित एवार्थो विशेषरूपः सामान्याश्रयेणार्थान्तरन्यासेन समर्थ्यते  ।
सामान्यस्य चात्र श्लेषवशादुत्थानं  ।
शान्ततडित्कटाक्षेत्यौपम्यगर्भे विशेषणं समासान्तराश्रयेणात्र समानं  ।
असमात्पेत्यादौ तु स्त्रीशब्दस्य सामान्येन स्त्रीत्वमात्राभिधानात्सामान्यरूपोऽर्थो लिङ्गविशेषनिर्देशगर्भेण कार्यापनिबन्धनेनोत्थापितया समासोक्त्या समारोपितनायकव्यवहारेण रविसंध्यावृत्तान्तेन विशेषरूपेण समर्थ्यते  ।
ऽआकृष्टिवेगविगलद्भुजगेन्द्रभोगनिमोकपट्टपरिवेषतयाम्बुराशेः  ।
मन्थव्यथाव्युपशमार्थमिवाशु यस्य मन्दाकिनी चिरवेष्टत पादमूलेऽ  । ।
अत्र निर्मोकपट्टापह्नवेन समारोपिताया मन्दाकिन्या यद्वस्तुवृत्तेन पादमूले वेष्टनं तच्चरणमूले वेष्टनत्वेन श्लेषमूलयातिशयोक्त्याध्यवसीयते  ।
तत्तथाध्यवसितं मन्थव्यथाव्युपशमार्थमिवेत्युत्प्रेक्षामुत्थापयति  ।
सोत्थाप्यमानैवाम्बुराशिमन्दाकिन्योः पतिपत्नीव्यवहाराश्रयां समासोक्तिं गर्भीकरोति  ।
एवं चोत्प्रेक्षासमासोक्त्योरेकः कालः  ।
एवंऽनखक्षतानीव वनस्थलीनाम्ऽ इत्यत्रापि वनस्थलीनां नायिकाव्यवहार उत्प्रेक्षान्तरानुप्रविष्टसमासोक्तिमूल एव  ।
एवमियं समासोक्तिरनन्तप्रपञ्चेत्यनया दिशा स्वयमुत्प्रेक्ष्या  ।>#

--------------------

सेत्युक्तप्रपञ्चा  ।
सामान्यस्येत्यङ्गनाशब्दस्य स्त्रीत्वमात्राभिधानात् ।
श्लेषदवशादिति, पयोधराणां हि श्लिष्टत्वं  ।
लिङ्गविशेषेति,रविसंध्ययोः पुंस्त्रीरूपेण कार्यं भजनाख्यं  ।
एवमन्यालङ्कारसंमिश्रत्वमप्यस्या दर्शियति-आकृष्टीत्यादिना  ।
सेत्युत्प्रेक्षा  ।
एकः काल इति  ।
ज्ञत्पौ समासोक्तिगभीङ्कारेणैव्रोत्प्रेक्षाया उत्थानात् ।
एवमिति  ।
यथोक्तगत्येत्यर्थः  ।
20. Vidyacakravartin’s Samjivani

#<विशेषेणसाम्यादप्रस्तुतस्य गम्यत्वे समासोक्तिः  । ३१  । ।>#

यत्र विशेष्यांशे प्रकृतमात्रपरता विशेषणसाम्यात्पुनरप्रकृतोऽवगम्यते सा समासेन संक्षेपेणा अभिधानात्समासोक्तिः  ।
तदेतद्व्याचिख्यासुर्विषयविभागायाह-इह प्रस्तुतेत्यादि  ।
क्वचिद्वाच्यत्वं  ।
उभयेषामिति शेषः  ।
क्वचिद्गम्यत्वं, एकतरेषामित शेषः  ।
श्लेषनिर्देषभ्ग्येति  ।
विशेषणविशेष्यांशयोः श्लेषोरनिबन्धने नेत्यर्थः  ।
पृथगुपादानेन विति  ।
विशेषणांशे पृथक्शब्दोपादानेनेत्यर्थः  ।
एतद्द्विभेदमपि वाच्यत्वं श्लेषालङ्कारस्य विषयः  ।
यदा पुर्गम्यत्वं प्रस्तुतविषयं विशेषणसाम्यात्तदानीम प्रस्तुतप्रशंसा, यदा त्वप्रस्तुतविषयं तदा समासोक्तिरिति विवेकः  ।
अप्रस्तुतस्य गम्यत्वे यदि विशेष्यस्यापि साम्यं तदा किं स्यादित्यत आह-विशेष्यस्यापि साम्ये श्लेषप्राप्तेरिति  ।
श्लेषमूलध्वनिप्रात्पेरिति यावत् ।
ननु श्लेषालङ्कारः शब्दशक्तिमूलध्वनिश्चेति त्रिषु विषयेष्वप्यस्ति श्लिष्टपदापनिबन्धः  ।
तत्र यदा श्लेषः तदार्थद्वयस्य नियमेन वाच्यता  ।
वाच्यत्वं चैवं संभवति-यदार्थौ द्वावपि प्राकरणिकौ स्तः अप्राकरणिकौ वा तदा विषेषणविष्यांशयोर्द्वयोरपि श्लिष्टपदोपनिबन्धात्श्लेषालङ्कारः  ।
अभिधाया अनियन्त्रणात्द्वावप्यर्थौ वाच्यौ  ।
अथ यदैकस्य प्राकरणिकत्वमितरस्य अप्राकरणिकत्वं तदा विशेष्यांशे पृथक्शब्दोपादानबलादेव श्लेषालङ्कारः  ।
यदि विशेष्यांशेऽपि श्लिष्टपदोपनिबन्धः तदा प्रकरणनियन्त्रिताया अभिधायाः प्राकरणिकार्थः एवोपक्षयाद प्राकरणिकर्थावगतिर्व्यञ्जनस्यैव विषयःस्यात् ।
यदसमासोक्तिस्तदा  ।
विशेषणांशे अर्थद्वयप्रतिपादकशब्दोपनिबन्धः विशेष्यांशे तु प्राकरणिकार्थमात्रपरता  ।
तदा विशेषणसाम्यादप्रस्तुतस्य गम्यत्वादुक्तलक्षणा समासोक्तिः  ।
यदा पुनः प्राकरणिकाप्राकरणिकयोः विशेषणविशेष्यांशेऽपि श्लिष्टता तदा तावन्न समासोक्तिः विशेषणमात्रसाम्यलक्षणा यतः श्लेषालङ्कारत्वप्रात्पिरपि  ।
कथम्? तत्रार्थद्वयस्य वाच्यतैव लक्षणं यतः, न ह्यत्र द्वयोर्वाच्यतोपपत्तिः प्रकरणपक्षपातिन्या अभिधाया अप्राकरणिकेर्ऽथे स्पर्शाभावातप्राकरणिकस्य समन्वयसमनन्तर प्रतीतिकत्वात्शब्दशक्तिमूलस्य ध्वनेः श्लेषेण विषयग्रासप्रसङ्गाच्च  ।
विविक्तोऽयं घण्टापथः ध्वनिनिदर्शनरहस्यविदामित्यलं  ।
अथ समासोक्तिरूपकयोः वैधर्म्यं विवेचयति-विशेषणसाम्यवशादित्यादिना  ।
हिर्हेतौ  ।
यतो विशेषणसाम्यादप्रस्तुतोर्ऽथः प्रतीयते, अतो विशेष्यांशे संस्पर्शाभावाद्विशेष्यं प्रकृतार्थं न स्वेन रूपेण रूपवन्तं कर्तुमीष्टे किन्दु विशेषणांशप्रतीतं स्वव्यवहारं विशेषणांशप्रतीते प्रकृतार्थव्यवहारेऽवच्छ्रेदकत्वेन समारोपयति  ।
तदिदमाह-प्रस्तुता वच्छ्रेदकत्वेन प्रतीयत इति  ।
अवच्छेकत्वाच्चेत्यादि  ।
व्यवहारसमारोपः न तुरूपकाद्वैधर्म्यमित्याह-अवच्छेदकत्वाच्चेत्यादि  ।
व्यवहारसमारोपः न तु रूपसमारोपः  ।
ननु यदा रूपसमारोपः तदा किं स्यादित्यत आह-रूपसमारोपेत्यादि  ।
अवच्छ्रादितत्वेन क्रोडीकृत्वेन  ।
प्रकृतरूपरूपितत्वातप्रकृतरूपेण उपरञ्जितत्वात्रूपकमेव  ।
विवेचितं चैतद्यथायोगं परिणामालङ्कृतौ  ।
अत्रावान्तरश्लोकाः - अप्रस्तुतं प्रतीतं चेद्भेदकांशैकसाम्यतः  ।
व्यवहारं समारोप्य प्रस्तुते न्यग्भवत्यथा  । ।
तेनाप्रस्तुतवृत्तान्तारोपेण प्रस्तुतं स्वयं  ।
संक्षेपेणोच्यते तस्मात्समासोक्तिरियं मता  । ।
स्याद्विशेष्यांशसाम्यं चेत्प्रस्तुताकाररूपितं  ।
भवेदप्रस्तुतं भेद्यं रूपकालङ्कृतिस्तदा  । ।
इति  । ।
अस्या विशेषप्रपञ्चनार्थमाह-तच्च विशेषणसाम्यमित्यादि  ।
साधारण्यमुभयत्र प्रवृत्तिनिमित्तसंभवः  ।
औपम्यगर्भत्वं तद्गर्भसमासाश्रयणात् ।
इत्थं तद्विशेषणसाम्यं त्रिधा भवतीत्यर्थः  ।
अतःसमासोक्तिरंपि त्रिधा  ।
क्रमेणोदाहरणानि-उपोढरागेणोति  ।
रागः सन्ध्यारुणिमा कामश्च  ।
तारकेत्यतो नक्षत्रदृगन्तर्मण्डलयोः प्रतिपत्तिः  ।
मुखं प्रारभ्भो वक्त्रं च  ।
तिमिरमंशुकमिव तिमिरसदृशमंशुकं च  ।
लक्षणं योजयितुमाह-अत्र निशाशशिनोरित्यादि  ।
नायकश्चनायिका च नायकौ  ।
"पुंमांस्त्रिये"त्येकशेषः  ।
उपोढरागत्वादिश्लिष्ट विशेषणमहिन्मा खल्वत्र निशाशशिनौ नायकव्यवहार विशिष्टौ प्रतीयेते  ।
ननु कथं अत्र निर्ज्ञायते व्यवहारसमारोपो न रूपसमारोप इत्यत आह-अपरित्यक्तेत्यादि  ।
यदि रूपसमारोपस्तदा प्रकृतौ रूपकन्यायेन स्वं स्वं रूपमवच्छ्रादितत्वेन परित्यज्य यदवच्छ्रादकमुपमानरूपं ताद्रूप्यमुपगृह्णाति  ।
इह पुनर्विशेष्यांशे निष्प्रतियोगिकतया ज्ञातयोरत एवापरित्यक्त स्व रूपयोः निशाशशिनोर्विशेषणसाम्यावगमितेन नायकत्वधर्मेण विशिष्टतया प्रतीतेः  ।
अतो व्यवहारसमारोप एव  ।
तन्वीति  ।
पुष्पं आर्त्तवं रजः, प्रसूनं च  ।
इह तनुत्वादीनां विशेषणानामुभयत्रैकार्थतासाम्यं न तु श्लिष्टता  ।
तदेतदाह-अत्र तनुत्वेत्यादि  ।
ननु तनुत्वादिधर्मसाम्यात्कथं लताव्यवहारप्रतीतिरित्यत आह-तत्र च लतैकेत्यादि  ।
विकासो हि लताया एव तत्समारोपो लोलाक्ष्या लताव्यवहारप्रतीतेः कारणं  ।
ननु विकासस्य लतैकगामित्वात्कथं साधारण्यमित्यत आह-विकासस्त्वित्यादि  ।
यथैवं विशेषणसाधारण्यं धर्मसमारोपश्च व्यवहारसमारोपस्य कारणं तथा कार्यसमारोपोऽपीति व्युत्पादयुतुमाह-एवं च कार्येत्यादि  ।
कार्यसमारोपनिबन्धनो हि भेद इह धर्मसमारोपनीत्या सुज्ञानः उपरि च शुद्धत्वेन पृथग्राशीकरिष्यति  ।
अत इह नोदाहृतः  ।
एवमादौ धर्मकार्ययोरन्यतरारोपमन्तरेण अप्रकृतार्थो नावगम्यते  ।
प्रकरणनियन्त्रिताया अभिधायाः प्राकरणिकार्थ एवोपक्षयात् ।
अतो धर्मकार्ययोरन्यतरारोप एव व्यञ्जनव्यापारोत्था पनेनाप्रकृतार्थावगतिहेतुः  ।
इतो विशेषणसाधारण्यनिबन्धनासमासोक्तिर्न्यायविदामेव विभक्तविषया  ।
अस्फुटत्वात्तदिदमभिसन्धायाह-इयञ्चेत्यादि  ।
पूर्वापेक्षया श्लिष्टविशेषणनिबन्धना समासोक्तिः पूर्वा तदपेक्षयेत्यर्थः  ।
दन्तप्रभा पुष्पचितेति  ।
अत्रानपेक्षिताख्याने वाक्ये श्रवण समनन्तरमेव दन्तप्रभापुष्पचितत्वादिना हेतुना हरिणेक्षणायाः सुवेषता प्रतीयते  ।
अतस्तदा सुवेषत्वलक्षणकार्यवशाद्विशेषणानां दन्तप्रभाः पुष्पाणीवेत्युपमासमासपरत्वं  ।
अथ दन्तप्रभासदृशैः पुष्पैरिति मध्यमपदलोपि समासान्तरप्रत्यायितैः पुष्पपल्लवादिभिः विशेषणासाम्यदशायां लताव्यवहारप्रतीतिः  ।
तदेतदवबोधयति-अत्र दन्तप्रभा इत्यादिना  ।
लताव्यवहारप्रतीतिरिति वदता रूपकसमासस्याप्रात्पिरासूचिता  ।
व्यवहारसमारोपे समासोक्तिः  ।
रूपसमारोपे तु रूपकमिति प्रतिपादितं यतः अतः प्रतीतोऽपि रूपकसमास इह न्यायतो न प्राप्नोति  ।
नन्वेवमादौ प्रागुपमासमासाससमाश्रयणनिमित्तं यदि सुवेषत्वादिना नोपात्तं तदा किं स्यादित्यत आह-अत्रैव परीतेत्यादिना  ।
परीता केशपाशालिवृन्देन परिगता  ।
इह दन्तप्रभापुष्पाणीवेत्यादिना किमुपमासमासः, उत दन्तप्रभा एव पुष्पाणीत्यादिको रूपकसमास इति सन्देहः, उपमारूपकयोः साधकबाधकाभावात् ।
अतः सन्देहरूपसङ्करसमाश्रयेण पूर्वं योजना  ।
न च मन्तव्यं समासः सन्देहो पपन्न इति, सन्देहस्य कविप्रतिभोत्था पितस्य विच्छ्रित्तिरूपत्वात् ।
अतःसङ्करसमाश्रयेणादौ योजना  ।
अथ सन्देहोपशमकाले दन्तप्रभासदृशैः पुष्पैरित्यादि पूर्ववदेव मध्यमपदलोपसमासः लताव्यवहारप्रतीतौ समासोक्तावेव विश्रन्तिः  ।
इत्थं च सति उपमा समासगर्भतया सङ्करसमासगर्भतया च समासोक्तिभेदोऽयं द्विधा दर्शितो मन्तव्यः  ।
ननु केवलरूपकसमासाश्रयेणापि समासोक्तिभेदोऽयं किं नेष्यत इत्यत आह-रूपकगर्भत्वेन त्विति  ।
प्राक्रूपकसमासे अथ तद्गर्भतयोपमासमासाश्रये यद्यपि विशेषणसाम्यं भवत्येव, तथापि न तत्समासोक्तेः प्रयोजकं  ।
कुतः? एकदेशविवर्तिमुखेनैव लताव्यवहारप्रतीतौ समासोक्तेः वैयर्थ्यात् ।
ननु उपमासमासे सङ्करसमासे च समासोक्तिवैपर्थ्यं किं न स्यादित्याह-न च प्राङ्निदर्शितेत्यादि  ।
एष न्यायः समासोक्तिवैपर्थ्यापत्तिलक्षणः  ।
तत्र हेमुमाह-उपमासङ्करयोरेकदेशविवर्तिनोरभावात् ।
न ह्युपमालङ्कारः सङ्कराङ्कारश्च एकदेशविवर्तित्वेन केनचिदनुशिष्टौ  ।
अतः स्वतन्त्रालङ्कारत्वसंशयान्नान्यबाधक्षमौ  ।
रूपकं तु एकदेशविवर्तितयानुशिष्टमन्यबाधक्षममेव  ।
अत एवंविधे विषये रूपकप्रात्पौ समासोक्ते प्रात्पिरिति सोदाहरणं दर्शयितुमाह-तच्चैकदेशविवर्तीत्यादि  ।
नीरक्ष्य विद्युन्नयनैरिति  ।
पयोदो विद्युन्नयनैर्निशायामभिसारिकायाः मुखं निरीक्ष्य धारानिपातैः सह चन्द्रो मया वान्त इति धियेवार्ततरं ररासेत्यर्थः  ।
अत्राश्लिष्टं एकदेशविवर्तिरूपकं समासोक्तेर्नावकाशं ददातीति दर्शयति-अत्र निरीक्षणेत्यादि  ।
निरीक्षणं हि पुरुषधर्मो न पयोदधर्मः  ।
अतः पुरुषानुसारेण योजने विद्युत एव नयनानीति रूपकमेव न पुनरुपमा सङ्करो वा  ।
अतः पयोदे द्रष्टृपुरुषरूपणमर्थादिति एकदेषविवर्तिता  ।
तच्चेदमार्ततरं ररासेति प्रतीयमानोत्प्रेक्षाया एव निमित्तं समासोक्ते रप्रात्पिरेवेति भावः  ।
मगनणनेति-पत्राणि दलानि तान्येव पत्राणि तालदलानि  ।
लिपयोरीतयः ता एव लिपयोऽक्षर सन्निवेशाः  ।
कायस्थो देही गणकः  ।
एषु रूपणसामर्थ्यान्मदनो महाराजतया मधुश्च श्रीकरणाग्रणीत्वेन रूपितः प्रतीयते  ।
तदेतदुपदर्शयति-अत्र हि पत्रलिपीत्यादि  ।
ननु पत्राणीवेत्यादिरुपमा किं न स्यादित्यत आह-द्विरेफमषीत्यादि  ।
मषीयोगो हि मधावसंभवन्नुपमा समासंबाधित्वा गणकवृत्तेः संभवस्तदनुसारेण रूपकसमासं साधयतीति यावत् ।
ननु समासोक्तिप्रस्तावे किं सोदाहरणं रूपकभेदप्रदर्शनेनेत्यत आह-अस्य च प्रचुर इत्यादि  ।
अस्य एकदेशविवर्तिरूपकस्य  ।
अत्रावान्तरश्लोकौ- स्यादौपम्यसमासेन समासोक्तिर्विनिश्चये  ।
स्यात्सङ्करसमासेन समासस्य तु संशये  । ।
न रूपकसमासस्य प्रात्पावस्याः प्रवर्तनं  ।
रूपकादर्थसंसिद्धेरेकदेशविवर्तिनः  । ।
अतः प्रभेदान्तरप्रथनाय उक्तभेदान्संचष्टे-तदेवमित्यादि  ।
इयं खलु श्लिष्टात्साधारणादौपम्यगर्भाच्येति विशेषणवैचित्र्यात्त्रिधोद्दिष्टा  ।
तत्र श्लिष्टाद्विशेषणादेकविधा  ।
साधारणात्पुनर्धर्मसमारोपकार्यसमारोपाभ्यां द्विधा  ।
औपम्यगर्भादपि उपमासमासेन सङ्करसमासेन चेति द्विधा  ।
श्लिष्टाश्लिष्टतया तु रूपकसमासद्वयमस्या न विषयः  ।
अतः पञ्च प्रकाराः  ।
इत्थं विशेषणसाम्यात्पञ्चप्रकारत्वसिद्धा ववान्तरं विशेषसहितामिमां पुनस्त्रिराशिकतया संचष्टे-इत्थं शुद्धकार्येत्यादिना  ।
कार्यस्य शुद्धत्वं नाम निरूपित विशेषणसाम्या संकीर्णता  ।
प्रथमं विशेषणसाम्यनिबन्धनभेदोदयावर्वागित्यर्थः  ।
अत्रैतदाकूतम्-विशेषण साम्यादप्रस्तुतस्य गम्यत्वे हि समासोक्तिः  ।
तच्च विशेषणसाम्यं शुद्धकार्यसमारोपे सत्युपचरितं, यथा विलिखतीत्यादावुदाहरिष्यमाणेपद्ये स एको राशिः , यदा पुनरिदमनुपचरितं तदा पञ्चधोदाहृतं प्राक्स द्वितीयः  ।
उभयमयत्वे तु तृतीयो राषिः  ।
अनुपचरितविशेषणसाम्यनिबन्धनस्य न्यायनिर्भरत्वेन प्राक्प्रदर्शनं पञ्चविधत्वेन कृतमिति  ।
अथ तदेव प्राक्प्रदर्शनमनुस्मारयति-विशेषणासाम्यं चेति  ।
ननु शुद्धकार्यसमारोपे विशेषणसान्यमुपचरितं , अन्यदात्वनुपचरितं अनुगतमेकरूपं तु प्रयोजनं नानुपश्याम इत्यत आह-सर्वत्र चात्रेत्यादि  ।
एवकारेण तदेकप्राणतां समासोक्तेरभैप्रैति  ।
तस्य चातुर्विध्यं दर्शयति-स च लौकिक इत्यादि  ।
वस्तुजातिगुणादि  ।
अनेन च व्यवहारसमारोपचातुर्विध्येन राशित्रयमपि प्रत्येकं चतुर्धा प्रथते  ।
अतःसमासोक्तिः प्रपञ्चचवतीत्याह-तदेवं बहुप्रपञ्चेति  ।
तत्राद्यं राशिमुदाजिहीर्षराह-तत्र शद्धकार्येति  ।
विलिखतीति  ।
उच्चैर्विलेख(न)(?)गाढं कचग्रहः पत्रावल्यामसामञ्जस्यमंशुकविकर्षश्चेचेति हठका (मु)ककार्यं  ।
हठादिति विकर्षथण क्रियाविशेषणं  ।
अत्रोपचरितत्वादप्रस्तुतावगतौ विशेषणसाम्यं नातिबद्धभरं अपि तु शुद्धकार्यसमारोप एव इत्याह-अत्र पत्रावलीत्यादि  ।
खदिरेऽत्यसंभवात्पत्रावलीग्रहः  ।
व्युत्क्रमोक्तानां क्रमस्वारस्यायानुस्मारयतिविशेषणसम्येनेति  ।
विशेषणसाम्यं हि यदा श्लिष्टता तदोभयार्थता  ।
यदा साधारण्यं तदोभयत्र प्रवृत्तिनिमित्तसंभवः  ।
यदौपम्यगर्भविशेषणता तदा समासभेद इति  ।
विशेषमसाम्यवशादेव अप्रस्तुतावगतिरिति ज्ञेयं  ।
अथोभयमयत्वेनोदाहरतिलिर्लूनानीति  ।
नीरसैः शुष्कै रहृदयैश्च  ।
कण्टकिभिः क्षुद्रशङ्कुमद्भिः घातकजनयोगिभिश्च  ।
उभयमयतां योजयति-अत्र कण्टकिभिरिति  ।
एषित्रिषु राशिषु व्यवहारसमारोप वैचित्र्यनिबन्धनात्भेदानुपदर्शयितुकाम आह-व्यवहारसमारोपेत्यादि  ।
द्यामालिलिङ्गेति  ।
अम्बरं नभो वासश्च  ।
निमग्रचरपुष्प शरत्वं दाहेन  ।
तरुणः प्रबलो युवा च  ।
अत्र अम्बरकरतरुणेषु विशेषण साम्यं  ।
अन्यत्र कार्यसमारोपः  ।
अत्र लौकिकवस्तुनि लौकिकव्यवहारसमारोपः  ।
प्रदर्शितोदाहरणेषु च  ।
तत्र लौकिकं वस्तु विविधमित्याह-लौकिकं चेति  ।
यैरिति  ।
एकरूपमविकृतं  ।
वृत्तिषु जागरितादिषु  ।
अव्ययं सौषु(प्त्या)दिषु स्थगितं  ।
अत एवासङ्ख्यतया प्रवृत्तं  ।
जागरे विश्वः प्रथमः , स्वप्ने तैजसो द्वितीयः, सौषुप्ते प्राज्ञस्तृतीय इति  ।
सङ्ख्यया वस्तुतो रहितं तुरीयस्य सर्वानुस्यूतत्वात् ।
उक्तं हि श्रीमद्गौडपादौः-"माया सङ्ख्या तुरीयमि"ति  ।
यैरीदृशं त्वांपश्यद्भिः परत्वजुषो विभक्तेर्लोपः कृतः  ।
अस्मात्परमस्तीति विभागो लुत्पः  ।
तैस्तव सक्षणं कृतं (मन्ये)परमेश्वरस्य हि सर्ववृत्तिष्वकत्वं रूपमव्ययत्वं असंख्यता न कुतश्चिदपिदेशकालादेर्भेद इति इदमेव लक्षणं  ।
इदमागमशास्त्रप्रसिद्धं वस्तु  ।
अथ सर्वासु कारिकादिवृत्तिष्वेकत्वादिसंख्यारहितमव्यये हि स्यादिति प्रतियोग्येकत्वं नास्ति किं त्वभेदैकत्वमेवर् ।
इदृशमव्ययं पश्यद्भिः परत्वजुषः प्रकृतेः परत्वलक्षणायाः विभक्तेः प्रथमादेर्लोपः कृतः  ।
इदमव्ययलक्षणं"सदृशं त्रिषु लिङ्गेष्वि"त्यादिना प्रतिपादितं  ।
इदं व्याकरणाप्रसिद्धं वस्तु  ।
अत्र विशेषणासाम्यमेव  ।
सीमानमिति  ।
अत्र नयनसीमालङ्घनेन प्रत्यक्षप्रमाणस्याविषयता  ।
अन्येनासङ्गत्या नियतसम्बन्धाभावातनुमानस्य, वचःस्पर्शाभावाच्छब्दस्य लौकिकस्य अदृष्टो पमानतयोपमानस्य, अर्थादनापातादर्थापत्तेर्न च न यदिति प्रमाणानुक्तावपि वस्तुतरिदृशि लावण्ये मीमांसादिसिद्धादृष्टादिवस्तुसमारोपः  ।
चोदनैकलक्षणस्य प्रमाणान्तरासन्निकर्षादत्र विशेषणासाधारण्यं  ।
शास्त्रीयवस्तुनो वैविध्यं प्रदर्शयति-एवं तर्के त्यादि  ।
स्वपक्षेति  ।
पक्षो गरुत्साध्यधर्मविशिष्टो धर्मी च  ।
हेतिसायुधं हेतुर्लिङ्गं च  ।
विशेषोऽतिशयः पदार्थविशेषश्च  ।
मानारोषः प्रमाणं च  ।
मन्दमग्निमिति  ।
अत्र मन्दाग्रिश्वयथुतिमिरदोषाविर्भावः ओषधिपतेर्भिषजोऽसन्निधाविति  ।
अत्र विशेष्यांशेऽपि साम्यमित्युदाहरणान्तरं मृग्यं  ।
यद्वा चन्द्रमस इति विशेष्याध्याहारादोषधिपतेरित्येतत्विशेषणातया विवक्षिणीयं  ।
प्रसर्पत्तात्पर्यैरिति  ।
ये तात्पर्यविदः ये चानुमानरसिकाः तैरपि (अवि)ज्ञेयश्चासौ पारिमित्यं जहाति न वक्तुं शक्यः न च लक्षयितुं किन्तु गुरुवरः !तव सहृदयस्थो गुणगणो बुधैरपूर्वव्यापारगुणगणान्तरव्यापारातिशायि व्यापार इत्यवसितः  ।
अत्र गुणगणे शृङ्गारादिरसव्यवहारः समारोपित इत्याह-अत्र भरतेत्यादि  ।
रसं हि भरतोपज्ञं आमनन्ति  ।
विभावानुभावव्यभिचारिसंयोगाद्रसनिष्पत्तिरित्याम्नानात् ।
तद्व्यवहारमुपपादयति-तथा ह्यत्रेत्यादिना  ।
न तात्पर्यशक्तिज्ञेय इति  ।
तात्पर्यं हि नाम अभिहितान्वयमते समन्वयशक्तिः अभिधोत्तीर्णा समन्वयमात्र विश्रान्तयानया समन्वयसमनन्तर प्रतीतिको रसो न ज्ञायते  ।
विभावानुभावव्यभिचारिभाःसह नियतसम्बन्धाभावादनुमानस्यापि न विषयः  ।
साक्षात्सङ्केता विषयत्वात्न वाच्यः  ।
मुख्यार्थबाधाद्यभावन्नापि लक्ष्यः अपि तु वेद्यान्तरविगलनादपरिमितःसनभिधालक्षणातात्पर्योत्तीर्णेन व्यञ्जनाख्येन काव्यैकगामिना शास्त्रान्तरापूर्वेण व्यापारेण विषयीक्रियमाणो लौकिकत्वातनुकार्यमभिनयप्रयासनिघ्नत्वातनुकर्तारं च परिहृत्य सहृदयैकगत इति बुधैरवसीयते  ।
दिङ्मात्रमिदं, रसमीसांसायां विस्तरः  ।
प्रकृतानुपयोगीति न क्रियते  ।
संप्रदायप्रकाशिन्यां काव्यप्रकाशटीकायां वितत्य कृत इति तत एवावधार्य इत्यलं  ।
ज्योतिःशास्त्रादिवस्तुसमारोपोऽनया रीत्या ज्ञेय इत्याह-एवमन्यदिति  ।
पश्यन्तीति  ।
अत्रैदुपह्वरम्-वाग्देवता हि परा पश्यन्ती मध्यमावैखरी चेति चतुष्पदपरिमिता  ।
तत्र नामरूपात्मकं प्रपञ्चं स्वात्मन्युपसंहृत्य स्वरूपज्योतीरूपिणी जागरितादिधामत्रयोल्लङ्घिनी परा  ।
नामरूपप्रपञ्चोल्लासनाय प्राथमिकप्राणपरिस्पन्ताभिमानिनी कन्दमन्दिरा मणिपूरकावधिप्रसरन्ती बीजभावापन्ननिर्विभागवर्णमयीविश्वाभिमुखी भवन्ती सौषुत्पवृत्तिः पश्यन्ती  ।
पारायाः सकाशादुदिता मणिपूरकातनाहतावधि प्राणपरिस्पन्दोत्क्षुभितबुद्धिवृत्त्यभिमानिनी वर्णपदादिपरिग्रहान्तःसंजलपात्मिका पश्यन्तीप्रभावा स्वप्नवृत्तिर्मध्यमा  ।
अनाहतान्मुखकरन्दरावधि प्रसृताबहिःसंजल्पात्मिका स्थूला मध्यमोद्भवाजागरितवृत्तिर्वैखरी  ।
आसां नाम निरुक्त्यादिविशेषः प्रथमश्लोकविवरणे प्रपञ्चितः  ।
अथ संहारावसरे जागरितलयपुरस्कारेण वैखरी मध्यमायां लीयते  ।
मध्यमाययां लीयते  ।
मध्यमा स्वप्नलयपुरस्कारेण पश्यन्त्याम्, सा च सौषुत्पलयपुरस्कारेण परायाम्, परा तुरीयपर्वात्मिका समाधिवृत्तिरुच्यते  ।
इत्थं च सति शक्तिमानात्मा परायां तुरीयां , पश्यन्त्यां प्राज्ञाः, मध्यमायां तैजसः, वैखर्यां विश्व इत्यागमार्थदिक् ।
अथ शब्दसङ्गत्या व्याकुर्मः  ।
प्रभो!वश्येन्द्रियतया प्रभवनशील! तव परया देव्या सह क्रीडादृढालिङ्गने अप्रयासेन तादृशी समाधिसामरस्ये प्रवृत्ते बाह्या वाक्कथं चाटूच्चारणाचापलं स्फुटताल्वोष्ठपुटव्यापारमखततां कथं नाम वितनुतां चापलकथैव नास्तीत्यर्थः  ।
कुतो नास्तीत्यत आह-आभ्यन्तरी पश्यन्ती त्रपयेवात्मानं यत्र तिरयति, मध्यमापेक्षयाभ्यन्तरतमा स्वात्मानं न प्रकाशयतुमीष्टे  ।
तुरीयपर्वणि प्राणानुदयाद्यत्र मध्यमापि मधुरध्वन्युज्जिहासारसात्त्रुट्यति  ।
अन्तःसञ्जल्परूपं मधुरमपि ध्वनिं नोन्मूलयतीत्यर्थः  ।
यत्र परा समाधौ पशायन्तीमध्यमयोरनुदयः  ।
तत्र वैखरी कथं नाम प्रवर्ततां इति तात्पर्यार्थः  ।
अत्रागमसिद्धे वस्तुनि लौकिकवस्तुव्यवहारः शृङ्गारात्मकःसमारोपितः  ।
यथा परयोदेव्या पट्टमहिष्या सह तव क्रिडादृढालिङ्गने प्रवर्तमाने अन्या काचिदाभ्यन्तरी आभ्यन्तरत्वादेव युवयोरालिङ्गनं पश्यन्ती त्रपयेवात्मानं यत्र तिरयति गोपयति  ।
मध्यमापि नाभ्यन्तरी न च बाह्या  ।
मध्यमावृत्तिर्मधुरध्वनिः यथा भवति तथा उज्जिहासारसात्त्रुट्यतिष  ।
उद्गातुकामा कौतुकादुपरमति  ।
तत्र बाह्या परिग्रहवेश्या चाटूच्चारणचापलं कथं वितनुतामिति  ।
अत्र लक्षणयोजनायाह-अत्रागमेति  ।
लौकिकवस्तुनि काव्योपयोगिवैविध्यं उक्तचरंं अनुस्मारयति-लौकिकवस्त्विति  ।
ननु विशेषसाम्यं समासोक्तिलक्षणमुक्तं  ।
शुद्धकार्यसमारोपे तु तदव्यापकमित्यत आह-तत्र शुद्धकार्येत्यादि  ।
शुद्धकार्यसमारोपे हि विलिखति कुचावित्यादौ यत्कुचविलेखनादि ह(ठ)का(मु)ककार्यं तस्य यद्यपि न मुख्यतया यत्खदिरादिविशेषणत्वं, अथाप्युपचारेण विशेषणीकरणं , तत्(तत्र?)यथाकथञ्चिल्लक्षणयोजना कार्या  ।
ननु किं उपचाराश्रयणेनेत्यत आह-पूर्वशास्त्रानुसारेणेत्यादि  ।
अथ यत्र समासोक्तेरसामञ्जस्यं तत्र न्यायसञ्चारेण समञ्चारेण समञ्जसीकर्तुमाह-इह त्वित्यादिना  ।
ऐन्द्रं धनुरिति  ।
आर्द्रनखक्षताभं ऐन्द्रं धनुः पाण्डुपयोधरेण दधाना सकलङ्कमिन्दुं प्रसादयन्ती शरद्रवेस्तापभभ्यधिकं चकार  ।
पयोधरो मेधः कुचश्च  ।
प्रसादाति शयेकलङ्कोद्धुरीभावात्सकलङ्कत्वोक्तिः जारत्वाविष्करणाय  ।
प्रवृडपेक्षया शरदिरवेः तापाधिक्यं  ।
अत्र चर्चा-अस्तितावदित्यादि  ।
नायकत्वप्रतीतिरस्तीति प्रतिज्ञघाया तदाक्षिपति-न चेत्रेति  ।
साकुकस्त्या नायकत्वप्रतीतिरस्तीति प्रतिज्ञाय तदाक्षिपति-न चात्रेति  ।
साकुतस्त्या नायकत्वप्रतीतौ नास्तिहेतुरित्यर्थः  ।
हेतुसद्भावमाशङ्क्य निराचष्टे-प्रसादयन्तीत्यादि  ।
सकलङ्कप्रसादलक्षणविशेषणसाम्यात्शरदस्तावदिस्ति नायिकात्वप्रतीतिः, तजनुदुणत्वेनेन्दुररयोर्नायकत्वप्रतीतिरिति चेत्मन्यसे, नैतद्धयते  ।
कुतः आर्द्रनखक्षताभं ऐन्द्रं धनुरिति विशेषणस्यासाम्यात् ।
ऐन्द्रं धनुः शरद एवविशेषणं न नायिकायाः  ।
नन्वार्द्रनखक्षताभमिति विशेषणौपम्यादेकदेशविवर्तिन्युपमा शरदि तत्सामर्थ्यादिन्दुरव्योः नायकत्वप्रतीतिरस्त्वित्यत आह-न चैकदेशेति  ।
यद्येकदेशवर्तिन्युपमा केनचिदुक्ता तदा तत्सामर्थ्यादनयोर्नायकत्वप्रतीतिः स्यात् ।
न चेयमुक्ता केनचित् ।
अत स्तत्सामर्थात्कथमनयोर्नायकत्वव्यवस्थितिः  ।
अत्र समाधित्सुराह-उच्यत इति  ।
एकदेशविवर्तिनीत्यादि  ।
यद्यपि साक्षान्नोक्ता अथापि नास्याः प्रतिषेधोऽस्ति  ।
ननूक्तिप्रतिषेधयोर्द्वयोरप्यभावे कथं संभव इत्यत आह-समान्यलक्षणेति  ।
ननु यद्येकदेशविवर्तिन्युपमाया इह संभवः तदर्युपमालङ्कारस्यैव प्रात्पिर्म समासोक्तेरित्यत आह-अथात्रेत्यादि  ।
अथेत्यधिकारे  ।
यद्युपमानत्वेन नायकोऽधिकारी कश्चित्प्रतीयते, भवेत्प्रात्पिरुपमालङ्कारस्य  ।
नहि प्रतीयते नायकोऽत्र कश्चिदधिकारी  ।
अपि तु रविशशिनोरेव नायकत्वव्यवहारे प्रतीतिः , तयोरेवास्यां शरदि नायकत्वोपचारात् ।
इत्थं समासोक्तिप्रात्पौ, तदनुसारेण शब्दन्यासो न्याय्य इत्यत आह-तदत्रेत्यादि  ।
आर्द्रनखक्षते श्रुत्यास्थितमप्युपमानत्वमिन्द्रधनुषिसंचारणीयं  ।
कुतः? वस्तुपर्यालोचनया  ।
तामेव वस्तुपर्यालोचनां स्फुटयति-इन्द्रचा(पाभं)इत्यादि  ।
प्रतीतिः पदार्थान्तरसमभिव्यवहारादित्थं एव यतः  ।
अन्यनिष्ठस्य धर्मस्यान्यत्र संचारणं कुत्र दृष्टमित्यत आह-यथा दध्नेत्यादि  ।
दध्ना जुहोतीत्यत्र हि हवनगतत्वेन विधिः प्रतीतः स त्वग्निहोत्रं जुहोतीत्य(त)एव सिद्ध इति  ।
वस्तुपर्यालोचनया यथादध्नि संचायेते तथेहाप्यनुसन्धेयमिति यावत् ।
अतः समासोक्तिरेवेयमिति निगमयति-एवमुपमानुप्राणितेति  ।
ऐन्द्रधनुष उपमेयस्योपमानत्वङ्क्ëप्तेः वैवक्षिकोपमानुप्राणितत्वं  ।
अथ यत्र न्यायतः समासोक्तिमपोह्य एकदेशविवर्तिन्युपमैव प्रथते तं विषयं दर्शयितुमाह-इह पुनरिति  ।
नेत्रैरिवेति  ।
अत्र सरःश्रियां नायिकात्वप्रतीतौ निमित्तं विवचयति-सरः श्रियमिति  ।
विशेषणसाम्यान्नायिकात्वप्रतीतिर्न समासोक्त्या  ।
अत एव व्यवहारसमारोपोऽपि न भवतीत्याह-तस्मान्नायिकेति  ।
नायिकाप्यत्र सरः श्रियामुपमानतया, न तु व्यवहारससारोपेण सरःश्रीधर्मतया अत एवंविधे विषये गत्यन्तराभावादेकदेशविवर्तिनी उपमैवोपास्या  ।
अनुक्ता कथमुपास्येत्यत आह-यैस्त्विति  ।
अस्माभिस्तावदुपपत्तिभिरुक्ता  ।
यैस्तु नोक्ता तैरपि गत्यन्तराभावादुपसंख्यातव्यैवेत्यर्थः  ।
ननु पूर्वमेकदेशविवर्तिन्युपमा निराकृता, सम्प्रति साधितेति व्याघात इत्यत आह-यत्र तु केशपाशेत्यादि  ।
दन्तप्रभाः पुष्पाणीवेत्यादि समासेनोक्तायामुपमायां सत्यामपि दन्तप्रभासदृशैः पुष्पैरिवेत्यादि समासान्तरमहिम्ना विशेषणसाम्यमुपपद्यते  ।
तत्रौपम्यगर्भविशेषणोत्थापिता समासोक्तिरेव युक्ता  ।
सम्प्रति तु नेत्रैरिवेत्यत्र गत्यन्तराभावादेकदेशविवर्तिन्युपमैव व्यवस्थापितेति व्यघाताभावात्सर्वमवदातं  ।
अथार्थान्तरन्यास प्रभावितायामस्यां वैचित्र्यान्तरं अस्तीत्याह - सा चेत्यादि  ।
समर्थ्यः प्रकृतोर्ऽथः समर्थकस्त्वप्रकृतः  ।
अथोपगूढ इति  ।
उपगूढे आलिङ्गिते  ।
ययौ अपगता  ।
अत्र समर्थ्यगता  ।
असमाप्तेति  ।
अत्र तु समर्थकगता  ।
उभयत्र योजनायाह-अत्रोपगूढत्वेनेत्यादि  ।
उपगूढत्वं शान्ततटित्कटाक्षत्वं च विशेषणसाम्यं तदुत्थापितया समासोक्त्या नायकव्यवहारप्रतीतिः  ।
तथा सति समासोक्त्यालिङ्गितो योऽयं विशेषात्मा स सामान्यात्मना अर्थान्तरन्यासेन समर्थ्यते  ।
सामान्यरूपस्य च समर्थकस्योत्थानं  ।
परिभ्रष्टपयोधराणामिति श्लेषवशादुपगूढ इति विशेषणं साधारणतया स्फुटं  ।
शान्ततटिदित्येतत्तु प्रागुपमागर्भं  ।
तटितः कटाक्षा इवास्या(व यस्या?) इति  ।
अथ तटित्सदृश कटाक्षेति समान्यरूपसमर्थोर्ऽथः स्त्रीलिङ्गपुल्लिङ्गनिर्देशगर्भेण भजनरूपेण कार्येणोत्थापितया समासोक्त्या समारोपितनायकव्यवहारेण विशेषात्मना रविसन्ध्यावृत्तान्तेन समर्थ्यते  ।
उत्प्रेक्षावशात्वैचित्र्यायाह-आकृष्टिवेगेति  ।
वेष्टना वेष्टनं यस्य मन्दरगिरेः, पादः पर्यन्तपर्वतः चरणश्च  ।
अत्र समासोक्तेरुत्प्रेक्षायाश्च समकालतां दर्शयितुमाह-अत्र निर्मोकेत्यादि  ।
निर्मोकपट्टपरिवेष्टनया मन्दाकिनीति कथनात्तदपह्नवेन मन्दाकिनीसमारोपः, तस्याश्च यत्प्रान्तपर्वतवेष्टनं तच्चरणमूलवेष्टनमेवेति, पादशब्दश्लेषोत्थया भेदेऽभेदः इत्येवंरूपया अतिशयोक्त्याध्यवसीयते  ।
तथाध्यवसितं च मन्थव्यथेत्यादि फलोत्प्रेक्षामुत्थापयति  ।
सा च अम्बुरशिम्दाकिन्योर्भर्तृपत्नीव्यवहारसमाश्रयां समासोक्ति स्वसमकालमुत्थापयतीति अनयोरेककालता  ।
इत्थमन्यत्रापि दर्शयति-एवं नखक्षतेति  ।
उत्प्रेक्षान्तरमनुप्रविष्टेति समकालता सूचिता  ।
इत्थं वैचित्र्यं अनुसन्धेयमिति निगमयति-एवमियमित्यादि  ।
विशेषणांशसाम्येनाप्रस्तुतार्थस्य गम्यता  ।
समासोक्तिर्मता येन संक्षिप्यार्थोऽभिधीयते  । ।
शुद्धकार्यसमारोपे साम्यं स्यादौपचारिकं  ।
व्यवहारसमारोपः साक्षादस्यां प्रयोजकः  । ।
स्याद्विशेषणसाम्यं चेत्समासान्तरसंक्षयात् ।
उपमा बाधते नैनामेकदेशविवर्तिनी  । ।
दृश्यतेर्ऽथान्तरन्यासे समर्थ्ये च समर्थके  ।
उत्प्रेक्षायोगिनी चैषा क्वचित्स्यादेककालगा  । ।
21. Jayadeva [alias Piyusavarsa]: Candraloka (1200 AD)

समासोक्तिः परिस्फूर्तिः प्रस्तुतेऽप्रस्तुतस्य चेत्‌ ।
अयं ऐन्द्रीमुखं पश्य रक्तश्चुम्बति चन्द्रमाः   । । ५.६१  । ।
22. Visvanatha kaviraja: Sahityadarpana ) (1384 AD)

#<समासोक्तिः समैर्यत्र कार्यलिङ्गविशेषणैः  ।
व्यवहारसमारोपः प्रस्तुतेऽन्यस्य वस्तुनः  । । साहित्यदर्पण १०.५६  । ।>#

अत्र समेन कार्येण प्रस्तुतेऽप्रस्तुतव्यवहारसमारोपः  ।
यथा--
"व्याधूय यद्वसनमम्बुजलोचनाया वक्षोजयोः कनककुम्भविलासभाजोः  ।
आलिङ्गसि प्रसभमङ्गमशेषमस्या धन्यस्त्वमेव मलयाचलगन्धवाह !"  । ।
अत्र गन्धवाहे हठकामुकव्यवहारसमारोपः  ।
लिङ्गसाम्येन यथा--
"असमाप्तजिगीषस्य स्त्रीचिन्ता का मनस्विनः  ।
अनाक्रम्य जगत्कृत्स्नं नो सन्ध्यां भजते रविः"  । ।
अत्र पुंस्त्रीलिङ्गमात्रेण रविसन्ध्ययोर्नायकनायिकाव्यवहारः  ।
विशेषणसाम्यं तु श्लिष्टतया, साधारण्येन, औपम्यगर्भत्वेन च त्रिधा  ।
श्लिष्टतया यथा मम--
"विकसितमुखीं रागासङ्गाद्रलत्तिमिरावृतिं दिनकरकरस्पृष्टामैन्द्रीं निरीक्ष्य दिशं पुरः  ।
जरठलवलीपाण्डुच्छायो भृशं कलुषान्तरः श्रयति हरितं हन्त ! प्राचेतसीं तुहिनद्युतिः"  । ।
अत्र मुखरागादिशब्दानां श्लिष्टता  ।
अत्रैव हि "तिमिरावृतिम्" इत्यत्र "तिमिराशुकम्" इति पाठे एतदेशस्य रूपणेऽपि समासोक्तिरेव, न त्वेकदेशविवर्ति रूपकम्, तत्र हि तिमिरांशुकयो रूप्यरूपकभावो द्वयोरावरकत्वेन स्फुटसादृश्यतया परसाचिव्यमनपेक्ष्यापि स्वमात्रविश्रान्त इति न समासोक्तिबुद्धिं व्याहन्तुमीशः  ।
यत्र तु रूप्यरूपकयोः सादृश्यमस्फुटं तत्रैकदेशान्तररूपणं विना तदसङ्गतं स्यादित्यशाब्दमप्येकदेशान्तररूपणमार्थमपेक्षत एवेति तत्रैकदेशविवर्तिरूपकमेव  ।
यथा--
"जस्स रणन्तेउरए करे कुणन्तस्स मण्डलग्गलां  ।
रगसंमुही वि सहसा परम्मुही होइ रिउसेणा"  । ।
अत्र रणान्तः पुरयोः सादृश्यमस्फुटमेव  ।
क्वचिच्च यत्र स्फुटसादृश्यानामपि बहूनां रूपणं शाब्दमेकदेशस्य चार्थं तत्रैकदेशविवर्ति रूपकमेव  ।
रूपकप्रतीतेर्व्यापितया समासोक्तिप्रतीतितिरोधायकत्वात् ।
नन्वस्ति रणान्तः पुरयोरपि सुखसंचारतया स्फुटं सादृश्यमिति चेत्? सत्यमुक्तं ; अस्त्येव किंतु वाक्यार्थपर्यालोचनसापेक्षम्, न खलु निरपेक्षम्, मुखचन्द्रादेर्मनोहरत्वादिवद्रणान्तः- पुरयोः स्वतः सुखसञ्चारत्वाभावात् ।
साधरण्येन यथा--
"निसर्गसौरभोद्भ्रान्तभृङ्गसंगीतशालिनी  ।
उदिते वासराधीशे स्मेराजनि सरोजिनी"  । ।
अत्र निसर्गेत्यादिविशेषणसाम्यात्सरोजिन्यां नायिकाव्यवहारप्रतीतौ स्त्रीमात्रगामिनः स्मेरत्वधर्मस्य समारोपः कारणं  ।
तेन विना विशेषणसाम्यमात्रेण नायिकाव्यवहारप्रतीतेरसम्भवात् ।
औपम्यगर्भत्वं पुनस्त्रिधा सम्भवति, उपमारूपसङ्करगर्भत्वात् ।
तत्रोपमागर्भत्वे यथा--
"अदन्तप्रभापुष्पचिता पाणिपल्लवशोभिनी  ।
केशपाशालिवृन्देन सुवेषा हरिणेक्षणा"  । ।
अत्र सुवेषत्ववशात्प्रथमं दन्तप्रभाः पुष्पाणीवेत्युपमागर्भत्वेन समासः  ।
अनन्तरं च दन्तप्रभासदृशैः पुष्पैश्चितेत्यादिसमासान्तराश्रयेण समानविशेषणमहात्म्याद्धरिणेक्षणायां लताव्यवहारप्रतीतिः  ।
रूपकगर्भत्वे यथा--"लावण्यमधुभिः पूर्णम्-" इत्यादि  ।
सङ्करगर्भत्वे यथा-"दन्तप्रभापुष्प-" इत्यादि  ।
"सुवेषा" इत्यत्र "परीता" इति पाठे ह्युपमारूपकसाधकाभावात्सङ्करसमाश्रयणं  ।
समासान्तरं पूर्ववत् ।
समासान्तरमहिम्ना लताप्रतीतिः  ।
एषु च यषां मते उपमासङ्करयोरेकदेशविवर्तिता नास्ति तन्मते आद्यतृतीययोः समासोक्तिः  ।
द्वितीयस्तु प्रकार एकदेशविर्विंतरूपकविषय एव  ।
पर्यालोचने त्वाद्ये प्रकारे एवदेशविवर्तिन्युपमैवाङ्गीकर्तुमुचिता  ।
अन्यथा--
"ऐन्द्रं धनुः पाण्डुपयोधरेण शरद्दधानार्द्रनखक्षताभं  ।
प्रमोदयन्ती सकलङ्कमिन्दुं तापं रवेरभ्यधिकं चकार"  । ।
इत्यत्र कथं शरदि नायिकाव्यवहारप्रतीतिः, नायिकापयोधरेणार्द्रनखक्षताभशक्रचापधारणासम्भवात् ।
ननु "आर्द्रनखक्षताभम्" इत्यत्र स्थितमप्युपमानत्वं वस्तुपर्यालोचनया ऐन्द्रे धनुषि सञ्चारणीयं  ।
यथा--"दध्ना जुहोति" इत्यादौ हवनस्यान्यथासिद्धेर्दध्नि सञ्चार्यते विधिः  ।
एवञ्चेन्द्रचापाभमार्द्रनखक्षतं दधानेति प्रतीतिर्भविष्यतीति चेत्? न, एवंविधनिर्वाहे कष्टसृष्टिकल्पनादेकदेशविवर्त्युपमाङ्गीकारस्यैव ज्यायस्त्वात् ।
अस्तु वात्र यथाकथञ्चित्समासोक्तिः  ।
"नेत्रैरिवोत्पलैः पद्मैः-" इत्यादौ चान्यगत्यसम्भवात् ।
किं चोपमायां व्यवहारप्रतीतेरभावात्कथं तदुपजीविकायाः समासोक्तेः प्रवेशः  ।
यदाहुः--
"व्यवहारोऽथवा तत्त्वमौपम्ये यत्प्रतीयते  ।
तन्नौपम्यं समासोक्तिरेकदेशोपमा स्फुटा"  । ।
एवञ्चोपमारूपकयोरेकदेशविवर्तिताङ्गीकारे तन्मूलसङ्करेऽपि समासोक्तेरप्रवेशो न्यायसिद्ध एव, तेनौपम्यगर्भविशेषणोत्थापितत्वं नास्या विषय इति विशेषणसाम्ये श्लिष्टवेशेषणोत्थापिता साधारणविशेषणोत्थापिता चेति द्विधा  ।
कार्यलिङ्गयोस्तुल्यत्वे च द्विविधेति चतुः प्रकारा समासोक्तिः  ।
सर्वत्रैवात्र व्यवहारसमारोपः कारणं  ।
स च क्वचिल्लौकिके वस्तुनि लौकिकवस्तुव्यवहारसमारोपः, शास्त्रीये वस्तुनि शास्त्रीयवस्तुव्यवहारसमारोपः, लौकिके वा शास्त्रीयवस्तुव्यवहारसमारोपः, शास्त्रीये वा लौकिकवस्तुव्यवहारसमारोप इति चतुर्धा  ।
तत्र लौकिकवस्त्वपि रसादिभेदादनेकविधं  ।
शास्त्रीयमपि तर्कायुर्वेदज्योतिः शास्त्रप्रसिद्धतयोति बहुप्रकारा समासोक्तिः  ।
दिङ्मात्रं यथा--"व्याधूय यद्वसनम्-" इत्यादौ लौकिके वस्तुनि लौकिकस्य हठकामुकव्यवहारादेः समारोपः  ।
"यैरेकरूपमखिलास्वपि वृत्तिषु त्वां पश्यद्भिरव्ययमसंख्यतया प्रवृत्तं  ।
लोपः कृतः किल परत्वजुषो विभक्ते--
स्तैर्लक्षणं तव कृतं ध्रुवमेव मन्ये"  । ।
अत्रागमशास्त्रप्रसिद्धे वस्तुनि व्याकरणप्रसिद्धवस्तुव्यवहारसमारोपः  ।
एवमन्यत्र  ।
रूपकेऽप्रकृतमात्मस्वरूपसन्निवेशेन प्रकृतस्य रूपमवच्छादयति  ।
इह तु स्वावस्थासमारोपेणावच्छादितस्वरूपमेव तं पूर्वावस्थातो विशेषयति  ।
अत एवात्र व्यवहारसमारोपो न तु स्वरूपसमारोप इत्याहुः  ।
उपमाध्वनौ श्लेषे च विशेष्यस्यापि साम्यम्, इह तु विशेषणमात्रस्य  ।
अप्रस्तुतप्रशंसायां प्रस्तुतस्य गम्यत्वम्, इह त्वप्रस्तुतस्येति भेदः  ।
23. Mahesvarabhatta’s Vijnapriya and 24. Anantadasa’s Locana (1400)

#<समासोक्तिः समैर्यत्र कार्यलिङ्गविशेषणैः  ।
व्यवहारसमारोपः प्रस्तुतेऽन्यस्य वस्तुनः  । । साहित्यदर्पण १०.५६  । ।>#

     ************* टीका *************
     #<विज्ञप्रियः>#

     (वि, ज) समासोक्त्यलङ्कारमाह---समासोक्तिरिति  ।
     अन्यस्य अप्रस्तुतस्य वस्तुनो व्यवहारस्य अर्थाद्व्यङ्ग्यस्य प्रस्तुते वस्तुनि समारोप इत्यर्थः  ।
     तद्व्यञ्जनं च समैः प्रस्तुताप्रस्तुतसमानैः कार्यलिङ्गविशेषणैरित्यर्थः  ।
     #<लोचना>#

     (लो, ऊ) समासोक्तिरिति  ।
     समैस्तुल्यैर्व्यवहारस्य कृतस्य न तु रूपकवत्स्वात्मनः  ।
     अन्यस्याप्रस्तुतस्य  ।
     ********** टीका संपूर्ण **********
अत्र समेन कार्येण प्रस्तुतेऽप्रस्तुतव्यवहारसमारोपः  ।
यथा--
"व्याधूय यद्वसनमम्बुजलोचनाया वक्षोजयोः कनककुम्भविलासभाजोः  ।
आलिङ्गसि प्रसभमङ्गमशेषमस्या धन्यस्त्वमेव मलयाचलगन्धवाह !"  । ।
अत्र गन्धवाहे हठकामुकव्यवहारसमारोपः  ।
     ************* टीका *************
     #<विज्ञप्रियः>#

     (वि, झ) व्याधूयेति  ।
     वक्षोजयोर्वसनं व्याधूय दूरीकृत्येत्यर्थः  ।
     अत्रालिङ्गनं कार्यं  ।
     सम्बोध्यत्वेन मलयानिलः प्रकृतः  ।
     यथा वा मम---"उल्लास्य लास्यनिलयं विपुलोरुयुग्मं प्रोत्क्षिप्य बाहुलतिकामतिकान्तगात्र्यः  ।
     यं साभिलाषमनसः प्रमदा भजन्ते पुण्यात्मने शिशिरपावन ते नमोऽस्तु  । ।
     "अत्र नायिकाव्यवहारारोपभजनं कार्य्यं सम्बोध्यत्वेन पावनः प्रकृतः  ।
     #<लोचना>#

     (लो, ऋ) व्याधूयेत्यत्र गन्धवाहे हठकामुकव्यवहारसमारोपे लिङ्गसाम्यस्यापि प्रयोजकत्वे वसनव्याधूननादिकार्यसाम्यप्राधान्यादन्योदाहरणं  ।
     एवमन्येष्वपि समासोक्त्युदाहरणेषु  ।
     कार्य्यलिङ्गविशेषणानां क्वचिद्द्वयोः क्वचित्त्त्रयाणां वा समावेशेऽपि बोध्यं  ।
     ********** टीका संपूर्ण **********
लिङ्गसाम्येन यथा--
"असमाप्तजिगीषस्य स्त्रीचिन्ता का मनस्विनः  ।
अनाक्रम्य जगत्कृत्स्नं नो सन्ध्यां भजते रविः"  । ।
अत्र पुंस्त्रीलिङ्गमात्रेण रविसन्ध्ययोर्नायकनायिकाव्यवहारः  ।
     ************* टीका *************
     #<विज्ञप्रियः>#

     (वि, ञ) असमाप्तेति  ।
     स्पष्टार्थः  ।
     परार्द्धे दृष्टान्तः  ।
     सन्ध्यां सायंसन्ध्यां  ।
     नायकव्यवहार इत्यत्रैकशेषः  ।
     यद्यप्यत्र जिगीषुरेव प्रकृततयोपमेयभूतो रविरप्रकृतः, तथापि व्यङ्ग्यनायिकापेक्षया वाच्यो रविरापेक्षिकः प्रकृतः  ।
     ********** टीका संपूर्ण **********
विशेषणसाम्यं तु श्लिष्टतया, साधारण्येन, औपम्यगर्भत्वेन च त्रिधा  ।
श्लिष्टतया यथा मम--
     ************* टीका *************
     #<विज्ञप्रियः>#

     (वि, ट) श्लिष्टतयेति  ।
     श्लिष्टशब्दस्यैवोभयविशेषणत्वेन इत्यर्थः  ।
     साधारण्येनेति  ।
     आर्थोरूपविशेषणस्योभयसाधारण्येनेत्यर्थः  ।
     औपम्यगर्भत्वमौपम्यप्रतीत्यनन्तरमप्यप्रस्तुतत्वव्यवहारारोपः  ।
     तस्य च त्रिधात्वं वक्ष्यते  ।
     #<लोचना>#

     (लो, é) पुंस्त्रीलिङ्गत्वमात्रेणेति  ।
     प्राधान्यतो हेतुभूतेनेत्यर्थः  ।
     श्लेष्टतया व्द्यर्थतया  ।
     साधारण्येन सम्बन्धभेदभिनैकधर्मवत्त्वेन  ।
     ********** टीका संपूर्ण **********
"विकसितमुखीं रागासङ्गाद्रलत्तिमिरावृतिं दिनकरकरस्पृष्टामैन्द्रीं निरीक्ष्य दिशं पुरः  ।
जरठलवलीपाण्डुच्छायो भृशं कलुषान्तरः श्रयति हरितं हन्त ! प्राचेतसीं तुहिनद्युतिः"  । ।
अत्र मुखरागादिशब्दानां श्लिष्टता  ।
     ************* टीका *************
     #<विज्ञप्रियः>#

     (वि, ठ) विकसितमुखीमिति  ।
     प्रभातवर्णनमिदं  ।
     हन्त खेदे  ।
     ऐन्द्रीं दिशं दिनकरकरस्पृष्टां पुरः सम्मुखे निरीक्ष्य जरठस्य कठिनस्य लवलीफलस्येव पाण्डुच्छायः सन्तुहिनद्युतिः कलुषान्तरः कलङ्कमलिनान्तरः प्रायेतसीं प्रतीचीं हरितं श्रयति  ।
     लवलीफलस्य पक्तत्वे सति काठिन्यं पाण्डुरत्वं च  ।
     शशिनः पाण्डुरत्वदर्शनात् ।
     ऐन्द्रीं कीदृशीं विकसितमुखीं, प्राप्तप्रकाशसम्मुखीं  ।
     रागासङ्गात्, किरणरक्तिमाहसङ्गाद्गलत्तिमिररूपावरणां  ।
     हन्तेत्यनेन खेदप्रकाशनं  ।
     स्वाक्रान्तां दिशं विरोधिनाऽक्रान्तां दृष्ट्वा दुः खेन पाण्डुरःसन्दिगन्तरमाश्रयतीति वाक्यार्थभिप्रायः  ।
     अप्रस्तुतस्य व्यञ्जनया रविचन्द्रयोरैन्द्रीप्राचेतसीदिशोश्चारोपः  ।
     तथा हि---स्वनायिकां स्मेरमुखीं अनुरागेण गलिताङ्गावरणां करेण स्पृशन्तं परनायकं दृष्ट्वा दुः खात्पाण्डुरच्छायो नायकस्तां त्यक्त्वा नायिकान्तरमाश्रयतीत्येवं व्यवहारस्य प्राचीरव्योः प्रतीचीचन्द्रयोश्चारोपः  ।
     तत्र च सम्मुखमुखोभयाश्लिष्टमुखपदरागकरपदानां श्लिष्टतेत्याह अत्र मुखेति  ।
     #<लोचना>#

     (लो, ë) विकसितेति  ।
     मुखमारम्भो वदनं च  ।
     रागो लौहित्यमासक्तिश्च  ।
     करः किरणो हस्तश्च  ।
     श्लिष्टतेत्ययमाशयः श्लेषाच्चातिशयोक्तिप्रयोजने नायकव्यवहारे बीजं  ।
     ********** टीका संपूर्ण **********
अत्रैव हि "तिमिरावृतिम्" इत्यत्र "तिमिराशुकम्" इति पाठे एतदेशस्य रूपणेऽपि समासोक्तिरेव, न त्वेकदेशविवर्ति रूपकम्, तत्र हि तिमिरांशुकयो रूप्यरूपकभावो द्वयोरावरकत्वेन स्फुटसादृश्यतया परसाचिव्यमनपेक्ष्यापि स्वमात्रविश्रान्त इति न समासोक्तिबुद्धिं व्याहन्तुमीशः  ।
#<लोचना>#

(लो, ए) स्फुटसादृश्यतया मुखचन्द्रयोरिवेत्यर्थः  ।
परसाचिव्यं, परस्य शब्दार्थस्य वा रोपणस्य साचिव्यं साहाय्यं  ।
स्वमात्रे नतु शब्दान्यापेक्षी  ।
********** टीका संपूर्ण **********
यत्र तु रूप्यरूपकयोः सादृश्यमस्फुटं तत्रैकदेशान्तररूपणं विना तदसङ्गतं स्यादित्यशाब्दमप्येकदेशान्तररूपणमार्थमपेक्षत एवेति तत्रैकदेशविवर्तिरूपकमेव  ।
     ************* टीका *************
     #<विज्ञप्रियः>#

     (वि, ड) न त्वेकदेशविवर्त्तिरूपकमिति  ।
     ऐन्द्रीप्रधाननायिकानिरूपणं व्यङ्ग्यं  ।
     तद्धर्मरूपस्यांशुकरूपस्यैकदेशस्य तिमिररूपस्य वाच्यत्वेन वाच्यत्वेन तत्प्रसक्तिर्बोध्या  ।
     तद्भावे हेतुमाह---अत्र हीति  ।
     रूपकान्तरस्याऽक्षेपे एव यत्र वाच्यो रूप्यरूपकभावो, न तु स्वस्य स्फुटसादृश्यात्तत्रैव वाच्यरूपकान्तरस्य आक्षेपत्वेन एकदेशविवर्त्तिरूपकं  ।
     तदुदाहरणं च "जस्स रणन्ते" इति दर्शयिष्यते  ।
     प्रकृते तु अंशुकतिमिरयोः स्फुटसादृश्यादार्थरूपकनिरपेक्षः स्वतो रूप्यरूपकाभाव इत्यतो नैकदेशविवर्त्तितेत्यर्थः  ।
     स्वमात्रविश्रान्तः स्वतन्त्रः  ।
     एकदेशविवर्त्तिनो विषयं दर्शयति  ।
     अशाब्दमित्यस्य विवरणस्य व्यङ्ग्यमित्यर्थः  ।
     ********** टीका संपूर्ण **********
यथा--
"जस्स रणन्तेउरए करे कुणन्तस्स मण्डलग्गलां  ।
रगसंमुही वि सहसा परम्मुही होइ रिउसेणा"  । ।
अत्र रणान्तः पुरयोः सादृश्यमस्फुटमेव  ।
     ************* टीका *************
     #<विज्ञप्रियः>#

     (वि, ढ) जस्स रणन्ते इति  ।
     "यस्य रणान्तः पुरे करे कुर्वतो मण्डलाग्रलतां  ।
     रससम्मुख्यपि सहसा पराङ्मुखी भवति रिपुसेना"  । ।
     इति सं दृ  ।
     मण्डलाग्रलतां खड्गलतां  ।
     रसो युद्धरस एव  ।
     व्यङ्ग्यप्रतिनायिकापक्षे शृङ्गाररसः  ।
     भीत्यः पराङ्मुखी, तयैव लज्जया पराङ्मुखता मुखस्य पराश्रयत्वेन  ।
     रण एव अन्तः पुरं तत्र स्त्रीलिङ्गशब्दार्थत्वेन मण्डलाग्रलतया रूप्यमाणनायिकाव्यञ्जनात् ।
     स्वकरेकुर्वतो राज्ञोऽपि नायकत्वं व्यङ्ग्यं  ।
     तद्भ्रष्टायां रिपुसेनायामपि स्त्रीलिङ्गशब्दार्थत्वेन रूप्यमाण प्रतिनायिका व्यङ्ग्या अत्र रणेऽन्तः--पुररूपणमेकदेशविवर्त्ति  ।
     #<लोचना>#

     (लो, ऐ) तर्हि कः पुनरेकदेशविवर्त्तिरूपकस्य विषय इत्याशङ्क्याह---तत्र त्विति  ।
     "जस्स रणन्तौरऽ इत्यादौ रणान्तः पुरादिकयो रूप्यरूपकयोरेकदेशान्तररूपणं मण्डलाग्रलतादिषु राजनायिकात्वाद्यारोपं विनास्फुटमेव  ।
     जस्सेति  ।
     "यस्य रणान्तः पुरे करे कुर्वतो मण्डलाग्रलतां  ।
     रससम्मुख्यपि सहसा पराङ्मुखी भवति रिपुसेना"  । ।
     रसा उत्साहोऽनुरागश्च  ।
     ********** टीका संपूर्ण **********
क्वचिच्च यत्र स्फुटसादृश्यानामपि बहूनां रूपणं शाब्दमेकदेशस्य चार्थं तत्रैकदेशविवर्ति रूपकमेव  ।
     ************* टीका *************
     #<विज्ञप्रियः>#

     (वि, ण) नन्वेवमस्फुटसादृश्यसत्त्व एव एकदेशविवर्त्तित्वं, तत्कथं "लावण्यमधुभिः पूर्णमास्यमस्या विकस्वरं  ।
     लोकलोचनरोलम्बकदम्बैः कैर्न पीयते  । ।
     "इत्येकदेशविवर्त्त्युदाहरणं दत्तं  ।
     तत्र लावण्यमधुनो माधुर्यस्य उपादेयत्वपर्य्यवसन्नस्य सादृश्यस्य लोचनभ्रमरयोश्च चाञ्चल्यरूपसादृश्यस्य स्फुटत्वादित्यत आह---यत्रेति  ।
     #<लोचना>#

     (लो, ओ) क्वचिल्लावण्यमधुभिः पूर्णामित्यादौ  ।
     करमुदयमहीधर इत्यादौ  ।
     ********** टीका संपूर्ण **********
रूपकप्रतीतेर्व्यापितया समासोक्तिप्रतीतितिरोधायकत्वात् ।
     ************* टीका *************
     #<विज्ञप्रियः>#

     (वि, त) ननु स्फुटसादृश्यादीनां वहुत्वे एकदेशविवर्त्तित्वमित्यत्र का युक्तिरित्यत्र आह---रूपकप्रतीतेरिति  ।
     व्यापितया बहुत्वेन तस्याश्च बहुत्ववशात्प्रथमोत्पन्नत्वो समासोक्तिविरोधकत्वं  ।
     #<लोचना>#

     (लो, औ) व्यपितयानेकपदाश्रयत्वादिति भावः  ।
     ********** टीका संपूर्ण **********
नन्वस्ति रणान्तः पुरयोरपि सुखसंचारतया स्फुटं सादृश्यमिति चेत्? 

#<लोचना>#

 सुखसञ्चारतयानायासविहारास्पदत्वेन स्वतो मण्डलाग्रलतादीनां नायिकात्वाद्यारोपमनपेक्ष्य  ।
********** टीका संपूर्ण **********
सत्यमुक्तं ; अस्त्येव किंतु वाक्यार्थपर्यालोचनसापेक्षम्, न खलु निरपेक्षम्, मुखचन्द्रादेर्मनोहरत्वादिवद्रणान्तः- पुरयोः स्वतः सुखसञ्चारत्वाभावात् ।
     ************* टीका *************
     #<विज्ञप्रियः>#

     (वि, थ) रणान्तः पुरयोरपि स्फुटसादृश्यात्वमाखङ्कते---नन्वस्तीति  ।
     वाक्यार्थपर्य्यालोचनसापेक्षमिति  ।
     नृपदर्शनाद्रिपुसेनापराङ्मुखत्वं प्रत्यर्थतात्पर्य्यालोचनेन राज्ञः शूरत्वस्य ततो रणेऽभीतत्वस्य च लाभेन तत एव सुखसञ्चारलाभ इत्यर्थः  ।
     रणान्तः पुरयोः स्वतः सुखसञ्चारालाभादिति  ।
     नहि मुखचन्द्रयोर्मनोहरत्वमिव राज्ञो रणे भीतत्वबुद्धिं विना प्रत्यक्षादिना सुखसञ्चारत्वं गम्यमिति भावः  ।
     अत्र रणान्तः पुरयोरिति सञ्चारालाभादित्यत्र सञ्चारत्वाभावादिति क्वचित्प्रामादिक एव पाठः  ।
     ********** टीका संपूर्ण **********
साधरण्येन यथा--
"निसर्गसौरभोद्भ्रान्तभृङ्गसंगीतशालिनी  ।
उदिते वासराधीशे स्मेराजनि सरोजिनी"  । ।
     ************* टीका *************
     #<विज्ञप्रियः>#

     (वि, द) निसर्गेति  ।
     अत्राप्रस्तुतनायिका व्यङ्ग्या  ।
     तत्पक्षे च निसर्गसिद्धमुखसौरभेणोद्भ्रान्तो भृङ्गो यस्यास्तादृशी चासौ सङ्गीतशालिनी चेति समासः  ।
     एवं वासरं दिनमेव  ।
     वासरं गृहं तदधीशे गृहपतौ उदिते इत्यर्थः  ।
     अत्र दर्शितरीत्या निसर्गेति विशेषणान्नायिकाऽपतति  ।
     #<लोचना>#

     (लो, आ) स्मेरा ईषद्धासवती  ।
     ********** टीका संपूर्ण **********
अत्र निसर्गेत्यादिविशेषणसाम्यात्सरोजिन्यां नायिकाव्यवहारप्रतीतौ स्त्रीमात्रगामिनः स्मेरत्वधर्मस्य समारोपः कारणं  ।
#<लोचना>#

(लो, इ) स्त्रीमात्रगामिनः सरोजिन्यामुपचारादेव प्रवृत्तेः, कारणं प्रधानम्, इतरेषां तु तच्छक्तिसाहाय्यमेव  ।
********** टीका संपूर्ण **********
तेन विना विशेषणसाम्यमात्रेण नायिकाव्यवहारप्रतीतेरसम्भवात् ।
     ************* टीका *************
     #<विज्ञप्रियः>#

     (वि, ध) प्राकरणिकरविकमलिनीवृत्तान्तमात्रप्रत्यायकत्वेनापि तदुपपत्तेरित्यतस्तत्प्रत्यायकत्वनियतं स्मेरविशेषणमेवेति वक्तुमाह----अत्र निसर्गेत्यादीति  ।
     स्त्रीमात्रेति; मात्रपदात्सरोजिनीव्यवच्छेदः  ।
     तथा सरोजिन्याः, पुष्पविकाशस्मेरत्वस्यारोपवशात्तस्याः साधारणधर्मत्वं तादृशारोपश्च नायिकाव्यवहारप्रतीतेर्हेतुरित्यर्थः  ।
     विशेषणसाम्यमात्रेणेति  ।
     निसर्गेत्यादिविशेषणसाम्यमात्रेणेत्यर्थः  ।
     असम्भवादिति  ।
     रविकमलिनीवृत्तान्तेनैव तदुपपत्तेरित्यर्थः  ।
     ********** टीका संपूर्ण **********
औपम्यगर्भत्वं पुनस्त्रिधा सम्भवति, उपमारूपसङ्करगर्भत्वात् ।
     ************* टीका *************
     #<विज्ञप्रियः>#

     (वि, न) उपमारूपकेति  ।
     उपमागर्भत्वे रूपकगर्भत्वे उपमारूपकयोः सन्देहसङ्करगर्भत्वे चेत्यर्थः  ।
     गर्भत्वं च तज्ज्ञानपूर्वकत्वं  ।
     नच रूपकगर्भकस्य कथमुपमानगर्भप्रभेद इति वाच्यम्, रूपकस्यापि सादृश्यजनकत्वेन तज्जननत्पूर्वं तद्वोधेन तत्पूर्वत्वादपीत्याह--
     ********** टीका संपूर्ण **********
तत्रोपमागर्भत्वे यथा--
"अदन्तप्रभापुष्पचिता पाणिपल्लवशोभिनी  ।
केशपाशालिवृन्देन सुवेषा हरिणेक्षणा"  । ।
अत्र सुवेषत्ववशात्प्रथमं दन्तप्रभाः पुष्पाणीवेत्युपमागर्भत्वेन समासः  ।
अनन्तरं च दन्तप्रभासदृशैः पुष्पैश्चितेत्यादिसमासान्तराश्रयेण समानविशेषणमहात्म्याद्धरिणेक्षणायां लताव्यवहारप्रतीतिः  ।
     ************* टीका *************
     #<विज्ञप्रियः>#

     (वि, प) तदन्तप्रभेति  ।
     अत्र दन्तप्रभाः पुष्पाणीव इत्यादिरीत्या सर्वत्र पुरुषव्याघ्रादित्वादुपमासमासः  ।
     नच दन्तप्रभैव पुष्पमित्यादिरीत्या रूपकमेवेति वाच्यं  ।
     रूपकस्य बाधकद्वयसत्त्वात् ।
     तथा हि---"उपमितं व्याघ्रादिभिः सामान्याप्रयोगे" इति पाणिन्यनुशासनेनसाधारणधर्माप्रयोगे रूपकसमासबाधादुपमासमासस्यैव व्यवस्थापनादित्येकं बाधकं  ।
     द्वितीयं ग्रन्थकृदेव आह---अत्र सुवेषत्ववशादिति  ।
     अयं भावः  ।
     वेषास्तदारोपितधर्माः  ।
     कटककुण्डलसिन्दूरादीनां दन्तप्रभादीनां च नायिकाधर्मवृत्तिधर्मत्वेनारोपितत्वात् ।
     कटककुण्डलसिन्दूरादीनां दन्तप्रभादीनां च नायिकाधर्मवृत्तिधर्मत्वेनारोपितत्वात् ।
     पुष्पादिभिन्नैः तैः सुवेषप्रतीतिर्न घटते इत्यतः प्रथमं दन्तप्रभादिविशेष्यके व्याघ्रादिसमास एवेत्याह---उपमागर्भत्वेनेति  ।
     ननु तथापि सैवानुपपत्तिः, स्वीयधर्मैः सुवेषत्वासम्भवादित्यत आह---अनन्तरं चेति  ।
     अयमर्थः---सकृदुच्चरितैः शब्दैरसकृच्छक्तिलक्षणाभ्यां बोधासम्भवाद्दर्शितोऽयं पुष्पादिविशेष्यक उपमासमासार्थो व्यङ्ग्य एव  ।
     तात्पर्यवशाच्छक्त्या वाक्यबोधकत्वं वा  ।
     सुवेषत्वोपपत्तिकत्वं च समासद्वयतात्पर्यग्राहकं तेन च सुवेषत्वेपपत्तौ उपपत्तिमाह---समानविशेषणमाहात्म्यादिति  ।
     समासद्वयघटितत्वेनोभयविशेषणात्साम्यं  ।
     एकैकसमासेन एकैकविशेषणमिति भावः  ।
     लताव्यवहारस्तद्वल्लास्यादिः  ।
     #<लोचना>#

     (लो, ई) सुवेषत्ववशात्सुवेषेति पदसामर्थ्यात् ।
     तद्धि नायिकायां मुख्यं नतु लतायामिति नायिकाधर्मिणामेव दन्तप्रभादीनामुपमेयप्रयोजकं, नतु हरिणेक्षणपदोपादानं, प्रस्तुतेतरपदापेक्षयैव समासप्रवृत्तेर्व्यवस्थानात् ।
     अन्यथा दासे कृतागसीत्यादावपि प्राचीनप्रसिद्धेऽपि रूपकसमासविषये उपात्तनायिकानुगुण्येन पुलकाङ्कुरकण्टकाग्रैरित्यत्र उपमासमास एव स्यात् ।
     समासान्तरेण सामग्रीवशादामर्षितेन  ।
     ********** टीका संपूर्ण **********
रूपकगर्भत्वे यथा--
"लावण्यमधुभिः पूर्णम्-" इत्यादि  ।
     ************* टीका *************
     #<विज्ञप्रियः>#

     (वि, फ) लावण्यमध्विति---नच एकदेशविवर्त्तिरूपकोदाहरणमेव प्रागुक्तम्, कथमत्र समासोक्तिरिति वाच्यं  ।
     साम्प्रदायिकमते एकदेशविवर्त्तिरूपकस्थले सर्वत्र व्यङ्ग्यरूप्यांशे समासोक्तित्वस्वीकारात्, यत्र विशेषे तु न स्वीकार इत्यग्रे व्यक्तिर्भविष्यति  ।
     अत्र सामान्यधर्माप्रयोगेऽपि नोपमासमासः  ।
     मधुतुल्यलावण्यस्य पानासम्भवात् ।
     रूपकत्वे तु मधुनः सम्भवत्येव पानं  ।
     आस्यस्यैवात्र पानमुक्तं तस्य चोभयथापि पानासम्भव इति न वाच्यम्, "सविशेषणौ विधिनिषेधौ विशेषणमुपसङ्क्रामतः सति विशेष्ये बोधेऽ इति न्यायान्मधुन्येव चान्वयात् ।
     ********** टीका संपूर्ण **********
सङ्करगर्भत्वे यथा-"दन्तप्रभापुष्प-" इत्यादि  ।
"सुवेषा" इत्यत्र "परीता" इति पाठे ह्युपमारूपकसाधकाभावात्सङ्करसमाश्रयणं  ।
समासान्तरं पूर्ववत् ।
समासान्तरमहिम्ना लताप्रतीतिः  ।
     ************* टीका *************
     #<विज्ञप्रियः>#

     (वि, ब) परीतेति पाठे इति  ।
     सुवेषत्वस्य निजधर्मेणासम्भवात्तत्सत्त्वे क्रमशः समासद्वयेनैवोपपत्तिर्दर्शितेत्यतस्तत्र न रूपकोपमायाः सन्देहसङ्करः  ।
     परीतेति पाठे तु परीतत्वं व्याप्तिः पुष्पैर्लावण्यैः सम्भवतीत्यत्र समासद्वयेनोपमारूपकयोर्भवत्येव सन्देह इति भावः  ।
     नच सामान्यधर्माप्रयोगवशादुपमा रूपकं बाधत इति वाच्यं  ।
     रूपकस्य सम्भवे तथा रूपकाबाधात् ।
     सुवेषत्ववशाद्रूपकबाधादेव तथा तद्बाधस्य प्राग्दर्शितत्वात् ।
     सन्देहसङ्करं ग्राहयति---अत्र हीति  ।
     समासान्तरमिति  ।
     विनिगमकाभोवेनोभयसमासान्तरं पूर्ववल्लताप्रतीतिरित्यन्वयः  ।
     तत्र हेतुमाह---समासान्तरमहिम्नेति  ।
     समासान्तरमत्र रूपकसमासः  ।
     तद्वत्त्वे लावण्यमधुभिः पूर्णमित्येकदेशविवर्त्तिरूपकोदाहरणेऽपि समासोक्तित्वमिदं दर्शितं साम्प्रदायिकमतानुसारेणैव  ।
     #<लोचना>#

     (लो, उ) साधकाभावादिति  ।
     परीतत्वस्य हरिणेक्षणायां लतायां च साधारण्येनैव प्रवृत्तेः  ।
     सङ्करसमाश्रयेणेति  ।
     सङ्करोऽत्र उपमारूपकसन्देहसङ्करः  ।
     तदाश्रयेण समासो निर्द्धारिताकारः  ।
     पूर्वं दन्तप्रभासदृशैः पुष्पैश्चितेत्युक्तप्रकारः  ।
     लताप्रतीतिरित्यत्र लतापदं भावप्रधानं  ।
     ********** टीका संपूर्ण **********
एषु च यषां मते उपमासङ्करयोरेकदेशविवर्तिता नास्ति तन्मते आद्यतृतीययोः समासोक्तिः  ।
द्वितीयस्तु प्रकार एकदेशविर्विंतरूपकविषय एव  ।
     ************* टीका *************
     #<विज्ञप्रियः>#

     (वि, भ) केचित्त्वत्रैकदेशविवार्त्तिरूपके समासोक्तिं न मन्यन्ते, किन्तूपमातत्सङ्करगर्भत्व एव तां मन्यन्ते  ।
     तत्र प्रथमं रूपकसमासबाधस्यादर्शितत्वात्तेषां मतं दर्शयति---एषु चेति  ।
     आद्यं दन्तप्रभेत्यादिकं  ।
     तृतीयं परीतत्वपाठविशिष्टं  ।
     तदेवं द्वितीयो लावण्यमधुभैरित्याद्युक्तो रूपकविषय एव न समासोक्तिविषयः  ।
     व्यङ्ग्यरूपकं मुखस्य पद्मत्वं तद्धर्मलावण्यादौ मध्वादिरूपकं वाच्यमित्येकदेशविवर्त्तिसुवेषत्वविशेषणवति दन्तप्रभेत्यादौ  ।
     ********** टीका संपूर्ण **********
पर्यालोचने त्वाद्ये प्रकारे एवदेशविवर्तिन्युपमैवाङ्गीकर्तुमुचिता  ।
     ************* टीका *************
     #<विज्ञप्रियः>#

     (वि, म) पर्यालोचने तु न समासोक्तिर्नाप्येकदेशविवर्त्तिरूपकं किन्त्वेकदेशविवर्त्त्युपमैव इति स्वमतं ग्रन्थकृदाह---पर्यालोचने त्विति  ।
     समासे लुप्तेवकाराल्लावण्यादौ मध्वाद्युपमा वाच्या  ।
     नायिकायां तूपमा व्यङ्ग्या इत्येकदेशविवर्त्तिनी उपमैवेत्येवकारात्समासोक्तिव्यवच्छेदः  ।
     तद्व्यवच्छेदस्तु तत्पर्यालोचनादित्याह---पर्यालोचने त्विति  ।
     विशेषणसाम्ये यत्समासोक्तिरित्युक्तं तत्र विशेषणस्य साधारणत्वं श्लिष्टत्वं चेति  ।
     द्वैविध्यमेवोचितं  ।
     औपम्यगर्भत्वरूपस्तृतीयप्रकारो नोचितः  ।
     तत्र दन्तप्रभापुष्पमिवेत्युपमासमासबोधे हरिणेक्षणा लते वेति बोधस्य समासद्वयकुसृष्टिकल्पनं विनैवोपपत्तिरित्येवं पर्यालोचना  ।
     एवं चाद्यप्रकाररीतेस्तृतीयप्रकारेऽपि सम्भवात्तत्राप्येकदेशविवर्त्युपमैवेत्यत्र उपमागर्भाविशेषणिका समासोक्तिर्नास्त्येवेत्यभिप्रायः  ।
     आद्ये प्रकारे इत्युपलक्षणमेव  ।
     #<लोचना>#

     (लो, ऊ) इह चौपम्यगर्भस्यैवं त्रैविध्यसम्भवेऽपि द्वितीयोदाहरणं एकदेशविवर्त्तिरूपकविषय एवेति न पूर्वोत्तरविरोध इत्याह---एषु चेति  ।
     आद्यं दन्तप्रभाइत्यादि पद्यं  ।
     तृतीयं तदेव सुवेषा इत्यत्र परीतपाठयुक्तं  ।
     द्वितीयो लावण्यमधुभिः पूर्णमित्यादिपद्यवस्थितः  ।
     नच प्रथमतृतीययोरपि समासोक्तिरित्याह---पर्यालोचने त्विति  ।
     पर्यालोचने तत्त्वतो विवेचने उचिता हरिणेक्षण लतेवेति प्रतीतेः  ।
     ********** टीका संपूर्ण **********
अन्यथा--
     ************* टीका *************
     #<विज्ञप्रियः>#

     (वि, य) अन्यथेति  ।
     समासद्वयकल्पना कुसृष्ट्यैव औपम्यगर्भस्थले समासोक्त्यङ्गीकारे इत्यर्थः  ।
     यत्र समासद्वयकल्पना कुसृष्ट्यसम्भवस्तत्र कथं समासोक्तिरित्यत्राह  ।
     ********** टीका संपूर्ण **********
"ऐन्द्रं धनुः पाण्डुपयोधरेण शरद्दधानार्द्रनखक्षताभं  ।
प्रमोदयन्ती सकलङ्कमिन्दुं तापं रवेरभ्यधिकं चकार"  । ।
     ************* टीका *************
     #<विज्ञप्रियः>#

     (वि, र) ऐन्द्रं धनुरिति  ।
     पाण्डुना पयोधरेण औपम्येनार्द्रनखक्षताभं ऐन्द्रं धनुः दधाना सकलङ्कमिन्दुं प्रसादयन्ती प्रसन्नं निर्मलं कुर्वती शरद्रवेरत्यधिकं तापं ततानेत्यर्थः  ।
     शरदि मेघस्य पाण्डुत्वादिन्दोः निर्मलत्वान्मेघावरणाभावेन रवेस्तापाधिक्याच्च  ।
     अत्र पाण्डुपयोधरेण गौरस्तनेनार्द्रनखक्षतं दधानायाः परनायिकाया गन्तृत्वेन कलङ्किनमुपनायकमनुनयन्त्यास्तत्प्रदर्शनेन पत्युस्तापाधिक्यं जनयन्त्याश्च नायिकायाः समासोक्त्या प्रतीतिः तद्व्यवहारस्य च शरदि प्रतीतिः  ।
     #<लोचना>#

     (लो, ऋ) ऐन्द्रमिति  ।
     पयोधरो मेघः स्तनश्च  ।
     प्रसादनं निर्मलीकरणं, परितोषणं च  ।
     कलङ्को लक्ष्म, कुलादिदोषश्च  ।
     तापः आतपो मनोज्वरश्च  ।
     शरदो नायिकात्वप्रतीतिरित्युक्तं  ।
     तद्विशेषणस्यैव विचारदशारूढत्वात् ।
     रविशशिनोर्टायकप्रतिनायकत्वे सैव मुख्यं पदं निदानं  ।
     सकलङ्कतापशब्दयो रविशशिनोर्मुख्ययोर्वर्णनात्नायकविषयानियतत्वात् ।
     उपमानत्वमाभाशब्दबोध्यं  ।
     वस्तुपर्यालोचनया तद्विचारेण सच्चारणीयं  ।
     धनुराभमिति प्रत्यनुदयप्रसङ्गदिति भावः  ।
     ********** टीका संपूर्ण **********
इत्यत्र कथं शरदि नायिकाव्यवहारप्रतीतिः, नायिकापयोधरेणार्द्रनखक्षताभशक्रचापधारणासम्भवात् ।
     ************* टीका *************
     #<विज्ञप्रियः>#

     (वि, ल) उपमागर्भसमासोक्त्यङ्गीकारे तद्रर्भत्वे च समासद्वयनियमे सा कथं स्यादित्यर्थः  ।
     आर्द्रनखक्षताभमित्यत्रोपमाबोधकस्याभापदस्य सक्त्वे रूपकासम्भवादुपमासमासे च ऐन्द्रे धनुषि आर्द्रनखक्षततुल्यत्वाप्राप्तौ नायिकायां च विशेषणाभावेन तद्विशेषणस्य शरन्नायिकोभयधर्मत्वाभावेन कथं विशेषणसाम्यं कथं तस्यैवोपम्यगर्भात्वं कथं वा समासगर्भद्वयकल्पनमिति मनसिकृत्याह--- नायिकापयोधरेणेति  ।
     तथा च उपमागर्भसमासोक्तिर्नास्त्येव  ।
     किन्त्वत्र पयोधरस्य प्रसादयन्तीति पदस्य सकलङ्कपदस्य तापपदस्य च श्लिष्टविशेषणिका समासोक्तिरेवेयं  ।
     नौपम्यगर्भविशेषणिका इत्युक्तमनेन  ।
     ********** टीका संपूर्ण **********
ननु "आर्द्रनखक्षताभम्" इत्यत्र स्थितमप्युपमानत्वं वस्तुपर्यालोचनया ऐन्द्रे धनुषि सञ्चारणीयं  ।
     ************* टीका *************
     #<विज्ञप्रियः>#

     (वि, व) ननु आर्द्रनखक्षताभमित्यत्रार्द्रनखक्षतमुपमानं  ।
     ऐन्द्रं धनुश्चोपमेयं  ।
     धारणान्वयश्चोपमेव एव बोधितस्तेनासम्भवो दर्शितः  ।
     मनसा तु आर्द्रनखक्षतस्योपमानत्वं धनुषि बोध्यं  ।
     क्षते तु तदुपमेयत्वं बोध्यं  ।
     तथा च तत्क्षतधारणं स्तनस्य सम्भवत्येव इत्यत उपमागर्भसमासोक्तिरेवात्रापीति कथमुपमागर्भसमासोक्तिविलोप इत्याशङ्कते---नन्विति  ।
     स्थितमपि इति  ।
     नखक्षते स्थितमपीत्यर्थः  ।
     इदमुपलक्षणं  ।
     धनुषि स्थितमुपमेयत्वमपि नखक्षते सञ्चारणीयमित्यापि बोध्यं  ।
     तत्सञ्चारस्यैव प्रकृतस्तनधरणोपयोगित्वात् ।
     पर्यालोचनयेति  ।
     पयोधरादिपदश्लेषात्तादृशार्थपर्यालोचनयेत्यर्थः  ।
     ********** टीका संपूर्ण **********
यथा--"दध्ना जुहोति" इत्यादौ हवनस्यान्यथासिद्धेर्दध्नि सञ्चार्यते विधिः  ।
एवञ्चेन्द्रचापाभमार्द्रनखक्षतं दधानेति प्रतीतिर्भविष्यतीति चेत्? न, एवंविधनिर्वाहे कष्टसृष्टिकल्पनादेकदेशविवर्त्युपमाङ्गीकारस्यैव ज्यायस्त्वात् ।
     ************* टीका *************
     #<विज्ञप्रियः>#

     (वि, श) शब्देनैकत्र बोधितार्थस्यान्यत्र सञ्चारे दृष्टान्तमाह--यथा दध्नेति  ।
     आक्यातेन हवनस्येव प्रकृतस्तनधारणोपयोगित्वाद्बोध्यते  ।
     हवनस्य तु "हविषा जुहोतिऽ इति वाक्यरूपादन्यतः सिद्धेः सिद्धस्य च विधेयत्वासम्भवपर्यालोचनया तदेव विधेयत्वं यत्त्वसिद्धं  ।
     अतो दध्नि सञ्चार्यते इत्यर्थः  ।
     दध्नो ह्ॐअकरणत्वस्यान्यतः प्राप्त्यभावात् ।
     तथा चैवं रीत्या धनुरुपमेयनखक्षतधारणं पयोधरे सम्भवति, इत्युपमागर्भसमासोक्तिरस्त्येव  ।
     कथं तद्विलोप इत्याह---एवंविधनिर्वाहे इति  ।
     एवंविधया निर्वाह इत्यर्थः  ।
     एकदेशविवर्त्युपमाङ्गीकारस्यैवेति  ।
     उपमागर्भसमासोक्तिर्नास्त्येवेति भावः  ।
     #<लोचना>#

     (लो, é) शब्दशक्त्यर्पितलभ्यस्यार्थस्य पर्यालोचनायामन्यथाभावे दृष्टान्तमाह---यथेति  ।
     विधिः कर्त्तव्यतोपदेशः  ।
     अत्र हि होतव्यमित्यर्थे जुहोतिना यद्यपि ह्ॐअविधानोपदेशः प्रतीयते तथापि वाक्यान्तरलभ्ये तस्मिन्"अप्राप्ते हि शास्त्रमर्थवदि" ति नयेन पिष्टपेषणवदुपदेशवैयर्थ्यादत्रानुक्त एव दध्नः करणत्वांशे पर्यवस्यत्युपदेशः  ।
     प्रकृतोदाहणे सञ्चारणशरीरं दर्शयति-प्रतीतिः हि पर्यालोचनोत्पन्ना  ।
     एवंविधेति  ।
     अयमर्थः  ।
     समनन्तरोक्तप्रकारेण दध्नो हवनविधिसञ्चारणवदिन्द्रधनुषि चौपम्यसञ्चारणमयुक्तं  ।
     शब्दानां हि प्रधानक्रियानिवर्त्तकस्वक्रियाभिसम्बन्धात्साध्यायमानता न्यायसिद्धा, तेन दध्नि विधिसञ्चरणं  ।
     आर्द्रनखक्षताभमित्यत्रार्द्रनखक्षतसम्बन्धादाभाशब्दस्यार्थस्य औपम्यस्य च तत्परित्यागेन सम्बद्धे इन्द्रधनुषि सञ्चारणे दृष्टान्तदार्ष्टान्तिकयोर्वैषम्यमित्यनिर्वाहात्; यथा कथञ्चिन्नर्वाहे वा न स्वारसिकीति कष्टा या सञ्चारणसृष्टिः तस्याः कल्पनादस्योत्पादानाद्ज्यायस्त्वादनायससिद्धत्वेन  ।
     ऐन्द्रं धनुरित्यादौ अर्थापत्तिः  ।
     ऐन्द्रं धनुरित्यादौ मुख्यतया वर्त्तमानस्य उपमामात्रे विशेषेण समासोक्त्युद्दीपकस्य प्रसादनक्रियादेः सद्भावः; तस्यानुभावात् ।
     ********** टीका संपूर्ण **********
अस्तु वात्र यथाकथञ्चित्समासोक्तिः  ।
"नेत्रैरिवोत्पलैः पद्मैः-" इत्यादौ चान्यगत्यसम्भवात् ।
     ************* टीका *************
     #<विज्ञप्रियः>#

     (वि, ष) ननु प्राचीनोक्तत्वात्कष्टसृष्टिकल्पनापि कार्य्या  ।
     एकदेशविवर्त्युपमा तु प्राचीनैरनुक्ताप्युदाहरणेऽदृष्टा नाङ्गीकर्त्तव्येत्यत उदाहरणे दृष्टत्वं दर्शयितुमाह--अस्तु वेति  ।
     "नेत्रोरिवोत्पलै" रित्यादौ  ।
     नेत्रौरिवोत्पलैः पद्मैर्मुखैरिव सरः श्रियः  ।
     पदे पदे विभान्ति स्म चक्रवाकैः स्तनैरिव  । ।
     इत्यत्र एकदेशविवर्त्युपमोदाहरणे कष्टसृष्टिरूपगत्यन्तराभावादित्यर्थः  ।
     एतदनन्तरं च उपमागर्भसमासोक्त्यसम्भवात् ।
     एकदेशविवर्त्युपमैवेति शेषः पूरणीयः  ।
     न चात्राप्युत्पलैरिव नेत्रैरित्युपमानोपमेयभाववैपरीत्यं सञ्चार्य्यतां कथं गत्यन्तरभाव इति वाच्यं  ।
     तदा सरः श्रीषु नेत्रादिबोधात्सरः श्रिय इव नायिका इति पर्यवसाने प्रक्रान्तसरः श्रीवर्णनाभावापत्तेः  ।
     ********** टीका संपूर्ण **********
किं चोपमायां व्यवहारप्रतीतेरभावात्कथं तदुपजीविकायाः समासोक्तेः प्रवेशः  ।
यदाहुः--
     ************* टीका *************
     #<विज्ञप्रियः>#

     (वि, स) नन्वेवं "दन्तप्रभे" त्यत्र उपमागर्भसमासोक्तिर्नेत्रैरिवोत्पलैरित्यत्रैकदेशविवर्त्युपमा इति कथमुपमागर्भसमासोक्तिविलोप इत्यत आह---किञ्चेति  ।
     #<लोचना>#

     (लो, ë) प्रत्युत "नेत्रैरिवोत्पलै" रित्युपमासाधकसद्भावात् ।
     यत्पुनरुक्तं राघवानन्दैः सरः श्रीनिष्ठं लिङ्गसाम्यं समासोक्तिप्रयोजकमिति; तदसत्व्यवहारप्रतीतिसाधकाभावात् ।
     लिङ्गसाम्यमात्रेण समासोक्तिप्रतीतौ "दृश्यते सखि ! शीतांशुः" इत्यादावप्यतिप्रसङ्गात् ।
     किन्तु प्रस्तुतमपेक्ष्यैव समासोक्तिः क्रियते इति स्वयमनन्तरमेवोक्तं  ।
     तत्कथं युष्मन्मतेऽपि लिङ्गसाम्ये समासोक्तिप्रतीतिरिति चेत् ।
     समनकार्यलिङ्गविशेषणानां लक्ष्येषु द्वयोः त्रयाणऽं वा सद्भावे प्राधान्येन व्यवहार इति  ।
     यच्चोक्तं तैरपि "नेत्रैरिवोत्पलै" रित्यादावुत्प्रेक्षापि  ।
     तदत्यन्तमनुचितं  ।
     हेत्वभावेऽध्यवसानस्याननुत्थानात् ।
     किञ्चैवं "मुखेन कमलेनेव विभाति हरिणेक्षणा"इत्यादावपि हरिणेक्षणायां नलिनीव्यवहारसमारोपेण समासोक्त्युत्प्रेक्षयोः समवेशः स्यात् ।
     एतत्सर्वं गर्भोकृत्य प्राचीनाचार्य्यसम्मतिं दर्शयति--यदाहुरिति  ।
     ********** टीका संपूर्ण **********
"व्यवहारोऽथवा तत्त्वमौपम्ये यत्प्रतीयते  ।
तन्नौपम्यं समासोक्तिरेकदेशोपमा स्फुटा"  । ।
     ************* टीका *************
     #<विज्ञप्रियः>#

     (वि, ह) व्यवहारोऽथवेति  ।
     ऐन्द्रं धनुरित्यादौ उपमानोपमेयभाववैपरीत्यसञ्चारणोक्तेः कष्टसृष्टिककल्पनारूपं दूषणमुक्त्वा औपम्यगर्भसमासोक्त्यङ्गीकारे दूषणान्तरं ददत इतीयं कारिका  ।
     अतो दूषणऽन्तरत्वबोधकमथवेति  ।
     यद्यस्मात्काव्यलिङ्गादिसाम्यहेतुकसमासोक्तौ यथाव्यवहारसमारोपः प्रतीयते तद्वदौपम्यगर्भत्वममुष्मान्न प्रतीयते  ।
     तत्तस्मान्नौपम्यसमासोक्तिरङ्गीकार्य्योति शेषः  ।
     किन्तु तादृशे स्थले एकदेशोपमा एकदेशविवर्त्युपमैव स्फुटेत्यर्थः  ।
     तथा चौपम्यगर्भा समासोक्तर्नास्त्येवेत्युक्तं  ।
     #<लोचना>#

     (लो, ए) यद्यस्माद्व्यवहारः समासोक्तिवत्तत्त्वं रूपकवदौपम्येन प्रतीयते  ।
     तदौपम्यगर्भकसमासोक्तिर्न  ।
     अत एवालङ्कारसर्वस्वकृताप्युक्तं  ।
     नेत्रैरिवोत्पलैरित्यादौ सरः श्रिया नायिकात्वप्रतीतिर्न समासोक्त्या विशेषणसाम्याभावात् ।
     तस्मान्नायिकात्र उपमानत्वेन प्रतीयते, नतु सरः श्रीधर्मत्वेन नायिकात्वप्रतीतिरिति  ।
     एकदेशविवर्तिन्युपमैवोपास्येते  ।
     एतेन दन्तप्रभापुष्पेत्यादौ पदानामुपमानरूपकसमाससम्भवेन हरिणेक्षणाया लतायाश्च विशेषणत्वे सम्भवत्यपि ऐन्द्रं धनुरित्यादौ च कष्टकल्पितोक्तयुक्तिसद्भावेऽपि चोक्तप्रकारेणावश्याभ्युपगन्तव्यतथैकदेशविवर्त्युपमयैव व्यवहारो युक्तः  ।
     तथाच भाषणम्-- "अर्के चेन्मधु विन्देत किमर्थं पर्वतं व्रजेत्" इति  ।
     ********** टीका संपूर्ण **********
एवञ्चोपमारूपकयोरेकदेशविवर्तिताङ्गीकारे तन्मूलसङ्करेऽपि समासोक्तेरप्रवेशो न्यायसिद्ध एव, तेनौपम्यगर्भविशेषणोत्थापितत्वं नास्या विषय इति  ।
     ************* टीका *************
     #<विज्ञप्रियः>#

      उपमाया रूपकस्य एकदेशविवर्तित्वे तुल्यन्यायादुभयत्रैव समासोक्त्यप्रवेशे तदुभयसन्देहसङ्करस्थलेऽपि समासोक्तिर्नास्तीत्याह----एवं चेति  ।
     नास्या विष्य इति  ।
     आस्याः समासोक्तेरित्यर्थः  ।
     #<लोचना>#

     (लो, ऐ) तन्मूलसङ्करे दन्तप्रभेत्यादौ परीतेति पाठे यत्पुनरुक्तं कैश्चित् ।
     सन्देहसङ्करे सन्देहास्पदत्वेनाव्यवस्थितत्वाद्रूपकोपमयोरभाव इति तन्न  ।
     द्वयोरपि साधकबाधकाभावेन पर्य्यन्तेऽप्यन्यूनानतिरिक्तत्वेन वृत्तौ हि सन्देहसङ्कराङ्कारः  ।
     नतु स्थाणुर्वा पुरुषो वेति असंशयवर्तित्वज्ञानदशायां क्वचित्कस्यचिन्मिथ्यात्वं क्वचिद्द्वयोरपि  ।
     अन्यथा तत्र प्राचीनोक्तलौकिकहारमुद्रिकादिसंसृष्ट मुकुटाद्यलङ्कारसादृश्यमनुपपन्नं स्यात् ।
     नच सन्देहसङ्करस्य निर्वाहः शक्यक्रिय इति वक्तुं न युक्तं, वैचित्र्यस्यानुभवसिद्धत्वात्तस्यैव चालङ्कारत्वात् ।
     किञ्च क्षीरनीरन्यायेन मिश्रणेन सङ्कर इति प्राच्याः  ।
     तयोश्च मिश्रणेन चैकस्य द्वयोर्वा भावः  ।
     किन्त्वत्र एकतरिनिश्चयाभावमात्रेण सन्देहसङ्करव्यवहार इत्यलं बहुना  ।
     उपसंहरति--तेनेति  ।
     अस्याः समासोक्तेः  ।
     ********** टीका संपूर्ण **********
विशेषणसाम्ये श्लिष्टवेशेषणोत्थापिता साधारणविशेषणोत्थापिता चेति द्विधा  ।
कार्यलिङ्गयोस्तुल्यत्वे च द्विविधेति चतुः प्रकारा समासोक्तिः  ।
सर्वत्रैवात्र व्यवहारसमारोपः कारणं  ।
     ************* टीका *************
     #<विज्ञप्रियः>#

     (वि, ख) औपम्यगर्भत्वं समासोक्तेर्निरस्य चतुर्विधमेव समासोक्ते रूपं संहृत्य व्यवस्थापयति---विशेषणसाम्ये श्लिष्टेत्यादि  ।
     व्यवहारसमारोपस्याप्यत्र चातुर्विध्यं वक्तुमाह---सर्वत्र चेति  ।
     ********** टीका संपूर्ण **********
स च क्वचिल्लौकिके वस्तुनि लौकिकवस्तुव्यवहारसमारोपः, शास्त्रीये वस्तुनि शास्त्रीयवस्तुव्यवहारसमारोपः, लौकिके वा शास्त्रीयवस्तुव्यवहारसमारोपः, शास्त्रीये वा लौकिकवस्तुव्यवहारसमारोप इति चतुर्धा  ।
#<लोचना>#

(लो, ओ) लौकिके सर्वमार्गसाधारणे  ।
शास्त्रीये विद्याव्युत्पत्तिविशेषगम्ये  ।
********** टीका संपूर्ण **********
तत्र लौकिकवस्त्वपि रसादिभेदादनेकविधं  ।
शास्त्रीयमपि तर्कायुर्वेदज्योतिः शास्त्रप्रसिद्धतयोति बहुप्रकारा समासोक्तिः  ।
दिङ्मात्रं यथा--"व्याधूय यद्वसनम्-" इत्यादौ लौकिके वस्तुनि लौकिकस्य हठकामुकव्यवहारादेः समारोपः  ।
"यैरेकरूपमखिलास्वपि वृत्तिषु त्वां पश्यद्भिरव्ययमसंख्यतया प्रवृत्तं  ।
लोपः कृतः किल परत्वजुषो विभक्ते--
स्तैर्लक्षणं तव कृतं ध्रुवमेव मन्ये"  । ।
अत्रागमशास्त्रप्रसिद्धे वस्तुनि व्याकरणप्रसिद्धवस्तुव्यवहारसमारोपः  ।
एवमन्यत्र  ।
     ************* टीका *************
     #<विज्ञप्रियः>#

     (वि, ग) यैरेकरूपमिति  ।
     परमेश्वरं प्रति कस्यचिदुक्तिरियं  ।
     अखिलासु वृत्तिषु संसारेषु एकरूपमद्वितीयं त्वां पश्यद्भिर्यैर्जनैः परत्वजुषो भिन्नत्वविषयाया विभक्तेर्विभागस्य लोपः कृतः  ।
     तदैतद्दर्शनाद्भेदबुद्धिर्न कृतेत्यर्थः  ।
     तैरेव तस्य च ध्रुवं ध्रुवत्वं लक्षणं कृतमित्यहं मन्ये  ।
     ध्रुवमिति भावप्रधाननिर्द्देशः  ।
     त्वां कीदृशं अव्ययं अक्षयम्, असंख्यतया संख्यातुमशक्यतया प्रवृत्तं असंख्यपदानुवृत्तित्वात् ।
     अत्र श्लिष्टविशेषणसामर्थ्यादपिकारदव्ययप्रतीतिः  ।
     तेषामपि हि अखिलपदसाहित्येन वृत्तिषु स्थितेष्वेकरूपं विकाराहित्यात्तदर्थे संख्याराहित्यं  ।
     परस्याः सुब्विभक्तेर्लोपश्च कृतः इति ध्रुवं निश्चितं मन्ये  ।
     ईदृशं त्वां पश्यद्भिर्विभक्तिलोपं कुर्वद्भिः चादीनामीदृशत्वं लक्षणं चिह्नं कृतमित्येवं भावः  ।
     अत्रेति  ।
     आगमशास्त्रं वेदः  ।
     व्याकरणप्रसिद्धं वस्तु चकारादि  ।
     तद्वद्व्यवहारश्च शब्दात्मकत्वं  ।
     ईश्वरे तदारोपस्यापि शब्दब्रह्मात्मकत्वात् ।
     एवमन्यत्रेति  ।
     तत्र चान्यशास्त्रव्यवहारसमारोपो वेदशास्त्रप्रसिद्धे वस्तुनि ईश्वरे यथा मम  ।
     "यस्यौज्ज्वल्यं द्युतिभिरधिकं विग्रहेरलङ्कृतीनां यत्पादान्ते लघुरपि पतत्गौरवं सम्प्रयाति  ।
     छन्दः  ।
     सिद्धाक्षरतनुरसौ सद्रुणः शब्दमूर्त्तिः पुण्यश्लोको मनसि सततं सन्निधिं मे प्रयातु"  । ।
     इत्यत्र वाक्ये प्रस्तुतोर्ऽथो यथासौ पुण्यश्लोकः परमेश्वरो मे मनसि सततं सन्निधिं प्रयातु  ।
     यस्य विग्रहे शरीरेऽलङ्कृतीनां कौस्तुभभूषणऽनां द्युतिभिरधिकं औज्ज्वल्यं, यत्पादान्ते लघुर्निकृष्टोऽपि पतन्गौरवं गुरुत्वं उत्तमत्वं सम्प्रयाति  ।
     असौ पुण्यश्लोकः कीदृशः  ।
     छन्दसि वेदे सिद्धाक्षररूपा अस्खलनरूपा तनुर्यस्य तादृशः सद्रुण ऐश्वर्य्यरूपगुणवान् ।
     शब्दमूर्त्तिधरस्यैते विष्णोरंशा इति विष्णुपुराणं  ।
     अत्र श्लिष्टविशेषणैर्व्यञ्जनया पुण्यस्योत्तमश्लोकस्य कविरिव प्रतीतिः  ।
     तस्यापि विग्रहे समासेऽलङ्कृतीनां अनुप्रासोपमादीनां द्युतिभिः शोभाभिरधिकं औज्ज्वल्यं तत्पादस्य चतुर्थभागस्यान्ते पततो लघुवर्णस्यापि गुरुत्वम्, पदान्तगो गुरुर्वेति छन्दः--शास्त्रे उक्तत्वात् ।
     असौ छन्दसानुष्टुब्त्वादिच्छन्दसा सिद्धो वर्णमयमूर्त्तिः  ।
     मादुर्य्यादिगुणवान्शब्दात्मकश्चेति  ।
     #<लोचना>#

     (लो, औ) एकरूपं सन्मात्रत्वेनाविकारित्वात्प्रत्ययादिविशेषाभावाद्वा  ।
     वृत्तिषु वर्त्तन्ते प्रवर्त्तन्ते आविर्भवन्तीति व्युत्पत्त्या वस्तुषु स्त्रीत्वादिलिङ्गेषु वा आव्ययं क्षयरहितं चकारादिकञ्च  ।
     असंख्यतया प्रवृत्तमनन्तपदार्थरूपेण विवर्तनात् ।
     एकत्रादिसंख्याविरहित्वेन प्रसिद्धेश्च  ।
     परत्वाजुषो भिन्नत्वभाजः विभक्तेर्व्यक्तेर्वस्तुन इति यावत् ।
     लोपः कृतः अभावो निश्चितः  ।
     प्रत्ययत्वेन पराद्भाविन्याः विभक्तेः अवच्छादयति निगूहति  ।
     अनवच्छादितस्वरूपं अगूढस्वरूपं  ।
     पूर्वावस्था लोकप्रसिद्धा  ।
     यदुक्तं चण्डीदासपण्डितैरपि "यत्राप्रकृततादात्म्येन प्रकृतप्रतीतिस्तत्र रूपकं  ।
     यत्रापकृतव्यापारवतः प्रकृतस्य स्वतन्त्रस्यैव प्रतीतिस्तत्र समासोक्तिरिति स्पष्टार्थः  ।
     एवं रूपकेऽपि व्यवहारसमारोपवचनं राघवनन्दानामपास्तं  ।
     ********** टीका संपूर्ण **********
रूपकेऽप्रकृतमात्मस्वरूपसन्निवेशेन प्रकृतस्य रूपमवच्छादयति  ।
इह तु स्वावस्थासमारोपेणावच्छादितस्वरूपमेव तं पूर्वावस्थातो विशेषयति  ।
अत एवात्र व्यवहारसमारोपो न तु स्वरूपसमारोप इत्याहुः  ।
     ************* टीका *************
     #<विज्ञप्रियः>#

     (वि, घ) एकदेशविवर्त्तिरूपकसामासोक्त्योर्भेदमाह---रूपक इति  ।
     एकदेशविवर्त्तिरूपके इत्यर्थः  ।
     अप्रकृतमात्मस्वरूपेति  ।
     अप्रकृतं व्यङ्ग्यरूपं तत्कर्त्तृ  ।
     आत्मस्वरूपसन्निवेशेनेति  ।
     आत्मस्वरूपस्योभेदारोपेण प्रकृतं वाच्यमवच्छादयत्यपह्नवविषयीकरोतीत्यर्थः  ।
     यथा"लावण्यमधुभिः पूर्णम्" इत्यादौ  ।
     इह त्विति  ।
     स्वावस्थाव्यङ्ग्यस्य स्वरूपं तत्समारोपेण तदारोपेणानवच्छादितस्वरूपमह्नुतस्वरूपं तत्प्रकृतं वाच्यं  ।
     पूर्वावस्थातोऽन्यारापितव्यङ्ग्यव्यवहाररूपकावस्थातो विशेषयति आरोपितव्यङ्ग्यव्यवहारं करोतीत्यर्थः  ।
     एकदेशविवर्त्तिरूपके व्यङ्ग्यं रूप्यं वाच्ये आरोपिते यथा व्याधूय वसनमित्यादौ वाच्ये गन्धवहेन कामुकाभेदारोपः  ।
     किन्तु कामुकव्यवहारस्य रत्यर्थं वसनाक्षेपालिङ्गनरूपव्यवहारस्यैवारोपोऽत्र इत्यर्थः  ।
     संवादमाह---अत एवात्र व्यवहारेति  ।
     वस्तुतस्तु व्यङ्ग्यव्यवहाररूपकत्वद्वयमेकदेशविवर्त्तिरूपके समासोक्तितो भेदकं  ।
     ********** टीका संपूर्ण **********
उपमाध्वनौ श्लेषे च विशेष्यस्यापि साम्यम्, इह तु विशेषणमात्रस्य  ।
अप्रस्तुतप्रशंसायां प्रस्तुतस्य गम्यत्वम्, इह त्वप्रस्तुतस्येति भेदः  ।
     ************* टीका *************
     #<विज्ञप्रियः>#

     (वि, ङ) उपमाध्वनितोऽस्य भेदमाह---उपमाध्वनाविति  ।
     अत्र श्लेषेणेत्येव पाठः, श्लेषाकारे द्वयोरेव वाच्यत्वेन व्यङ्ग्यस्यैवाभावात् ।
     श्लेषेण विशेष्यस्यापि साम्यमित्यर्थः  ।
     प्रामादिकपाठे तु श्लेषे सति ततो विशेष्यादिसाम्यमित्यर्थः  ।
     तथापि चकारो निरर्थकः  ।
     अप्रस्तुतप्रशंसातो भेदः स्फुट एव  ।
     #<लोचना>#

      इह चाप्रस्तुप्रशंसायामप्रस्तुतवर्णनामुखेन प्रस्तुतप्रतीतिर्युक्ता तथाच मूलमन्तरेणाप्रस्तुतवर्णनस्यासम्बन्धप्रलापप्रायत्वात् ।
     इह च विशेषणानां वर्णनीयार्थप्रतिपादनेन प्रकरणेन नियमितेऽपि द्वितीयार्थप्रतीतेरनुभवसिद्धेः  ।
     ********** टीका संपूर्ण **********
25. Visvesvara Kavicandra: Camatkaracandrika (1400)

#<यत्रोपमाना त्कथितादुपमेयं प्रतीयते  ।
अतिप्रसिद्धेस्तामाहुस्समासोक्तिं मनीषिणः  । । ८.३७  । ।
श्लाघां गर्हामुपालंभं प्राप्तेयं त्रिविधा भवेत् । । ८.३८  । ।>#

श्लाघावती यथा
उदन्या दैन्यनिर्विण्ण पथिकव्रणबन्धुना  ।
प्राप्यते जन्मसाफल्यमधुना धन्विसिन्धुना  । । ८.*५६  । ।
अत्र पथिकजनप्राणरक्षण मरुदेशसमाधिनोपमानेन प्रतीयमानया च पथिकजनरक्षणलक्षणसाधारणधर्मस्य कलिदोषकलुषीभूतराजलोकभूलोकैकपरायणस्य सिङ्गभूपालस्योक्तिसिद्धौ तच्छायैव श्लाघा प्रतीयत इति सेयं श्लाघावती समासोक्तिः  ।
सैव गर्हावती यथा
एका दैत्यगुरोरुभे मुरभिदस्तिस्रः पशूनां प्रभोरष्टौ द्वादश पद्मगर्भगुहयोर्लङ्कापतेर्विशतिः  ।
अस्माकं तु दृशः सहस्रमिति मा गर्वीय वास्तोष्पते माक्रोधीतरागतिस्मरणतोक्त लज्जा नु ...... तेभवेत्(?)  । । ८.*५७  । ।
अत्राहल्याभिसरणदोषनिमित्तसिद्धलोचन सहस्रेण तदाधिक्यादेव भार्गवादिविशिष्टजनतिरस्कारिणा दुश्च्यवनेनैवोपमानेन प्रतीयमानसामान्यस्यान्यायोपार्जितसमृद्धेः न्यायमार्गप्रवण सिङ्गभूपालादिप्रभुवर्गविभाषेण कस्य चिद्भूपालाधमस्योपमेयस्योक्तिसिद्धावुपमान द्वारेणैवोपमेयनिन्दा विवक्षितेति गर्हावतीयं समासोक्तिः  ।
उपालंभवती यथा
अपि मृदुलैरपि प्रवालैरपि कुसुमैरपि तिक्ततां विदित्वा  ।
उपवससि सखे पलाशया किं परिणतवानपि तिक्त एव निम्बः  । । ८.*५८  । ।
अत्र तिक्तता मूर्धाभिषिक्त्तेन निजेनैवोपमानेन प्रतीयमानसादृस्यस्यैव निष्कम्परसे गुणहीनस्य कस्यचिदवर्णनीयस्योक्तिसिद्धौ परिणतवानपि तिक्त एवेत्युपालंभोक्तिरुपमानजादुपमेयमवलंबत इतीयमुपालंभवती समासोक्तिः  ।
अभिधीयमानसादृश्या श्लाघावती यथा
धृतेराधारस्य स्फुटरटित शुद्धैः कृतमुदा सरस्वत्या नित्यं प्रकटितसुवह्णप्रसरया  ।
सुधर्मातम्बानामिह सुमनसामेकवसते- स्सुवर्णाद्रेः क्षोणीभरणमुचितं नेतरगिरेः  । । ८.*५९  । ।
अत्र सुवर्णगिरिणैवोपमानेन धृत्याधारत्वादिभिरभिधीयमानसादृश्यस्य सिङ्गभूपालस्योपमेयस्योक्तिसिद्धावुपमानमुखादिवोपमेयस्य श्लाघा प्रतीयत इति सेयं यथोक्ता  ।
सैव गर्हावती यथा
वाताहारतयेंद्रियार्थं विरतिस्संसूचिता सैकते सर्वाङ्गीणनिमज्जनात्प्रकटिता दुष्कर्मदूरीक्रिया  ।
इत्थं विद्धमुपास्य तैर्थिकजन ग्रासादुदग्रात्मने मायामांसलशिंशुमार भवते दूरेण बद्धाञ्जलिः  । । ८.*६०  । ।
अत्र शिंशुमारेणोपमानेनाभिधीयमानसादृस्यस्य कस्यचिद्द्वारवर्तिनो दांभिकस्योपमेयस्योक्तिसिद्धादुपमानमुखादुपमेयस्य गर्हा प्रतीयत इति सेयमभिधीयमानसादृश्यगर्हावती समासोक्तिः  ।
सैवोपालंभवती यथा
वारांनिधेर्बुधमनोरथसिद्धिहेतोर्मर्यादया कृतरुचेर्बहुजीवनस्य  ।
जातश्रियो हिमकरस्फुरणेद्धकान्तेर्जाड्यं न चेदिह तुलामुपयाति कोऽन्यः  । । ८.*६१  । ।
अत्रांबुधेरेवोपमानस्योपालंभात्तदुपमेयस्याभिधीयमानसादृश्यस्य कस्यचिद्गुणवतोऽपि विलम्बकारिणे उपालंभः प्रतीयत इति सेयमभिधीयमानसादृश्योपालंभवती समासोक्तिः  ।
अनेन श्लाघादिसंकरवत्यपि व्याख्याता  ।
अत्र श्लाघागर्हणसंकरवती यथा
वाराधाराः कति न सुवते दुर्यशोराशिहेतोरन्तर्जन्तुव्यतिकरवसालंबितान्क्षुद्रशंखान् ।
सोऽयं भूम्नामावाधरुदधिर्यत्र भाग्यावधीनां सौभाग्यानां जनिरुदितवान्दक्षिणावर्तशङ्खः  । । ८.*६२  । ।
अत्र प्रथमार्धे क्षुद्रशङ्खसमुत्पत्तिस्थानजलाशयानामुपमानाकथनादेव तदुपमेयानां प्रतीयमानसादृस्यानां क्षुद्रक्षुद्रक्षत्रियोत्पत्तिस्थानानामन्यनरपालवंशानामुक्त्तेः सिद्धावुपमानद्वारेणैवोपमेय गर्हा प्रतीयते  ।
उत्तरार्धे च दक्षिमणावर्तशङ्खजनकक्षीरसागरेणैवोपमानेन कथितसादृश्यस्य नायकाव तरमपरिणतभागधेयस्य रेचर्लवंशस्योक्तिसिद्धा वुपमानमुखेनैवोपमेयस्य श्लाघा प्रतीयते  ।
तदियं गर्हाश्लाघासंकरवती समासोक्तिः  ।
एवमन्ये भेदा लक्षणीयाः  ।
एषां विकृता अपि संभवतन्ति  ।
यथा 
कुर्वता सुमनोरक्षां गृहीतशतकोटिना  ।
करेण पालयन्लोकान्भासते सिङ्गभूपतिः  । । ८.*६३  । ।
अत्र वर्णनीयस्य नायकस्य समुचिताया मुपमेयतायां विपर्यासोपमान्यायेनोपमानीकृतस्य श्लाघाया विशेषेण बलाभिधीयमान सामान्यशतमन्योः प्रतीतश्लाघे प्रतीते इति सेयं विकृता कथितसामान्या समासोक्तिः  ।
एवमदनीयानि(?) भेदान्तराण्यपि स्वयमवगन्तव्यानि  ।
ननु उपमासमासोक्त्त्योः को विशेषः  ।
श्रूयतां  ।
उपमेये उपमानारोपणं समाधिः उपमाने उपमेयधर्माध्यासः समासोक्तिः इति व्यक्त एवानयोर्भेदः  ।
26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)

29. Vamana: Kavyalamkarasutra, with Vrtti (1400-1500)

30. Rupa Gosvamin: Natakacandrika (1489–1564)

31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

२३ समासोक्त्यलङ्कारः
समासोक्तिः परिस्फूर्तिः प्रस्तुतेऽप्रस्तुतस्य चेत्‌।
अयमैन्द्रीमुखं पश्य रक्तश्चुम्बति चन्द्रमाः ॥६१॥
यत्र प्रस्तुतवृत्तान्ते वर्ण्यमाने विशेषणसाम्यबलादप्रस्तुतवृतान्तस्यापि परिस्फूर्तिस्तत्र समासोक्तिरलङ्कारः, समासेन संक्षेपेण प्रस्तुतप्रस्तुतवृतान्तयोर्वचनात्‌। उदाहरणम्‌ - अयमैन्द्रीति। अत्र हि चन्द्रस्य प्राचीप्रारम्भलक्षणमुखसंबन्दलक्षणे उदये वर्ण्यमाने 'मुखशब्दस्य' प्रारम्भवदनसधारण्यात्‌ 'रक्त' शब्दस्यारुणकामुकसाधारण्यात्‌ 'चुम्बति' इत्यस्य प्रस्तुतार्थसंबन्दमात्रपरस्य शक्यार्थान्तरसाधारण्याच्च 'चन्द्रमः'शब्दपुंलिङ्गेन 'ऐन्द्री'शब्दगतस्त्रीलिङ्गेन तत्प्रतिपाद्येन्द्रसंबन्धित्वेन चोपस्कृतादप्रस्तुतपरनिवासक्तपुरुषवृत्तान्तः प्रतीयते।
यथा वा -
व्यावल्गत्कुचभारमाकुलकचं व्यालोलहारावलि
प्रेङ्खत्कुण्डलशोभिगण्डयुगलं प्रस्वेदिवक्त्राम्बुजम्‌।
शश्वद्दत्तकरप्रहारमधिकश्वासं रसदेतया
यस्मात्कन्दुक! सादरं सुभगया संसेव्यते तत्कृती॥
अत्र कन्दुकवृत्तान्ते वर्ण्यमाने 'व्यावल्गत्कुचभारम्‌' इत्यादिक्रियाविशेषणसाम्याद्विपरीतरतासक्तनायिकावृत्तान्तः प्रतीयते। पूर्वत्र विशेषणानि श्लिष्टानि, इह साधारणानीति भेदः। सारुप्यादपि समासोक्तिर्दृश्यते।
यथा वा (उत्तरराम० २।२७)
पुरा यत्र स्रोतः पुलिनमधुरा तत्र सरितां 
विपर्यासं यातो घनविरलभावः क्षितिरुहाम्‌।
बहोर्दृष्तं कालादपरमिव मन्ये वनमिदं 
निवेशः शैलानां तदिदमिति वुद्धिं द्रढयति॥
अत्र वनवर्णने प्रस्तुते तत्सारुप्यात्कुटुम्बिषु धनसंतानादिसमृद्ध्यसमृद्दिविपर्यासं प्राप्तस्य तत्समाश्रयस्य ग्रामनगरादेर्वृत्तान्तः प्रतीयते।
अत्र च प्रस्तुताप्रस्तुतसाधारणविशेषणबलात्‌ सारुप्यबलाद्वा यदप्रस्तुतवृत्तान्तस्य प्रत्यायनं तत्प्रस्तुते विशेष्ये तत्समासारोपार्थं सर्वतैव प्रस्तुतानन्वयिनः कविसंरम्भगोचरत्वायोगात्‌। ततश्च समासोक्तावप्रस्तुतव्यवहारसमारोपश्चारुताहेतुः नतु रुपक इव प्रस्तुतेऽप्रस्तुतरुपसमारोपोऽस्ति। 'मुखं चन्द्रः' इत्यत्र मुखे चन्द्रत्वारोपहेतुचन्द्रपदसमाभिव्याहारवत्‌ 'रक्तश्चुम्बति चन्द्रमाः' इत्यादिस्मासोक्त्युदाहरणे चन्द्रादौ जारत्वाद्यारोपहेतोस्तद्वाचकपदसममिव्याहारस्याभावात्‌।
निरीक्ष्य विद्युन्नयनैः पयोदो मुखं निशायामभिसारिकायाः।
धारानिपातैः सह किं नु वान्तश्चन्द्रोऽयमित्यार्ततरं ररास॥'

इत्येकदेशविवर्तिरुपकोदाहरण इव प्रस्तुतेऽप्रस्तुतरुपसमारोपगमकस्याप्यभावात्‌। तत्र हि 'विद्युन्नयनैः' इत्यत्र निरीक्षणगुण्यादुत्तरपदार्तह्प्रधानरुपमयूरव्यंसकादिसमासव्यवस्थितादुत्तरपदार्थभूतनयनान्वयानुरोधात्‌ पयोदेऽनुक्तमपि द्रष्टृपुरुषरत्वरुपणं गम्यमुपगम्यते। न चेह तथानिरीक्षणवत्‌   किमिति वेपत एष सिन्धुः' इति श्लोके सेतुकृत्वादिव्चाप्रस्तुतसाधारणवृत्तान्त उपात्तोऽस्ति। नापि श्लिष्टासाधारणादिविशेषणसमर्पितयोः प्रस्तुताप्रस्तुतवृत्तान्तयोरप्रस्तुतवृत्तन्तस्य विद्युन्नयनवत्प्राधान्यमस्ति। येन तदनुरोधात्त्वं सेतुमन्थकृदित्यत्रेव प्रस्तुतेऽनुक्तमप्यप्रस्तुतरुपसमारोपमभ्युपगच्छेम। तस्माद्विशेषणसमर्पिताप्रस्तुतव्यवहारसमार्प्पमात्रमिह चारुताहेतुः। यद्यपि प्रस्तुताप्रस्तुतवृत्तन्तयोरिह श्लिष्टसाधारणविशिषणसमर्पितयोर्भिन्नपदोपात्तविशेषणयोरिव विशेष्येणैव साक्षादन्वयादस्ति समप्राधान्यम्‌, तथाप्यप्रस्तुतवृत्तान्तान्वयानुरोधान्न प्रस्तुतेऽप्रस्तुतरुपसमारोपोऽङ्गीकार्यः। तथा हि - यथा प्रस्तुतविशेष्ते नास्त्यप्रस्तुतवृत्तान्तस्यान्वययोग्यता तथैव वाऽप्रस्तुतेऽपि जारादौ नास्ति प्रस्तुतवृत्तान्तस्यान्वययोग्यता। एवं च समप्रधानयोः प्रस्तुताप्रस्तुतवृत्तान्तयोरन्यतरस्यारोपेऽवश्यमभ्युगन्तव्ये श्रुत एव प्रस्तुतेऽप्रस्तुतवृत्तान्तस्यारोपश्चारुताहेतुरिति युक्तम्‌। नन्वेवं सति विशेषणसाम्यादप्रस्तुतस्य गम्यत्वे समासोक्तिः।
'विशेषणानां साम्येन यत्र प्रस्तुतवर्तिनाम्‌।
अप्रस्तुतसुअ गम्यत्वं सा समासोक्तिरिष्यते॥'

इत्यादीनि प्राचीनानां समासोक्तिलक्षणानि न संगच्छेरन्‌ । प्रस्तुते श्लिष्टसाधारणादिरुपविशेषणसमर्पितानुरागपूर्वकवदनचुम्बनाद्यप्रस्तुतवृत्तान्तसमारोपमात्रस्य चारुताहेतुत्वाभ्युपगमेन विशेषणसाम्यकृतकामुकद्यप्रस्तुतधर्मिव्यञ्जनानप्रेक्षणादिदि चेत्‌ - उच्यते; स्वरुपतोऽप्रस्तुतवृत्तान्तस्यारोपो न चारुताहेतुः, किंत्वप्रस्तुतकामुकादिसंबन्धित्वेनागवगम्यमानस्य तस्यारोपः तथाभूतस्यैव रसानुगुणत्वात्‌। न च तावदवगमने विशेषणपदानां सामर्थ्यमस्ति। अतः श्लेषादिमहिम्ना विशेषणपदैः स्वरुपतः समर्पितेन वदनचुम्बिना तत्संबन्धिनि कामुकादायभिब्यक्ते पुनस्तदीयत्वानुसंधानं तत्र भवति। यथा स्वरुपतो दृष्टेन राजाश्वादिना तत्संबन्धिनि राजादौ स्मारिते पुनरश्वादौ तदीयत्वानुसंधानं तद्वदिति विशेषणसाम्येन वाच्योपस्कारकस्याप्रस्तुतव्यञ्जनस्यास्त्यपेक्षा। अत एव श्लिष्टाविशेषणायामिव साधारणविशेषणायामप्यप्रस्तुतव्यवहारसमारोप इत्येव प्राचीनानां प्रवादः कन्दुके व्यावल्गत्कुचभारत्वादिविशिष्टावनितासेव्यत्वस्य कामुकसंबन्धित्वेनैव समरोपणीयत्वात्‌। स्वरुपतः कन्दुकेऽपि तस्य सत्त्वेनासमरोपणीयत्वात्‌।
       किं च सरुप्यनिबन्धनत्वेनोदाहृतायाम समासोक्तावप्रस्तुतवृत्तान्तस्याशब्दार्थस्याप्रस्तुतवृत्तान्तरुपेणैवावगम्यतया तेन रुपेणैव तत्र समारोपसिद्धेरन्यत्रापि तथैव युक्तमिति युक्तमेव लक्षणमिति विभावनीयम्‌॥६१॥
33. Kavi Karnapura: Alankarakaustubha (around 1550)

34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara

